
Skandapurana Chapters 1-25

స్కన్దపురాణ  ౧

స్కందపురాణ అధ్యాయ ౧
SP0010011 నమః పరమదేవాయ త్రైగుణ్యావిజితాత్మనే  ।
SP0010012 సర్వతోయోగరూపాయ సంసారాభావహేతవే ॥
SP0010021 స్థితిసంరోధసర్గాణాం   హేతవేఽన్తఃప్రసారిణే  ।
SP0010022 షడ్వింశాయ ప్రధానాయ  మహాదేవాయ ధీమతే ॥
SP0010031 ప్రజాపతేర్మహాక్షేత్రే  గశ్ణ్గాకాలిన్దిసంగమే   ।
SP0010032 ప్రయాగే  పరమే పుణ్యే బ్రహ్మణో  లోకవర్త్మని ॥
SP0010041 మునయః సంశితాత్మానస్తపసా క్షీణకల్మషాః ।
SP0010042 తీర్థసమ్ప్లవనార్థాయ    పౌర్ణమాస్యాం  కృతాహ్నికాః ॥
SP0010051 పౌరాణికమపశ్యన్త సూతం సత్యపరాయణమ్ ।
SP0010052 స్నాత్వా తస్మిన్మహాతీర్థే ప్రణామార్థముపాగతమ్   ॥
SP0010061 దృష్ట్వా  తే సూతమాయాన్తమృషయో హృష్టమానసాః  ।
SP0010062 ఆశాస్యాసనసంవేశం తద్యోగ్యం సమకల్పయన్ ॥
SP0010071 స ప్రణమ్య  చ తాన్సర్వాన్సూతస్తాన్మునిపుంగవాన్ ।
SP0010072 ప్రదత్తమాసనం  భేజే సర్వధర్మసమన్వితః ॥
SP0010081 తమాసీనమపృచ్ఛన్త మునయస్తపసైధితాః  ।
SP0010082 బ్రహ్మసత్త్రే  పురా సాధో నైమిశారణ్యవాసినామ్  ॥
SP0010091 కథితం భారతాఖ్యానం పురాణం చ పరం త్వయా ।
SP0010092 తేన నః ప్రతిభాసి  త్వం సాక్షాత్సత్యవతీసుతః ॥
SP0010101 సర్వాగమపరార్థజ్ఞః   సత్యధర్మపరాయణః ।

స్కన్దపురాణ  ౧

SP0010102 ద్విజపూజారతో నిత్యం తేన పృచ్ఛాం త్వమర్హసి  ॥
SP0010111 భారతాఖ్యానసదృశం పురాణాద్యద్విశిష్యతే ।
SP0010112 తత్త్వా పృచ్ఛామ వై జన్మ కార్త్తికేయస్య ధీమతః ॥
SP0010121 ఇమే హి మునయః సర్వే త్వదుపాస్తిపరాయణాః ।
SP0010122 స్కన్దసమ్భవశుశ్రూషాసంజాతౌత్సుక్యమానసాః   ॥
SP0010131 ఏవముక్తస్తదా  సూతః సంసిద్ధైర్మునిపుంగవైః   ।
SP0010132 ప్రోవాచేదం  మునీన్సర్వాన్వచో భూతార్థవాచకమ్  ॥
SP0010141 శ‍ృణుధ్వం మునయః సర్వే కార్త్తికేయస్య సమ్భవమ్ ।
SP0010142 బ్రహ్మణ్యత్వం  సమాహాత్మ్యం వీర్యం చ త్రిదశాధికమ్  ॥
SP0010151 ముముక్షయా పరం స్థానం  యాతే శుకమహాత్మని ।
SP0010152 సుతశోకాభిసంతప్తో వ్యాసస్త్ర్యమ్బకమైక్షత   ॥
SP0010161 దృష్ట్వైవ  స మహేశానం వ్యాసోఽభూద్విగతవ్యథః ।
SP0010162 విచరన్స తదా లోకాన్మునిః సత్యవతీసుతః ॥
SP0010171 మేరుశ‍ృశ్ణ్గేఽథ  దదృశే బ్రహ్మణః  సుతమగ్రజమ్  ।
SP0010172 సనత్కుమారం వరదం యోగైశ్వర్యసమన్వితమ్  ॥
SP0010181 విమానే రవిసంకాశే తిష్ఠన్తమనలప్రభమ్    ।
SP0010182 మునిభిర్యోగసంసిద్ధైస్తపోయుక్తైర్మహాత్మభిః    ॥
SP0010191 వేదవేదాశ్ణ్గతత్త్వజ్ఞైః    సర్వధర్మాగమాన్వితైః  ।
SP0010192 సకలావాప్తవిద్యైస్తు  చతుర్వక్త్రమివావృతమ్  ॥
SP0010201 దృష్ట్వా  తం సుమహాత్మానం వ్యాసో మునిమథాస్థితమ్  ।
SP0010202 వవన్దే పరయా భక్త్యా సాక్షాదివ పితామహమ్ ॥
SP0010211 బ్రహ్మసూనురథ  వ్యాసం సమాయాతం మహౌజసమ్ ।
SP0010212 పరిష్వజ్య పరం ప్రేమ్ణా  ప్రోవాచ  వచనం శుభమ్ ॥
SP0010221 దిష్ట్యా  త్వమసి ధర్మజ్ఞ ప్రసాదాత్పారమేశ్వరాత్  ।
SP0010222 అపేతశోకః సమ్ప్రాప్తః పృచ్ఛస్వ ప్రవదామ్యహమ్  ॥
SP0010231 శ్రుత్వాథ  వచనం సూనోర్బ్రహ్మణో మునిపుంగవః ।
SP0010232 ఇదమాహ వచో విప్రాశ్చిరం  యద్ధృదయే  స్థితమ్  ॥

స్కన్దపురాణ  ౧

SP0010241 కుమారస్య కథం జన్మ కార్త్తికేయస్య ధీమతః ।
SP0010242 కింనిమిత్తం కుతో వాస్య ఇచ్ఛామ్యేతద్ధి వేదితుమ్ ॥
SP0010251 కథం రుద్రసుతశ్చాసౌ  వహ్నిగశ్ణ్గాసుతః  కథమ్ ।
SP0010252 ఉమాయాస్తనయశ్చైవ  స్వాహాయాశ్చ కథం పునః ।
SP0010253 సుపర్ణ్యాశ్చాథ  మాత్।ఱ్ణాం  కృత్తికానాం  కథం చ సః ॥
SP0010261 కశ్చాసౌ పూర్వముత్పన్నః కింతపాః కశ్చ విక్రమః  ।
SP0010262 భూతసమ్మోహనం హ్యేతత్కథయస్వ యథాతథమ్ ॥
SP0010270 సూత ఉవాచ ।
SP0010271 ఏవం స పృష్టస్తేజస్వీ   బ్రహ్మణః  పుత్రసత్తమః   ।
SP0010272 ఉవాచ సర్వం సర్వజ్ఞో వ్యాసాయాక్లిష్టకారిణే   ।
SP0010273 తచ్ఛృణుధ్వం యథాతత్త్వం కీర్త్యమానం  మయానఘాః ॥
SP0019999 ఇతి స్కన్దపురాణే  ప్రథమోఽధ్యాయః  ॥

స్కందపురాణ అధ్యాయ ౨
SP0020010 సనత్కుమార ఉవాచ ।
SP0020011 ప్రపద్యే  దేవమీశానం సర్వజ్ఞమపరాజితమ్  ।
SP0020012 మహాదేవం మహాత్మానం విశ్వస్య జగతః పతిమ్ ॥
SP0020021 శక్తిరప్రతిఘా   యస్య ఐశ్వర్యం చైవ  సర్వశః ।
SP0020022 స్వామిత్వం చ విభుత్వం చ స్వకృతాని ప్రచక్షతే  ॥
SP0020031 తస్మై  దేవాయ సోమాయ ప్రణమ్య  ప్రయతః  శుచిః ।
SP0020032 పురాణాఖ్యానజిజ్ఞాసోర్వక్ష్యే  స్కన్దోద్భవం  శుభమ్ ॥
SP0020041 దేహావతారో దేవస్య రుద్రస్య  పరమాత్మనః ।
SP0020042 ప్రాజాపత్యాభిషేకశ్చ  హరణం శిరసస్తథా ॥
SP0020051 దర్శనం షట్కులీయానాం చక్రస్య  చ విసర్జనమ్  ।
SP0020052 నైమిశస్యోద్భవశ్చైవ   సత్త్రస్య  చ సమాపనమ్ ॥
SP0020061 బ్రహ్మణశ్చాగమస్తత్ర  తపసశ్చరణం తథా ।
SP0020062 శర్వస్య దర్శనం చైవ  దేవ్యాశ్చైవ  సముద్భవః ॥

స్కన్దపురాణ  ౧

SP0020071 సత్యా వివాదశ్చ తథా దక్షశాపస్తథైవ  చ ।
SP0020072 మేనాయాం చ యథోత్పత్తిర్యథా దేవ్యాః స్వయంవరమ్ ॥
SP0020081 దేవానాం వరదానం చ వసిష్ఠస్య  చ ధీమతః ।
SP0020082 పరాశరస్య చోత్పత్తిర్వ్యాసస్య చ మహాత్మనః ॥
SP0020091 వసిష్ఠకౌశికాభ్యాం  చ వైరోద్భవసమాపనమ్  ।
SP0020092 వారాణస్యాశ్చ శూన్యత్వం క్షేత్రమాహాత్మ్యవర్ణనమ్   ॥
SP0020101 రుద్రస్య  చాత్ర సాంనిధ్యం నన్దినశ్చాప్యనుగ్రహః   ।
SP0020102 గణానాం దర్శనం చైవ  కథనం చాప్యశేషతః ॥
SP0020111 కాలీవ్యాహరణం చైవ  తపశ్చరణమేవ చ ।
SP0020112 సోమనన్దిసమాఖ్యానం  వరదానం తథైవ  చ ॥
SP0020121 గౌరీత్వం పుత్రలమ్భశ్చ  దేవ్యా ఉత్పత్తిరేవ చ ।
SP0020122 కౌశిక్యా భూతమాతృత్వం సింహాశ్చ రథినస్తథా ॥
SP0020131 గౌర్యాశ్చ నిలయో విన్ధ్యే  విన్ధ్యసూర్యసమాగమః  ।
SP0020132 అగస్త్యస్య చ మాహాత్మ్యం వధః సున్దనిసున్దయోః   ॥
SP0020141 నిసుమ్భసుమ్భనిర్యాణం మహిషస్య వధస్తథా ।
SP0020142 అభిషేకశ్చ కౌశిక్యా వరదానమథాపి చ ॥
SP0020151 అన్ధకస్య  తథోత్పత్తిః పృథివ్యాశ్చైవ  బన్ధనమ్  ।
SP0020152 హిరణ్యాక్షవధశ్చైవ  హిరణ్యకశిపోస్తథా ॥
SP0020161 బలిసంయమనం చైవ  దేవ్యాః సమయ ఏవ చ ।
SP0020162 దేవానాం గమనం చైవ  అగ్నేర్దూతత్వమేవ  చ ॥
SP0020171 దేవానాం వరదానం చ శుక్రస్య  చ విసర్జనమ్  ।
SP0020172 సుతస్య చ తథోత్పత్తిర్దేవ్యాశ్చాన్ధకదర్శనమ్   ॥
SP0020181 శైలాదిదైత్యసమ్మర్దో   దేవ్యాశ్చ శతరూపతా ।
SP0020182 ఆర్యావరప్రదానం  చ శైలాదిస్తవ  ఏవ చ ॥
SP0020191 దేవస్యాగమనం చైవ  వృత్తస్య కథనం తథా ।
SP0020192 పతివ్రతాయాశ్చాఖ్యానం  గురుశుశ్రూషణస్య  చ ॥
SP0020201 ఆఖ్యానం పఞ్చచూడాయాస్తేజసశ్చాప్యధృష్యతా ।
SP0020202 దూతస్యాగమనం చైవ  సంవాదోఽథ విసర్జనమ్  ॥

స్కన్దపురాణ  ౧

SP0020211 అన్ధకాసురసంవాదో  మన్దరాగమనం  తథా ।
SP0020212 గణానామాగమశ్చైవ  సంఖ్యానశ్రవణం  తథా ॥
SP0020221 నిగ్రహశ్చాన్ధకస్యాథ   యుద్ధేన  మహతా తథా ।
SP0020222 శరీరార్ధప్రదానం   చ అశోకసుతసంగ్రహః  ॥
SP0020231 భస్మసోమోద్భవశ్చైవ  శ్మశానవసతిస్తథా ।
SP0020232 రుద్రస్య  నీలకణ్ఠత్వం  తథాయతనవర్ణనమ్  ॥
SP0020241 ఉత్పత్తిర్యక్షరాజస్య కుబేరస్య చ ధీమతః ।
SP0020242 నిగ్రహో  భుజగేన్ద్రాణాం  శిఖరస్య చ పాతనమ్ ॥
SP0020251 త్రైలోక్యస్య  సశక్రస్య  వశీకరణమేవ చ ।
SP0020252 దేవసేనాప్రదానం  చ సేనాపత్యాభిషేచనమ్ ॥
SP0020261 నారదస్యాగమశ్చైవ  తారకప్రేషితస్య  హ ।
SP0020262 వధశ్చ తారకస్యోగ్రో యాత్రా భద్రవటస్య  చ ॥
SP0020271 మహిషస్య వధశ్చైవ  క్రౌఞ్చస్య  చ నిబర్హణమ్  ।
SP0020272 శక్తేరుద్ధరణం   చైవ  తారకస్య వధః శుభః ॥
SP0020281 దేవాసురభయోత్పత్తిస్త్రైపురం  యుద్ధమేవ  చ ।
SP0020282 ప్రహ్లాదవిగ్రహశ్చైవ     కృతఘ్నాఖ్యానమేవ చ ।
SP0020283 మహాభాగ్యం బ్రాహ్మణానాం  విస్తరేణ ప్రకీర్త్యతే   ॥
SP0020291 ఏతజ్జ్ఞాత్వా  యథావద్ధి కుమారానుచరో భవేత్ ।
SP0020292 బలవాన్మతిసమ్పన్నః పుత్రం  చాప్నోతి సమ్మతమ్ ॥
SP0029999 ఇతి స్కన్దపురాణే  ద్వితీయోఽధ్యాయః ॥

స్కందపురాణ అధ్యాయ ౩
SP0030010 సనత్కుమార ఉవాచ ।
SP0030011 శ‍ృణుష్వేమాం కథాం దివ్యాం సర్వపాపప్రణాశనీమ్  ।
SP0030012 కథ్యమానాం మయా చిత్రాం  బహ్వర్థాం  శ్రుతిసమ్మితామ్  ।

SP0030013 యాం శ్రుత్వా  పాపకర్మాపి గచ్ఛేచ్చ పరమాం గతిమ్ ॥
SP0030021 న నాస్తికాశ్రద్దధానే   శఠే చాపి కథంచన ।
SP0030022 ఇమాం కథామనుబ్రూయాత్తథా  చాసూయకే నరే ॥
SP0030031 ఇదం పుత్రాయ  శిష్యాయ ధార్మికాయానసూయవే ।
SP0030032 కథనీయం మహాబ్రహ్మన్దేవభక్తాయ   వా భవేత్ ।
SP0030033 కుమారభక్తాయ తథా శ్రద్దధానాయ   చైవ  హి ॥
SP0030041 పురా బ్రహ్మా  ప్రజాధ్యక్షః  అణ్డేఽస్మిన్సమ్ప్రసూయతే  ।
SP0030042 సోఽజ్ఞానాత్పితరం  బ్రహ్మా  న వేద తమసావృతః ॥
SP0030051 అహమేక ఇతి జ్ఞాత్వా  సర్వా/ల్లోకానవైక్షత   ।
SP0030052 న చాపశ్యత తత్రాన్యం  తపోయోగబలాన్వితః ॥
SP0030061 పుత్ర పుత్రేతి  చాప్యుక్తో బ్రహ్మా  శర్వేణ ధీమతా ।
SP0030062 ప్రణతః  ప్రాఞ్జలిర్భూత్వా   తమేవ శరణం గతః ॥
SP0030071 స దత్త్వా బ్రహ్మణే  శమ్భుః స్రష్టృత్వం   జ్ఞానసంహితమ్  ।
SP0030072 విభుత్వం చైవ  లోకానామన్తర్ధే పరమేశ్వరః ॥
SP0030081 తదేషోపనిషత్ప్రోక్తా మయా వ్యాస సనాతనా ।
SP0030082 యాం శ్రుత్వా యోగినో ధ్యానాత్ప్రపద్యన్తే మహేశ్వరమ్ ॥
SP0030091 బ్రహ్మం  చయో విదధే పుత్రమగ్రే  జ్ఞానం  చ

యః ప్రహిణోతి  స్మ తస్మై  ।
SP0030092 తమాత్మస్థం  యేఽనుపశ్యన్తి ధీరాస్తేషాం

శాన్తిః శాశ్వతీ నేతరేషామ్ ॥
SP0030101 స వ్యాస పితరం దృష్ట్వా  స్వదీప్త్యా పరయాయుతమ్ ।
SP0030102 పుత్రకామః  ప్రజాహేతోస్తపస్తీవ్రం   చకార హ ॥
SP0030111 మహతాయోగతపసాయుక్తస్య సుమహాత్మనః ।
SP0030112 అచిరేణైవ  కాలేన పితా సమ్ప్రతుతోష హ ॥
SP0030121 దర్శనం చాగమత్తస్య వరదోఽస్మీత్యువాచ హ ।
SP0030122 స తుష్టావ  నతో భూత్వా కృత్వా శిరసి చాఞ్జలిమ్  ॥
SP0030131 నమః పరమదేవాయ దేవానామపి వేధసే ।
SP0030132 స్రష్ట్రే   వై లోకతన్త్రాయ  బ్రహ్మణః  పతయే నమః ॥

SP0030141 ఏకస్మై  శక్తియుక్తాయ  అశక్తిరహితాయ చ ।
SP0030142 అనన్తాయాప్రమేయాయ  ఇన్ద్రియావిషయాయ  చ ॥
SP0030151 వ్యాపినే వ్యాప్తపూర్వాయ అధిష్ఠాత్రే  ప్రచోదినే  ।
SP0030152 కృతప్రచేతనాయైవ   తత్త్వవిన్యాసకారిణే ॥
SP0030161 ప్రధానచోదకాయైవ   గుణినాం శాన్తిదాయ చ ।
SP0030162 దృష్టిదాయ  చ సర్వేషాం స్వయం వై దర్శనాయ చ ॥
SP0030171 విషయగ్రాహిణే  చైవ  నియమస్య చ కారిణే ।
SP0030172 మనసః కరణానాం చ తత్రైవ  నియమస్య చ ॥
SP0030181 భూతానాం గుణకర్త్రే చ శక్తిదాయ  తథైవ  చ ।
SP0030182 కర్త్రే హ్యణ్డస్య  మహ్యం చ అచిన్త్యాయాగ్రజాయ  చ ।
SP0030183 అప్రమేయ  పితర్నిత్యం ప్రీతో  నో దిశ శక్వరీమ్ ॥
SP0030191 తస్యైవం  స్తువతో వ్యాస దేవదేవో మహేశ్వరః ।
SP0030192 తుష్టోఽబ్రవీత్స్వయం   పుత్రం  బ్రహ్మాణం  ప్రణతం  తథా ॥
SP0030201 యస్మాత్తే విదితం వత్స సూక్ష్మమేతన్మహాద్యుతే ।
SP0030202 తస్మాద్బ్రహ్మేతి లోకేషు నామ్నా ఖ్యాతిం గమిష్యసి ॥
SP0030211 యస్మాచ్చాహం పితేత్యుక్తస్త్వయా  బుద్ధిమతాం  వర ।
SP0030212 తస్మాత్పితామహత్వం తే లోకే ఖ్యాతిం గమిష్యతి ॥
SP0030221 ప్రజార్థం   యచ్చ తే తప్తం తప ఉగ్రం  సుదుశ్చరమ్ ।
SP0030222 తస్మాత్ప్రజాపతిత్వం తే దదాని ప్రయతాత్మనే  ॥
SP0030231 ఏవముక్త్వా స దేవేశోమూర్తిమత్యోఽసృజత్స్త్రియః  ।
SP0030232 యాస్తాః ప్రకృతయస్త్వష్టౌ  విశేషాశ్చేన్ద్రియైః   సహ ।
SP0030233 భావాశ్చ సర్వే తే దేవముపతస్థుః  స్వరూపిణః ॥
SP0030241 తానువాచ తతో దేవః పతిర్యుక్తః స్వతేజసా ।
SP0030242 ఏతమద్యాభిషేకేణ సమ్పాదయత మా చిరమ్ ॥
SP0030251 తాభిః స్వం స్వం సమాదాయ భావం దివ్యమతర్కితమ్ ।
SP0030252 అభిషిక్తో బభూవేతి ప్రజాపతిరతిద్యుతిః  ॥
SP0030261 తత్రైవం  యోగినః సూక్ష్మం దృష్ట్వా  దివ్యేన చక్షుషా ।
SP0030262 పురాణంయోగతత్త్వజ్ఞా గాయన్తి త్రిగుణాన్వితమ్  ॥

SP0030271 రుద్రః  స్రష్టా  హి సర్వేషాం భూతానాం తవ చ ప్రభో  ।
SP0030272 అస్మాభిశ్చ భవాన్సార్ధం  జగతః సమ్ప్రవర్తకః ॥
SP0030281 స దేవస్తోషితః సమ్యక్పరమైశ్వర్యయోగధృక్  ।
SP0030282 బ్రహ్మాణమగ్రజం   పుత్రం  ప్రాజాపత్యేఽభ్యషేచయత్  ॥
SP0030291 యః కృత్వా బహువిధమార్గయోగయుక్తం  తత్త్వాఖ్యం

జగదిదమాదరాద్యుయోజ ।
SP0030292 దేవానాం పరమమనన్తయోగయుక్తం

మాయాభిస్త్రిభువనమన్ధమప్రసాదమ్    ॥
SP0030301 సర్వేషాం మనసి సదావతిష్ఠమానో  జానానః శుభమశుభం

చ భూతనాథః ।
SP0030302 తం దేవం ప్రమథపతిం  ప్రణమ్య  భక్త్యా నిత్యం వై

శరణముపైమి  సూక్ష్మసూక్ష్మమ్ ॥
SP0039999 ఇతి స్కన్దపురాణే  తృతీయోఽధ్యాయః ॥

స్కందపురాణ అధ్యాయ ౪
SP0040010 సనత్కుమార ఉవాచ ।
SP0040011 ప్రాజాపత్యం  తతో లబ్ధ్వా  ప్రజాః  స్రష్టుం   ప్రచక్రమే   ।
SP0040012 ప్రజాస్తాః  సృజ్యమానాశ్చ న వివర్ధన్తి   తస్య హ ॥
SP0040021 స కుర్వాణస్తథా సృష్టిం  శక్తిహీనః  పితామహః ।
SP0040022 సృష్ట్యర్థం   భూయ ఏవాథ తపశ్చర్తుం ప్రచక్రమే   ॥
SP0040031 సృష్టిహేతోస్తపస్తస్య   జ్ఞాత్వా  త్రిభువనేశ్వరః  ।
SP0040032 తేజసా జగదావిశ్య ఆజగామ తదన్తికమ్ ।
SP0040033 స్రష్టా  తస్య జగన్నాథోఽదర్శయత్స్వతనౌ జగత్ ॥
SP0040041 స్వయమాగత్య దేవేశో మహాభూతపతిర్హరః  ।
SP0040042 వ్యాప్యేవ హి జగత్కృత్స్నం పరమేణ స్వతేజసా ।
SP0040043 శమ్భుః ప్రాహ  వరం వత్స యాచస్వేతి పితామహమ్ ॥
SP0040051 తం బ్రహ్మా  లోకసృష్ట్యర్థం   పుత్రస్త్వం   మనసాబ్రవీత్  ।

SP0040052 స జ్ఞాత్వా  తస్య సంకల్పం బ్రహ్మణః  పరమేశ్వరః ।
SP0040053 మూఢోఽయమితి సంచిన్త్య ప్రోవాచ  వరదః స్వయమ్ ॥
SP0040061 ఆగతం పితరం మా త్వం యస్మాత్పుత్రం  సమీహసే ।
SP0040062 మన్మూర్తిస్తనయస్తస్మాద్భవిష్యతి  మమాజ్ఞయా  ॥
SP0040071 స చ తే పుత్రతాం యాత్వా మదీయో గణనాయకః ।
SP0040072 రుద్రో విగ్రహవాన్భూత్వా మూఢ త్వాం వినయిష్యతి ॥
SP0040081 సర్వవిద్యాధిపత్యం చ యోగానాం చైవ  సర్వశః ।
SP0040082 బలస్యాధిపతిత్వం చ అస్త్రాణాం  చ ప్రయోక్తృతా  ॥
SP0040091 మయా దత్తాని తస్యాశు ఉపస్థాస్యన్తి   సర్వశః ।
SP0040092 ధనుః పినాకం శూలం చ ఖడ్గం  పరశురేవ చ ॥
SP0040101 కమణ్డలుస్తథా  దణ్డః  అస్త్రం  పాశుపతం తథా ।
SP0040102 సంవర్తకాశనిశ్చైవ  చక్రం  చ ప్రతిసర్గికమ్   ।
SP0040103 ఏవం సర్వర్ద్ధిసమ్పన్నః  సుతస్తే స భవిష్యతి ॥
SP0040111 ఏవముక్త్వా గతే తస్మిన్నన్తర్ధానం  మహాత్మని ।
SP0040112 బ్రహ్మా  చక్రే తదా చేష్టిం  పుత్రకామః  ప్రజాపతిః  ॥
SP0040121 స జుహ్వఞ్ఛ్రమసంయుక్తః ప్రతిఘాతసమన్వితః  ।
SP0040122 సమిద్యుక్తేన హస్తేన లలాటం ప్రమమార్జ  హ ॥
SP0040131 సమిత్సంయోగజస్తస్య స్వేదబిన్దుర్లలాటజః   ।
SP0040132 పపాత జ్వలనే తస్మిన్ద్విగుణం  తస్య తేజసా ॥
SP0040141 తద్ధి మాహేశ్వరం తేజః సంధితం బ్రహ్మణి  స్రుతమ్  ।
SP0040142 ప్రేరితం  దేవదేవేన నిపపాత హవిర్భుజి ॥
SP0040151 క్షణే తస్మిన్మహేశేన స్మృత్వా తం వరముత్తమమ్ ।
SP0040152 ప్రేషితో  గణపో రుద్రః  సద్య ఏవాభవత్తదా ॥
SP0040161 తచ్చ సంస్వేదజం తేజః పూర్వం జ్వలనయోజితమ్ ।
SP0040162 భూత్వా లోహితమాశ్వేవ పునర్నీలమభూత్తదా ॥
SP0040171 నీలలోహిత ఇత్యేవ తేనాసావభవత్ప్రభుః ।
SP0040172 త్ర్యక్షో  దశభుజః శ్రీమాన్బ్రహ్మాణం  ఛాదయన్నివ ॥

skandapur.pdf 9



స్కన్దపురాణ  ౧

SP0040181 శర్వాద్యైర్నామభిర్బ్రహ్మా  తనూభిశ్చ జలాదిభిః ।
SP0040182 స్తుత్వా తం సర్వగం దేవం నీలలోహితమవ్యయమ్ ॥
SP0040191 జ్ఞాత్వా  సర్వసృజం పశ్చాన్మహాభూతప్రతిష్ఠితమ్   ।
SP0040192 అసృజద్వివిధాస్త్వన్యాః ప్రజాః  స జగతి ప్రభుః  ॥
SP0040201 సోఽపియోగం సమాస్థాయ  ఐశ్వర్యేణ సమన్వితః ।
SP0040202 లోకాన్సర్వాన్సమావిశ్య ధారయామాస సర్వదా ॥
SP0040211 బ్రహ్మణోఽపి  తతః పుత్రా దక్షధర్మాదయః శుభాః ।
SP0040212 అసృజన్త ప్రజాః  సర్వా దేవమానుషసంకులాః ॥
SP0040221 అథ కాలేన మహతా కల్పేఽతీతే పునః పునః ।
SP0040222 ప్రజా  ధారయతోయోగాదస్మిన్కల్ప ఉపస్థితే  ॥
SP0040231 ప్రతిష్ఠితాయాం   వార్త్తాయాం ప్రవృత్తే   వృష్టిసర్జనే   ।
SP0040232 ప్రజాసు  చ వివృద్ధాసు  ప్రయాగే  యజతశ్చ హ ॥
SP0040241 బ్రహ్మణః  షట్కులీయాస్తే ఋషయః సంశితవ్రతాః  ।
SP0040242 మరీచయోఽత్రయశ్చైవ   వసిష్ఠాః  క్రతవస్తథా  ॥
SP0040251 భృగవోఽశ్ణ్గిరసశ్చైవ   తపసా దగ్ధకిల్బిషాః  ।
SP0040252 ఊచుర్బ్రహ్మాణమభ్యేత్య సహితాః కర్మణోఽన్తరే ॥
SP0040261 భగవన్నన్ధకారేణ  మహతా స్మః సమావృతాః ।
SP0040262 ఖిన్నా వివదమానాశ్చ న చ పశ్యామ యత్పరమ్ ॥
SP0040271 ఏతం నః సంశయం దేవ చిరం హృది సమాస్థితమ్  ।
SP0040272 త్వం హి వేత్థ యథాతత్త్వం కారణం పరమం హి నః ॥
SP0040281 కిం పరం సర్వభూతానాం బలీయశ్చాపి సర్వతః ।
SP0040282 కేన చాధిష్ఠితం  విశ్వం కో నిత్యః కశ్చ శాశ్వతః ॥
SP0040291 కః స్రష్టా  సర్వభూతానాం ప్రకృతేశ్చ  ప్రవర్తకః   ।
SP0040292 కోఽస్మాన్సర్వేషు కార్యేషు ప్రయునక్తి  మహామనాః ॥
SP0040301 కస్య భూతాని వశ్యాని కః సర్వవినియోజకః ।
SP0040302 కథం పశ్యేమ తం చైవ  ఏతన్నః శంస సర్వశః ॥
SP0040311 ఏవముక్తస్తతో  బ్రహ్మా  సర్వేషామేవ సంనిధౌ ।

SP0040312 దేవానాం చ ఋషీణాం చ గన్ధర్వోరగరక్షసామ్  ॥
SP0040321 యక్షాణామసురాణాం చ యే చ కుత్ర ప్రవర్తకాః   ।
SP0040322 పక్షిణాం సపిశాచానాం యే చాన్యే తత్సమీపగాః ।
SP0040323 ఉత్థాయ  ప్రాఞ్జలిః   ప్రాహ  రుద్రేతి  త్రిః  ప్లుతం  వచః ॥
SP0040331 స చాపి తపసా శక్యో ద్రష్టుం   నాన్యేన కేనచిత్ ।
SP0040332 స స్రష్టా  సర్వభూతానాం బలవాంస్తన్మయం జగత్ ।
SP0040333 తస్య వశ్యాని భూతాని తేనేదం ధార్యతే జగత్ ॥
SP0040341 తతస్తే సర్వలోకేశా నమశ్చక్రుర్మహాత్మనే  ॥
SP0040350 ఋషయ ఊచుః ।
SP0040351 కిం తన్మహత్తపో దేవ యేన దృశ్యేత స ప్రభుః  ।
SP0040352 తన్నో వదస్వ దేవేశ వరదం చాభిధత్స్వ నః ॥
SP0040360 పితామహ ఉవాచ ।
SP0040361 సత్త్రం  మహత్సమాసధ్వం వాశ్ణ్మనోదోషవర్జితాః   ।
SP0040362 దేశం చ వః ప్రవక్ష్యామి  యస్మిన్దేశే  చరిష్యథ ॥
SP0040371 తతో మనోమయం చక్రం  స సృష్ట్వా  తానువాచ హ ।
SP0040372 క్షిప్తమేతన్మయా చక్రమనువ్రజత   మా చిరమ్ ॥
SP0040381 యత్రాస్య  నేమిః శీర్యేత స దేశస్తపసః శుభః ।
SP0040382 తతో ముమోచ తచ్చక్రం  తే చ తత్సమనువ్రజన్  ॥
SP0040391 తస్య వై వ్రజతః  క్షిప్రం  యత్ర నేమిరశీర్యత ।
SP0040392 నైమిశం  తత్స్మృతం నామ్నా పుణ్యం సర్వత్ర పూజితమ్ ॥
SP0040401 తత్పూజితం దేవమనుష్యసిద్ధై రక్షోభిరుగ్రైరురగైశ్చ   దివ్యైః  ।
SP0040402 యక్షైః సగన్ధర్వపిశాచసంఘైః   సర్వాప్సరోభిశ్చ

దితేః సుతైశ్చ  ॥
SP0040411 విప్రైశ్చ  దాన్తైః  శమయోగయుక్తైస్తీర్థైశ్చ    సర్వైరపి

చావనీధ్రైః  ।
SP0040412 గన్ధర్వవిద్యాధరచారణైశ్చ   సాధ్యైశ్చ  విశ్వైః

పితృభిః స్తుతం చ ॥
SP0049999 ఇతి స్కన్దపురాణే  చతుర్థోఽధ్యాయః  ॥

స్కందపురాణ అధ్యాయ ౫
SP0050010 సనత్కుమార ఉవాచ ।
SP0050011 తన్నైమిశం  సమాసాద్య ఋషయో దీప్తతేజసః ।
SP0050012 దివ్యం సత్త్రం  సమాసన్త మహద్వర్షసహస్రికమ్   ॥
SP0050021 ఏకాగ్రమనసః  సర్వే నిర్మమా హ్యనహంకృతాః ।
SP0050022 ధ్యాయన్తో నిత్యమీశేశం సదారతనయాగ్నయః ॥
SP0050031 తన్నిష్ఠాస్తత్పరాః   సర్వే తద్యుక్తాస్తదపాశ్రయాః   ।
SP0050032 సర్వక్రియాః  ప్రకుర్వాణాస్తమేవ  మనసా గతాః ॥
SP0050041 తేషాం తం భావమాలక్ష్య మాతరిశ్వా మహాతపాః ।
SP0050042 సర్వప్రాణిచరః  శ్రీమాన్సర్వభూతప్రవర్తకః    ।
SP0050043 దదౌ స రూపీ భగవాన్దర్శనం  సత్త్రిణాం  శుభః ॥
SP0050051 తం తే దృష్ట్వార్చయిత్వా  చ మాతరిశ్వానమవ్యయమ్ ।
SP0050052 ఆసీనమాసనే పుణ్యే ఋషయః సంశితవ్రతాః  ।
SP0050053 పప్రచ్ఛురుద్భవం  కృత్స్నం జగతః ప్రలయం  తథా ॥
SP0050061 స్థితిం  చ కృత్స్నాం వంశాంశ్చ యుగమన్వన్తరాణి చ ।
SP0050062 వంశానుచరితం కృత్స్నం దివ్యమానం తథైవ  చ ॥
SP0050071 అష్టానాం  దేవయోనీనాముత్పత్తిం ప్రలయం  తథా ।
SP0050072 పితృసర్గం  తథాశేషం బ్రహ్మణో  మానమేవ చ ॥
SP0050081 చన్ద్రాదిత్యగతిం  సర్వాం తారాగ్రహగతిం  తథా ।
SP0050082 స్థితిం  సర్వేశ్వరాణాం చ ద్వీపధర్మమశేషతః ।
SP0050083 వర్ణాశ్రమవ్యవస్థానం    యజ్ఞానాం  చ ప్రవర్తనమ్   ॥
SP0050091 ఏతత్సర్వమశేషేణ కథయామాస స ప్రభుః  ।
SP0050092 దివ్యం వర్షసహస్రం   చ తేషాం తదభియాత్తథా ॥
SP0050101 అథ దివ్యేన రూపేణ సామవాగ్దిశ్ణ్నిరీక్షణా   ।
SP0050102 యజుర్ఘ్రాణాథర్వశిరాః  శబ్దజిహ్వా  శుభా సతీ ॥
SP0050111 న్యాయశ్రోత్రా  నిరుక్తత్వగృక్పాదపదగామినీ ।

SP0050112 కాలబాహూర్వర్షకరా  దివసాశ్ణ్గులిధారిణీ  ॥
SP0050121 కలాదిభిః పర్వభిశ్చ మాసైః  కరరుహైస్తథా   ।
SP0050122 కల్పసాధారణా దివ్యా శిక్షావిద్యోన్నతస్తనీ ॥
SP0050131 ఛన్దోవిచితిమధ్యా  చ మీమాంసానాభిరేవ చ ।
SP0050132 పురాణవిస్తీర్ణకటిర్ధర్మశాస్త్రమనోరథా    ॥
SP0050141 ఆశ్రమోరూర్వర్ణజానుర్యజ్ఞగుల్ఫా    ఫలాశ్ణ్గులిః  ।
SP0050142 లోకవేదశరీరా చ రోమభిశ్ఛాన్దసైః   శుభైః  ॥
SP0050151 శ్రద్ధాశుభాచారవస్త్రా   యోగధర్మాభిభాషిణీ ।
SP0050152 వేదీమధ్యాద్వినిఃసృత్య ప్రవృత్తా  పరమామ్భసా ॥
SP0050161 తస్యాన్తేఽవభృథే ప్లుత్య  వాయునా సహ సంగతాః ।
SP0050162 తామపృచ్ఛన్త కా న్వేషా వాయుం దేవం మహాధియమ్ ॥
SP0050171 ఉవాచ స మహాతేజా ఋషీన్ధర్మానుభావితాన్  ।
SP0050172 శుద్ధాః  స్థ తపసా సర్వే మహాన్ధర్మశ్చ  వః కృతః ॥
SP0050181 యస్మాదియం నదీ పుణ్యా బ్రహ్మలోకాదిహాగతా  ।
SP0050182 ఇయం సరస్వతీ నామ బ్రహ్మలోకవిభూషణా  ॥
SP0050191 ప్రథమం  మర్త్యలోకేఽస్మిన్యుష్మత్సిద్ధ్యర్థమాగతా   ।
SP0050192 నాస్యాః పుణ్యతమా కాచిత్త్రిషు  లోకేషు విద్యతే ॥
SP0050200 ఋషయ ఊచుః ।
SP0050201 కథమేషా మహాపుణ్యా ప్రవృత్తా  బ్రహ్మలోకగా  ।
SP0050202 కారణం కిం చ తత్రాసీదేతదిచ్ఛామ  వేదితుమ్ ॥
SP0050210 వాయురువాచ ।
SP0050211 అత్ర వో వర్తయిష్యామి ఇతిహాసం పురాతనమ్ ।
SP0050212 బ్రహ్మణశ్చైవ   సంవాదం పురా యజ్ఞస్య  చైవ  హ ॥
SP0050221 యజ్ఞైరిష్ట్వా   పురా దేవో బ్రహ్మా  దీప్తేన తేజసా ।
SP0050222 అసృజత్సర్వభూతాని స్థావరాణి  చరాణి చ ॥
SP0050231 స దృష్ట్వా  దీప్తిమాన్దేవో  దీప్త్యా పరమయాయుతః ।
SP0050232 అవేక్షమాణః స్వా/ల్లోకాంశ్చతుర్భిర్ముఖపశ్ణ్కజైః    ॥

SP0050241 దేవాదీన్మనుష్యాదీంశ్చ దృష్ట్వా  దృష్ట్వా  మహామనాః ।
SP0050242 అమన్యత న మేఽన్యోఽస్తి సమో లోకే న చాధికః ॥
SP0050251 యోఽహమేతాః ప్రజాః  సర్వాః సప్తలోకప్రతిష్ఠితాః   ।
SP0050252 దేవమానుషతిర్యక్షు గ్రసామి  విసృజామి చ ॥
SP0050261 అహం స్రష్టా  హి భూతానాం నాన్యః కశ్చన విద్యతే ।
SP0050262 నియన్తా లోకకర్తా చ న మయాస్తి సమః క్వచిత్ ॥
SP0050271 తస్యైవం  మన్యమానస్య యజ్ఞ ఆగాన్మహామనాః ।
SP0050272 ఉవాచ చైనం  దీప్తాత్మా మైవం  మంస్థా మహామతే ।
SP0050273 అయం హి తవ సమ్మోహో వినాశాయ భవిష్యతి ॥
SP0050281 న యుక్తమీదృశం తేఽద్య సత్త్వస్థస్యాత్మయోనినః  ।
SP0050282 స్రష్టా  త్వం చైవ  నాన్యోఽస్తి తథాపి న యశస్కరమ్ ॥
SP0050291 అహం కర్తా హి భూతానాం భువనస్య తథైవ  చ ।
SP0050292 కరోమి న చ సమ్మోహం యథా త్వం దేవ కత్థసే  ॥
SP0050301 తమువాచ తదా బ్రహ్మా  న త్వం ధారయితా విభో ।
SP0050302 అహమేవ హిభూతానాం ధర్తా భర్తా తథైవ  చ ।
SP0050303 మయా సృష్టాని  భూతాని త్వమేవాత్ర విముహ్యసే ॥
SP0050311 అథాగాత్తత్ర సంవిగ్నో వేదః పరమదీప్తిమాన్ ।
SP0050312 ఉవాచ చైవ  తౌ వేదో నైతదేవమితి  ప్రభుః  ॥
SP0050321 అహం శ్రేష్ఠో  మహాభాగౌ న వదామ్యనృతం క్వచిత్ ।
SP0050322 శ‍ృణుధ్వం మమ యః కర్తా భూతానాం యువయోశ్చ హ ॥
SP0050331 పరమేశో మహాదేవో రుద్రః  సర్వగతః ప్రభుః  ।
SP0050332 యేనాహం తవ దత్తశ్చ కృతస్త్వం చ ప్రజాపతిః  ॥
SP0050341 యజ్ఞోఽయం  యత్ప్రసూతిశ్చ అణ్డం  యత్రాస్తి   సంస్థితమ్  ।
SP0050342 సర్వం తస్మాత్ప్రసూతం వై నాన్యః కర్తాస్తి  నః క్వచిత్ ॥
SP0050351 తమేవంవాదినం దేవో బ్రహ్మా  వేదమభాషత ।
SP0050352 అహం శ్రుతీనాం  సర్వాసాం నేతా స్రష్టా  తథైవ  చ ॥
SP0050361 మత్ప్రసాదాద్ధి వేదస్త్వం యజ్ఞశ్చాయం  న సంశయః ।
SP0050362 మూఢౌయువామధర్మో వా భవద్భ్యామన్యథా కృతః ।

SP0050363 ప్రాయశ్చిత్తం  చరధ్వం వః కిల్బిషాన్మోక్ష్యథస్తతః ॥
SP0050371 ఏవముక్తే తదా తేన మహాఞ్ఛబ్దో బభూవ హ ।
SP0050372 ఆదిత్యమణ్డలాకారమదృశ్యత  చ మణ్డలమ్  ।
SP0050373 మహచ్ఛబ్దేన  మహతా ఉపరిష్టాద్వియత్స్థితమ్   ॥
SP0050381 స చాపి తస్మాద్విభ్రష్టో  భూతలం సముపాశ్రితః  ।
SP0050382 హిమవత్కుఞ్జమాసాద్య  నానావిహగనాదితమ్ ।
SP0050383 వ్యోమగశ్చ చిరం భూత్వా భూమిగః సమ్బభూవ హ ॥
SP0050391 తతో బ్రహ్మా  దిశః సర్వా నిరీక్ష్య ముఖపశ్ణ్కజైః   ।
SP0050392 చతుర్భిర్న వియత్స్థం  తమపశ్యత్స పితామహః ॥
SP0050401 స ముఖం పఞ్చమం దీప్తమసృజన్మూర్ధ్ని  సంస్థితమ్  ।
SP0050402 తేనాపశ్యద్వియత్స్థం  తం సూర్యాయుతసమప్రభమ్  ।
SP0050403 ఆదిత్యమణ్డలాకారం  శబ్దవద్ఘోరదర్శనమ్   ॥
SP0050411 తం దృష్ట్వా  పఞ్చమం తస్య శిరో వై క్రోధజం  మహత్ ।
SP0050412 సంవర్తకాగ్నిసదృశం గ్రసిష్యత్తమవర్ధత   ॥
SP0050421 వర్ధమానం  తదా తత్తు వడవాముఖసంనిభమ్ ।
SP0050422 దీప్తిమచ్ఛబ్దవచ్చైవ   దేవోఽసౌ దీప్తమణ్డలః  ॥
SP0050431 హస్తాశ్ణ్గుష్ఠనఖేనాశు   వామేనావజ్ఞయైవ   హి ।
SP0050432 చకర్త తన్మహద్ఘోరం  బ్రహ్మణః  పఞ్చమం శిరః ॥
SP0050441 దీప్తికృత్తశిరాః  సోఽథ దుఃఖేనోస్రేణ  చార్దితః  ।
SP0050442 పపాతమూఢచేతా వై యోగధర్మవివర్జితః  ॥
SP0050451 తతః సుప్తోత్థిత  ఇవ సంజ్ఞాం  లబ్ధ్వా  మహాతపాః ।
SP0050452 మణ్డలస్థం   మహాదేవమస్తౌషీద్దీనయా  గిరా ॥
SP0050460 బ్రహ్మోవాచ  ।
SP0050461 నమః సహస్రనేత్రాయ   శతనేత్రాయ  వై నమః ।
SP0050462 నమో వివృతవక్త్రాయ  శతవక్త్రాయ  వై నమః ॥
SP0050471 నమః సహస్రవక్త్రాయ   సర్వవక్త్రాయ  వై నమః ।
SP0050472 నమః సహస్రపాదాయ  సర్వపాదాయ వై నమః ॥
SP0050481 సహస్రపాణయే  చైవ  సర్వతఃపాణయే నమః ।

SP0050482 నమః సర్వస్య స్రష్ట్రే   చ ద్రష్ట్రే   సర్వస్య తే నమః ॥
SP0050491 ఆదిత్యవర్ణాయ  నమః శిరసశ్ఛేదనాయ చ ।
SP0050492 సృష్టిప్రలయకర్త్రే   చ స్థితికర్త్రే  తథా నమః ॥
SP0050501 నమః సహస్రలిశ్ణ్గాయ   సహస్రచరణాయ  చ ।
SP0050502 సంహారలిశ్ణ్గినే  చైవ  జలలిశ్ణ్గాయ  వై నమః ॥
SP0050511 అన్తశ్చరాయ సర్వాయ ప్రకృతేః  ప్రేరణాయ  చ ।
SP0050512 వ్యాపినే సర్వసత్త్వానాం పురుషప్రేరకాయ  చ ॥
SP0050521 ఇన్ద్రియార్థవిశేషాయ   తథా నియమకారిణే ।
SP0050522 భూతభవ్యాయ శర్వాయ నిత్యం సత్త్వవదాయ చ ॥
SP0050531 త్వమేవ స్రష్టా  లోకానాం మన్తా దాతా తథా విభో ।
SP0050532 శరణాగతాయ దాన్తాయ ప్రసాదం  కర్తుమర్హసి  ॥
SP0050541 తస్యైవం  స్తువతః సమ్యగ్భావేన పరమేణ హ ।
SP0050542 స తస్మై  దేవదేవేశో దివ్యం చక్షురదాత్తదా ॥
SP0050551 చక్షుషా తేన స తదా బ్రహ్మా  లోకపితామహః ।
SP0050552 విమానే సూర్యసంకాశే తేజోరాశిమపశ్యత ॥
SP0050561 తస్య మధ్యాత్తతో వాచం మహతీం సమశ‍ృణ్వత ।
SP0050562 గమ్భీరాం మధురాం యుక్తామథ సమ్పన్నలక్షణామ్ ।
SP0050563 విశదాం పుత్ర పుత్రేతి  పూర్వం దేవేన చోదితామ్ ॥
SP0050571 సంస్వేదాత్పుత్ర ఉత్పన్నో యత్తుభ్యం నీలలోహితః ।
SP0050572 యచ్చ పూర్వం మయా ప్రోక్తస్త్వం    తదా సుతమార్గణే  ॥
SP0050581 మదీయో గణపో యస్తే మన్మూర్తిశ్చ భవిష్యతి ।
SP0050582 స ప్రాప్య  పరమం జ్ఞానం  మూఢ త్వా వినయిష్యతి ॥
SP0050591 తస్యేయం ఫలనిష్పత్తిః శిరసశ్ఛేదనం తవ ।
SP0050592 మయైవ  కారితా తేన నిర్వృతశ్చాధునా భవ ॥
SP0050601 తస్య చైవోత్పథస్థస్య   యజ్ఞస్య  తు మహామతే ।
SP0050602 శిరశ్ఛేత్స్యత్యసావేవ కస్మింశ్చిత్కారణాన్తరే ।
SP0050603 స్తవేనానేన తుష్టోఽస్మి  కిం దదాని చ తేఽనఘ ॥
SP0050611 వాయురువాచ ।

SP0050612 తతః స భగవాన్హృష్టః   ప్రణమ్య  శుభయా గిరా ।
SP0050613 ఉవాచ ప్రాఞ్జలిర్భూత్వా   లక్ష్యాలక్ష్యం తమీశ్వరమ్ ॥
SP0050621 భగవన్నైవ  మే దుఃఖం దర్శనాత్తే ప్రబాధతే  ।
SP0050622 ఇచ్ఛామి శిరసో హ్యస్య ధారణం సర్వదా త్వయా ।
SP0050623 నను స్మరేయమేతచ్చ శిరసశ్ఛేదనం విభో ॥
SP0050631 భూయశ్చాధర్మకార్యేభ్యస్త్వయైవేచ్ఛే  నివారణమ్ ।
SP0050632 తథా చ కృత్యముద్దిశ్య  పశ్యేయం త్వా యథాసుఖమ్ ॥
SP0050641 విజ్ఞప్తిం   బ్రహ్మణః  శ్రుత్వా  ప్రోవాచ  భువనేశ్వరః ।
SP0050642 స ఏవ సుతసంజ్ఞస్తే   మన్మూర్తిర్నీలలోహితః ।
SP0050643 శిరశ్ఛేత్స్యతి యజ్ఞస్య  బిభర్త్స్యతి శిరశ్చ తే ॥
SP0050651 ఇత్యుక్త్వా దేవదేవేశస్తత్రైవాన్తరధీయత  ।
SP0050652 గతే తస్మిన్మహాదేవే బ్రహ్మా  లోకపితామహః ।
SP0050653 సయజ్ఞః  సహవేదశ్చ స్వం లోకం ప్రత్యపద్యత  ॥
SP0050661 వాయురువాచ ।
SP0050662 య ఇమం శ‍ృణుయాన్మర్త్యో గుహ్యం వేదార్థసమ్మితమ్  ।
SP0050663 స దేహభేదమాసాద్య సాయుజ్యం బ్రహ్మణో  వ్రజేత్  ॥
SP0050671 యశ్చేమం పఠతే నిత్యం బ్రాహ్మణానాం  సమీపతః ।
SP0050672 స సర్వపాపనిర్ముక్తో రుద్రలోకే  మహీయతే ॥
SP0050681 నాపుత్రశిష్యయోగిభ్య  ఇదమాఖ్యానమైశ్వరమ్  ।
SP0050682 ఆఖ్యేయం నాపి చాజ్ఞాయ  న శఠాయ న మానినే ॥
SP0050691 ఇదం మహద్దివ్యమధర్మశాసనం  పఠేత్సదా బ్రాహ్మణవైద్యసంసది   ।
SP0050692 కృతావకాశో భవతీహ మానవః శరీరభేదే ప్రవిశేత్పితామహమ్  ॥
SP0059999 ఇతి స్కన్దపురాణే  పఞ్చమోఽధ్యాయః ॥

స్కందపురాణ అధ్యాయ ౬
SP0060010 సనత్కుమార ఉవాచ ।
SP0060011 తతః స భగవాన్దేవః  కపర్దీ నీలలోహితః ।

SP0060012 ఆజ్ఞయా  పరమేశస్య జగ్రాహ  బ్రహ్మణః  శిరః ॥
SP0060021 తద్గృహీత్వా  శిరో దీప్తం రూపం వికృతమాస్థితః  ।
SP0060022 యోగక్రీడాం  సమాస్థాయ  భైక్షాయ  ప్రచచార  హ ॥
SP0060031 స దేవవేశ్మని తదా భిక్షార్థమగమద్ద్విజాః   ।
SP0060032 న చాస్య కశ్చిత్తాం భిక్షామనురూపామదాద్విభోః ॥
SP0060041 అభ్యగాత్సంక్రమేణైవ   వేశ్మ విష్ణోర్మహాత్మనః  ।
SP0060042 తస్యాతిష్ఠత  స ద్వారి భిక్షాముచ్చారయఞ్ఛుభామ్ ॥
SP0060051 స దృష్ట్వా  తదుపస్థం  తు విష్ణుర్వై   యోగచక్షుషా ।
SP0060052 శిరాం లలాటాత్సమ్భిద్య రక్తధారామపాతయత్ ।
SP0060053 పపాత సా చ విస్తీర్ణా యోజనార్ధశతం  తదా ॥
SP0060061 తయా పతన్త్యా విప్రేన్ద్రా   బహూన్యబ్దాని  ధారయా ।
SP0060062 పితామహకపాలస్య నార్ధమప్యభిపూరితమ్  ।
SP0060063 తమువాచ తతో దేవః ప్రహస్య  వచనం శుభమ్ ॥
SP0060071 సకృత్కన్యాః ప్రదీయన్తే  సకృదగ్నిశ్చ జాయతే ।
SP0060072 సకృద్రాజానో  బ్రువతే  సకృద్భిక్షా ప్రదీయతే  ॥
SP0060081 తుష్టోఽస్మి  తవ దానేన యుక్తేనానేన మానద ।
SP0060082 వరం వరయ భద్రం  తే వరదోఽస్మి తవాద్య వై ॥
SP0060091 విష్ణురువాచ  ।
SP0060092 ఏష ఏవ వరః శ్లాఘ్యో  యదహం దేవతాధిపమ్ ।
SP0060093 పశ్యామి శంకరం దేవముగ్రం  శర్వం కపర్దినమ్  ॥
SP0060101 దేవశ్ఛాయాం తతో వీక్ష్య కపాలస్థే తదా రసే ।
SP0060102 ససర్జ పురుషం దీప్తం విష్ణోః  సదృశమూర్జితమ్  ॥
SP0060111 తమాహాథాక్షయశ్చాసి అజరామర ఏవ చ ।
SP0060112 యుద్ధేషు  చాప్రతిద్వన్ద్వీ   సఖా విష్ణోరనుత్తమః  ।
SP0060113 దేవకార్యకరః శ్రీమాన్సహానేన  చరస్వ చ ॥
SP0060121 నారాసు జన్మ యస్మాత్తే విష్ణుదేహోద్భవాసు  చ ।
SP0060122 నరస్తస్మాద్ధి నామ్నా త్వం ప్రియశ్చాస్య  భవిష్యసి ॥
SP0060130 వాయురువాచ ।

SP0060131 తం తదాశ్వాస్య నిక్షిప్య నరం విష్ణోః  స్వయం ప్రభుః  ।
SP0060132 అగమద్బ్రహ్మసదనం తౌ చావివిశతుర్గృహమ్  ॥
SP0060141 య ఇదం నరజన్మేహ శ‍ృణుయాద్వా పఠేత వా ।
SP0060142 స కీర్త్యా పరయాయుక్తో విష్ణులోకే  మహీయతే ॥
SP0069999 ఇతి స్కన్దపురాణే  షష్ఠోఽధ్యాయః  ॥

స్కందపురాణ అధ్యాయ ౭
SP0070010 వాయురువాచ ।
SP0070011 బ్రహ్మలోకం  సమాసాద్య భగవాన్సర్వలోకపః ।
SP0070012 భైక్ష్యం  భైక్ష్యమితి  ప్రోచ్య  ద్వారే సమవతిష్ఠత  ॥
SP0070021 తం దృష్ట్వా  వికృతం బ్రహ్మా  కపాలకరభూషణమ్ ।
SP0070022 జ్ఞాత్వా యోగేన మహతా తుష్టావ  భువనేశ్వరమ్ ॥
SP0070031 తస్య తుష్టస్తదా   దేవో వరదోఽస్మీత్యభాషత ।
SP0070032 వృణీష్వ వరమవ్యగ్రో యస్తే మనసి వర్తతే ॥
SP0070040 బ్రహ్మోవాచ  ।
SP0070041 ఇచ్ఛామి దేవదేవేశ త్వయా చిహ్నమిదం కృతమ్ ।
SP0070042 యేన చిహ్నేన లోకోఽయం చిహ్నితః స్యాజ్జగత్పతే  ॥
SP0070051 తస్య తద్వచనం శ్రుత్వా  భగవాన్వదతాం వరః ।
SP0070052 సర్వశ్రుతిమయం  బ్రహ్మ  ఓమితి వ్యాజహార హ ॥
SP0070061 శమ్భోర్వ్యాహారమాత్రేణ  వాగియం దివ్యరూపిణీ ।
SP0070062 నిఃసృతా వదనాద్దేవీ  ప్రహ్వా  సమవతిష్ఠత  ॥
SP0070071 తామువాచ తదా దేవో వాచా సంజీవయన్నివ ।
SP0070072 యస్మాత్త్వమక్షరో భూత్వా మమ వాచో వినిఃసృతా ।
SP0070073 సర్వవిద్యాధిదేవీ త్వం తస్మాద్దేవి  భవిష్యసి ॥
SP0070081 యస్మాద్బ్రహ్మసరశ్చేదం ముఖం మమ సమాశ్రితా  ।
SP0070082 తస్మాత్సరస్వతీత్యేవ లోకే ఖ్యాతిం గమిష్యసి ॥
SP0070091 ఇమం లోకం వరామ్భోభిః పావయిత్వా చ సుప్రభే  ।

SP0070092 సర్వా/ల్లోకాంస్తారయిత్రీ  పునస్త్వం నాత్ర సంశయః ॥
SP0070101 యజ్ఞభాగం  చ దేవాస్తే దాస్యన్తి  సపితామహాః ।
SP0070102 పుణ్యా చ సర్వసరితాం భవిష్యసి న సంశయః ॥
SP0070111 తతః సా సమనుజ్ఞాతా  శంకరేణ విభావినీ ।
SP0070112 చక్రే బ్రహ్మసరః  పుణ్యం బ్రహ్మలోకేఽతిపావనమ్  ॥
SP0070121 తోయామృతసుసమ్పూర్ణం  స్వర్ణపద్మోపశోభితమ్  ।
SP0070122 నానాపక్షిగణాకీర్ణం  మీనసంక్షోభితోదకమ్ ।
SP0070123 తతో వినిఃసృతా భూయః సేమం లోకమపావయత్ ॥
SP0070131 తం గృహీత్వా మహాదేవః కపాలమమితౌజసమ్ ।
SP0070132 ఇమం లోకమనుప్రాప్య  దేశే శ్రేష్ఠేఽవతిష్ఠత    ॥
SP0070141 తత్ర తచ్చ మహద్దివ్యం  కపాలం దేవతాధిపః ।
SP0070142 స్థాపయామాస  దీప్తార్చిర్గణానామగ్రతః   ప్రభుః  ॥
SP0070151 తత్స్థాపితమథో  దృష్ట్వా  గణాః సర్వే మహాత్మనః ।
SP0070152 అనదన్సుమహానాదం నాదయన్తో దిశో దశ ।
SP0070153 క్షుబ్ధార్ణవాశనిప్రఖ్యం    నభో యేన వ్యశీర్యత ॥
SP0070161 తేన శబ్దేన  ఘోరేణ అసురో దేవకణ్టకః  ।
SP0070162 హాలాహల ఇతి ఖ్యాతస్తం దేశం సోఽభ్యగచ్ఛత ॥
SP0070171 అమృష్యమాణః క్రోధాన్ధో  దురాత్మా యజ్ఞనాశకః  ।
SP0070172 బ్రహ్మదత్తవరశ్చైవ   అవధ్యః సర్వజన్తుభిః ।
SP0070173 మహిషశ్ఛన్నరూపాణామసురాణాం శతైర్వృతః  ॥
SP0070181 తమాపతన్తం సక్రోధం  మహిషం దేవకణ్టకమ్  ।
SP0070182 సమ్ప్రేక్ష్యాహ గణాధ్యక్షో గణాన్సర్వాన్పినాకినః ॥
SP0070191 దైత్యోఽయం  గణపా దుష్టస్త్రైలోక్యసురకణ్టకః    ।
SP0070192 ఆయాతి త్వరితోయూయం తస్మాదేనం నిహన్యథ ॥
SP0070201 తతస్తే గణపాః సర్వే సమాయాన్తం సురద్విషమ్ ।
SP0070202 భిత్త్వా శూలేన సంక్రుద్ధా  విగతాసుం చ చక్రిరే  ॥
SP0070211 హతే తస్మింస్తదా దేవో దిశః సర్వా అవైక్షత  ।
SP0070212 తాభ్యః పిశాచా వృత్తాస్యాః పిశాచ్యశ్చ మహాబలాః ।

SP0070213 అభ్యగచ్ఛన్త దేవేశం తాభ్యస్తం వినివేదయత్ ॥
SP0070221 స తాభిరుపయుక్తశ్చ వినియుక్తశ్చ సర్వశః ।
SP0070222 తమేవ చాప్యథావాసం దేవాదిష్టం  ప్రపేదిరే  ॥
SP0070231 భక్షయన్తి స్మ మహిషం మిత్వా మిత్వా యతస్తు తాః ।
SP0070232 కపాలమాతరః ప్రోక్తాస్తస్మాద్దేవేన    ధీమతా ॥
SP0070241 కపాలం స్థాపితం  యస్మాత్తస్మిన్దేశే  పినాకినా ।
SP0070242 మహాకపాలం తత్తస్మాత్త్రిషు  లోకేషు గద్యతే ॥
SP0070251 స్థాపితస్య  కపాలస్య యథోక్తమభవత్తదా ।
SP0070252 ఖ్యాతం శివతడాగం తత్సర్వపాపప్రమోచనమ్  ॥
SP0070261 ఆగత్యాథ తతో బ్రహ్మా  దేవతానాం గణైర్వృతః  ।
SP0070262 కపర్దినముపామన్త్ర్య   తం దేశం సోఽన్వగృహ్ణత  ॥
SP0070271 అర్ధయోజనవిస్తీర్ణం   క్షేత్రమేతత్సమన్తతః  ।
SP0070272 భవిష్యతి న సందేహః సిద్ధక్షేత్రం   మహాత్మనః ॥
SP0070281 శ్మేతి హి ప్రోచ్యతే  పాపం క్షయం శానం విదుర్బుధాః ।
SP0070282 ధ్యానేన నియమైశ్చైవ   శ్మశానం తేన సంజ్ఞితమ్  ।
SP0070283 గుహ్యం దేవాతిదేవస్య పరం ప్రియమనుత్తమమ్  ॥
SP0070291 ఏవం తత్ర నరః పాపం సర్వమేవ ప్రహాస్యతి  ।
SP0070292 త్రిరాత్రోపోషితశ్చైవ    అర్చయిత్వా వృషధ్వజమ్ ।
SP0070293 రాజసూయాశ్వమేధాభ్యాం ఫలం యత్తదవాప్స్యతి ॥
SP0070301 యశ్చ ప్రాణాన్ప్రియాంస్తత్ర  పరిత్యక్ష్యతి మానవః ।
SP0070302 స గుహ్యగణదేవానాం సమతాం సమవాప్స్యతి ॥
SP0070311 వాయురువాచ ।
SP0070312 తతః స తత్ర సంస్థాప్య  దేవస్యార్చాద్వయం శుభమ్ ।
SP0070313 శూలేశ్వరం మహాకాయం రుద్రస్యాయతనం  శుభమ్ ॥
SP0070321 తత్రాభిగమనాదేవ  కృత్వా పాపస్య సంక్షయమ్ ।
SP0070322 రుద్రలోకమవాప్నోతి  స ప్రాహైవం   పితామహః ॥
SP0070331 యత్ర చాపి శిరస్తస్య చిచ్ఛేద భువనేశ్వరః ।
SP0070332 కశ్మీరః సోఽభవన్నామ్నా దేశః పుణ్యతమః సదా ॥

SP0070341 తతో దేవః సహ గణై రూపం వికృతమాస్థితః  ।
SP0070342 పశ్యతాం సర్వదేవానామన్తర్ధానమగాత్ప్రభుః  ॥
SP0070351 గతే చ దేవనాథేఽథ కపాలస్థానమవ్యయమ్  ।
SP0070352 సర్వతీర్థాభిషేకస్య  ఫలేన సమయోజయత్ ॥
SP0070361 తదద్యాపి మహద్దివ్యం  సరస్తత్ర ప్రదృశ్యతే  ।
SP0070362 మహాకపాలం విప్రేన్ద్రాః   స్వర్గాస్తత్రాక్షయాః    స్మృతాః ॥
SP0070371 ఇదం శుభం దివ్యమధర్మనాశనం మహాఫలం సేన్ద్రసురాసురార్చితమ్  ।
SP0070372 మహాకపాలం ప్రకృతోపదర్శనం  సురేశలోకాదివిగాహనే హితమ్ ॥
SP0070381 తపోధనైః  సిద్ధగణైశ్చ   సంస్తుతం దివిష్ఠతుల్యద్విజరాజమణ్డలే   ।
SP0070382 పఠేన్నరో యః శ‍ృణుయాచ్చ సర్వదా త్రిపిష్టపం   గచ్ఛతి
సోఽభినన్దితః  ॥
SP0079999 ఇతి స్కన్దపురాణే  సప్తమోఽధ్యాయః ॥

స్కందపురాణ అధ్యాయ ౮
SP0080010 వాయురువాచ ।
SP0080011 ఏవమేషా భగవతీ బ్రహ్మలోకానుసారిణీ  ।
SP0080012 యుష్మాకం ధర్మసిద్ధ్యర్థం   వేదీమధ్యాద్వ్యవర్తత ॥
SP0080020 సనత్కుమార ఉవాచ ।
SP0080021 ఏవం తేషాం సమాప్తేఽథ సత్త్రే వర్షసహస్రికే   ।
SP0080022 ప్రవృత్తాయాం  సరస్వత్యామగాత్తత్ర పితామహః ॥
SP0080030 బ్రహ్మోవాచ  ।
SP0080031 భూయోఽన్యేన హ సత్త్రేణ  యజధ్వం దేవమీశ్వరమ్ ।
SP0080032 యదా వో భవితా విఘ్నం తదా నిష్కల్మషం తపః ॥
SP0080041 విఘ్నం తచ్చైవ  సంతీర్య తపస్తప్త్వా చ భాస్వరమ్ ।
SP0080042 యోగం ప్రాప్య  మహద్యుక్తాస్తతో  ద్రక్ష్యథ  శంకరమ్ ॥
SP0080051 తథేత్యుక్త్వా గతే తస్మిన్సత్త్రాణ్యాజహ్రిరే   తదా ।

SP0080052 బహూని వివిధాకారాణ్యభియుక్తా మహావ్రతాః  ॥
SP0080061 నిఃసోమాం పృథివీం కృత్వా కృత్స్నామేతాం తతో ద్విజాః ।
SP0080062 రాజానం సోమమానాయ్య అభిషేక్తుమియేషిరే ॥
SP0080071 అథ సోఽపి కృతాతిథ్యః అదృశ్యేన దురాత్మనా ।
SP0080072 స్వర్భానునా హృతః సోమస్తతస్తే  దుఃఖితాభవన్ ॥
SP0080081 తే గత్వా మునయః సర్వే కలాపగ్రామవాసినః  ।
SP0080082 పురూరవసమానీయ రాజానం తేఽభ్యషేచయన్ ॥
SP0080091 ఊచుశ్చైనం  మహాభాగా హృతః సోమో హి నః ప్రభో  ।
SP0080092 కేనాపి తద్భవాన్క్షిప్రమిహానయతు   మా చిరమ్ ॥
SP0080101 స ఏవముక్తో మృగయన్న తమాసాదయత్ప్రభుః ।
SP0080102 ఉవాచ స తదా విప్రాన్ప్రణమ్య  భయపీడితః ॥
SP0080111 పరమం యత్నమాస్థాయ  మయా సోమోఽభిమార్గితః  ।
SP0080112 న చ తం వేద్మి కేనాసౌ క్వ వా నీత ఇతి ప్రభుః  ॥
SP0080121 తమేవంవాదినం క్రుద్ధా  ఋషయః సంశితవ్రతాః  ।
SP0080122 ఊచుః సర్వే సుసంరబ్ధా ఇలాపుత్రం  మహామతిమ్ ॥
SP0080131 భవాన్రాజా  కుతస్త్రాతా  కృతోఽస్మాభిర్భయార్దితైః   ।
SP0080132 న చ నస్తద్భయం శక్తో వినాశయితుమాశ్వపి ॥
SP0080141 విషయేష్వతిసక్తాత్మా యోగాత్తం నానుపశ్యసి ।
SP0080142 తస్మాద్విరోధమాస్థాయ  ద్విజేభ్యో వధమాప్స్యసి ॥
SP0080151 వయమేవ హి రాజానమానయిష్యామ దుర్విదమ్ ।
SP0080152 తపసా స్వేన రాజేన్ద్ర  పశ్య నో బలముత్తమమ్ ॥
SP0080161 తతస్తే ఋషయః సర్వే తపసా దగ్ధకిల్బిషాః  ।
SP0080162 అస్తువన్వాగ్భిరిష్టాభిర్గాయత్రీం    వేదభావినీమ్ ॥
SP0080171 స్తువతాం తు తతస్తేషాం గాయత్రీ వేదభావినీ ।
SP0080172 రూపిణీ దర్శనం ప్రాదాదువాచేదం  చ తాన్ద్విజాన్  ॥
SP0080181 తుష్టాస్మి  వత్సాః కిం వోఽద్య కరోమి వరదాస్మి వః ।
SP0080182 బ్రూత  తత్కృతమేవేహ భవిష్యతి న సంశయః ॥

SP0080190 ఋషయ ఊచుః ।
SP0080191 సోమో నోఽపహృతో దేవి కేనాపి సుదురాత్మనా ।
SP0080192 తమానయ నమస్తేఽస్తు ఏష నో వర ఉత్తమః ॥
SP0080200 సనత్కుమార ఉవాచ ।
SP0080201 సా తథోక్తా వినిశ్చిత్య దృష్ట్వా  దివ్యేన చక్షుషా ।
SP0080202 శ్యేనీభూతా జగామాశు స్వర్భానుమసురం ప్రతి  ॥
SP0080211 వ్యగ్రాణామసురాణాం  సా గృహీత్వా సోమమాగతా ।
SP0080212 ఆగమ్య తానృషీన్ప్రాహ అయం సోమోఽభిషూయతామ్ ॥
SP0080221 తే తమాసాద్య ఋషయః ప్రాప్య  యజ్ఞఫలం  మహత్ ।
SP0080222 అమన్యన్త తపోఽస్మాకం నిష్కల్మషమితి ద్విజాః ॥
SP0080231 తతస్తత్ర స్వయం బ్రహ్మా  సహ దేవోరగాదిభిః ।
SP0080232 ఆగత్య తానృషీన్ప్రాహ తపః కురుత మా చిరమ్ ॥
SP0080241 తే సహ బ్రహ్మణా  గత్వా మైనాకం  పర్వతోత్తమమ్ ।
SP0080242 సర్వైర్దేవగణైః    సార్ధం  తపశ్చేరుః సమాహితాః ॥
SP0080251 తేషాం కాలేన మహతా తపసా భావితాత్మనామ్ ।
SP0080252 యోగప్రవృత్తిరభవత్సూక్ష్మయుక్తాస్తతస్తు    తే ॥
SP0080261 తే యుక్తా బ్రహ్మణా  సార్ధమృషయః  సహ దేవతైః  ।
SP0080262 మహేశ్వరే మనః స్థాప్య  నిశ్చలోపలవత్స్థితాః  ॥
SP0080271 అథ తేషాం మహాదేవః పినాకీ నీలలోహితః ।
SP0080272 అభ్యగచ్ఛత తం దేశం విమానేనార్కతేజసా ॥
SP0080281 తద్భావభావితాఞ్జ్ఞాత్వా  సద్భావేన పరేణ హ ।
SP0080282 ఉవాచ మేఘనిర్హ్రాదః  శతదున్దుభినిస్వనః  ॥
SP0080291 భో భో సబ్రహ్మకా  దేవాః సవిష్ణుఋషిచారణాః  ।
SP0080292 దివ్యం చక్షుః ప్రయచ్ఛామి  పశ్యధ్వం మాం యథేప్సితమ్ ॥
SP0080300 సనత్కుమార ఉవాచ ।
SP0080301 అపశ్యన్త తతః సర్వే సూర్యాయుతసమప్రభమ్  ।
SP0080302 విమానం మేరుసంకాశం నానారత్నవిభూషితమ్ ॥
SP0080311 తస్య మధ్యేఽగ్నికూటం చ సుమహద్దీప్తిమాస్థితమ్    ।

SP0080312 జ్వాలామాలాపరిక్షిప్తమర్చిభిరుపశోభితమ్ ॥
SP0080321 దంష్ట్రాకరాలవదనం  ప్రదీప్తానలలోచనమ్  ।
SP0080322 త్రేతాగ్నిపిశ్ణ్గలజటం   భుజగాబద్ధమేఖలమ్  ॥
SP0080331 మృష్టకుణ్డలినం   చైవ  శూలాసక్తమహాకరమ్ ।
SP0080332 పినాకినం దణ్డహస్తం  ముద్గరాశనిపాణినమ్  ॥
SP0080341 అసిపట్టిసహస్తం  చ చక్రిణం  చోర్ధ్వమేహనమ్  ।
SP0080342 అక్షసూత్రకరం  చైవ  దుష్ప్రేక్ష్యమకృతాత్మభిః ।
SP0080343 చన్ద్రాదిత్యగ్రహైశ్చైవ     కృతస్రగుపభూషణమ్  ॥
SP0080351 తమపశ్యన్త తే సర్వే దేవా దివ్యేన చక్షుషా ।
SP0080352 యం దృష్ట్వా  న భవేన్మృత్యుర్మర్త్యస్యాపి కదాచన ॥
SP0080361 తపసా వినియోగయోగినః ప్రణమన్తో  భవమిన్దునిర్మలమ్  ।
SP0080362 వియతీశ్వరదత్తచక్షుషః సహ దేవైర్మునయో ముదాన్వితాః ॥
SP0080371 ప్రసమీక్ష్య  మహాసురేశకాలం మనసా చాపి విచార్య దుర్విసహ్యమ్ ।
SP0080372 ప్రణమన్తి  గతాత్మభావచిన్తాః సహ దేవైర్జగదుద్భవం   స్తువన్తః  ॥
SP0089999 ఇతి స్కన్దపురాణే  అష్టమోఽధ్యాయః  ॥

స్కందపురాణ అధ్యాయ ౯
SP0090010 సనత్కుమార ఉవాచ ।
SP0090011 తే దృష్ట్వా  దేవదేవేశం సర్వే సబ్రహ్మకాః  సురాః ।
SP0090012 అస్తువన్వాగ్భిరిష్టాభిః  ప్రణమ్య  వృషవాహనమ్ ॥
SP0090020 పితామహ ఉవాచ ।
SP0090021 నమః శివాయ సోమాయ భక్తానాం భయహారిణే ।
SP0090022 నమః శూలాగ్రహస్తాయ  కమణ్డలుధరాయ  చ ॥
SP0090031 దణ్డినే  నీలకణ్ఠాయ  కరాలదశనాయ చ ।
SP0090032 త్రేతాగ్నిదీప్తనేత్రాయ   త్రినేత్రాయ   హరాయ చ ॥
SP0090041 నమః పినాకినే చైవ  నమోఽస్త్వశనిధారిణే ।
SP0090042 వ్యాలయజ్ఞోపవీతాయ  కుణ్డలాభరణాయ  చ ॥

SP0090051 నమశ్చక్రధరాయైవ   వ్యాఘ్రచర్మధరాయ  చ ।
SP0090052 కృష్ణాజినోత్తరీయాయ  సర్పమేఖలినే తథా ॥
SP0090061 వరదాత్రే చ రుద్రాయ  సరస్వతీసృజే తథా ।
SP0090062 సోమసూర్యర్క్షమాలాయ  అక్షసూత్రకరాయ  చ ॥
SP0090071 జ్వాలామాలాసహస్రాయ  ఊర్ధ్వలిశ్ణ్గాయ   వై నమః ।
SP0090072 నమః పర్వతవాసాయ శిరోహర్త్రే చ మే పురా ॥
SP0090081 హాలాహలవినాశాయ కపాలవరధారిణే ।
SP0090082 విమానవరవాహాయ జనకాయ మమైవ  చ ।
SP0090083 వరదాయ వరిష్ఠాయ  శ్మశానరతయే నమః ॥
SP0090091 నమో నరస్య కర్త్రే చ స్థితికర్త్రే  నమః సదా ।
SP0090092 ఉత్పత్తిప్రలయానాం  చ కర్త్రే సర్వసహాయ చ ॥
SP0090101 ఋషిదైవతనాథాయ  సర్వభూతాధిపాయ చ ।
SP0090102 శివః సౌమ్యశ్చ దేవేశ భవ నో భక్తవత్సల ॥
SP0090110 సనత్కుమార ఉవాచ ।
SP0090111 బ్రహ్మణ్యథైవం   స్తువతి దేవదేవః స లోకపః ।
SP0090112 ఉవాచ తుష్టస్తాన్దేవానృషీంశ్చ   తపసైధితాన్  ॥
SP0090121 తుష్టోఽస్మ్యనేన  వః సమ్యక్తపసా ఋషిదేవతాః ।
SP0090122 వరం బ్రూత  ప్రదాస్యామి  సునిశ్చిన్త్య స ఉచ్యతామ్ ॥
SP0090130 సనత్కుమార ఉవాచ ।
SP0090131 అథ సర్వానభిప్రేక్ష్య  సంతుష్టాంస్తపసైధితాన్    ।
SP0090132 దర్శనేనైవ  విప్రేన్ద్ర   బ్రహ్మా  వచనమబ్రవీత్  ॥
SP0090140 బ్రహ్మోవాచ  ।
SP0090141 యది తుష్టోఽసి  దేవేశ యది దేయో వరశ్చ నః ।
SP0090142 తస్మాచ్ఛివశ్చ సౌమ్యశ్చ దృశ్యశ్చైవ  భవస్వ నః ॥
SP0090151 సుఖసంవ్యవహార్యశ్చ నిత్యం తుష్టమనాస్తథా  ।
SP0090152 సర్వకార్యేషు చ సదా హితః పథ్యశ్చ శంకరః ॥
SP0090161 సహ దేవ్యా ససూనుశ్చ సహ దేవగణైరపి  ।

SP0090162 ఏష నో దీయతాం దేవ వరో వరసహస్రద  ॥
SP0090170 సనత్కుమార ఉవాచ ।
SP0090171 ఏవముక్తః స భగవాన్బ్రహ్మణా దేవసత్తమః ।
SP0090172 స్వకం తేజో మహద్దివ్యం  వ్యసృజత్సర్వయోగవిత్ ॥
SP0090181 అర్ధేన  తేజసః స్వస్య ముఖాదుల్కాం ససర్జ హ ।
SP0090182 తామాహ భవ నారీతి భగవాన్విశ్వరూపధృక్ ॥
SP0090191 సాకాశం ద్యాం చ భూమిం చ మహిమ్నా వ్యాప్య విష్ఠితా  ।
SP0090192 ఉపతస్థే చ దేవేశం దీప్యమానా యథా తడిత్ ॥
SP0090201 తామాహ ప్రహసన్దేవో   దేవీం కమలలోచనామ్ ।
SP0090202 బ్రహ్మాణం  దేవి వరదమారాధయ శుచిస్మితే ॥
SP0090211 సా తథేతి ప్రతిజ్ఞాయ   తపస్తప్తుం ప్రచక్రమే   ।
SP0090212 రుద్రశ్చ  తానృషీనాహ శ‍ృణుధ్వం మమ తోషణే ।
SP0090213 ఫలం ఫలవతాం శ్రేష్ఠా  యద్బ్రవీమి తపోధనాః ॥
SP0090221 అమరా జరయా త్యక్తా అరోగా జన్మవర్జితాః  ।
SP0090222 మద్భక్తాస్తపసా  యుక్తా ఇహైవ  చ నివత్స్యథ ॥
SP0090231 అయం చైవాశ్రమః   శ్రేష్ఠః   స్వర్ణశ ‍ృశ్ణ్గోఽచలోత్తమః  ।
SP0090232 పుణ్యం పవిత్రం  స్థానం  వై భవిష్యతి న సంశయః ॥
SP0090241 మైనాకే  పర్వతే శ్రేష్ఠే  స్వర్ణోఽహమభవం  యతః ।
SP0090242 స్వర్ణాక్షీం  చాసృజం దేవీం స్వర్ణాక్షం  తేన తత్స్మృతమ్ ॥
SP0090251 స్వర్ణాక్షే  ఋషయోయూయం షట్కులీయాస్తపోధనాః ।
SP0090252 నివత్స్యథ మయాజ్ఞప్తాః  స్వర్ణాక్షం  వై తతశ్చ హ ।
SP0090253 సమన్తాద్యోజనం క్షేత్రం  పవిత్రం  తన్న సంశయః ॥
SP0090261 దేవగన్ధర్వచరితమప్సరోగణసేవితమ్  ।
SP0090262 సింహేభశరభాకీర్ణం  శార్దూలర్క్షమృగాకులమ్   ।
SP0090263 అనేకవిహగాకీర్ణం  లతావృక్షక్షుపాకులమ్ ॥
SP0090271 బ్రహ్మచారీ  నియమవాఞ్జితక్రోధో   జితేన్ద్రియః  ।
SP0090272 ఉపోష్య త్రిగుణాం  రాత్రిం  చరుం కృత్వా నివేద్య చ ।
SP0090273 యత్ర తత్ర మృతః సోఽపి బ్రహ్మలోకే  నివత్స్యతి ॥

SP0090281 యోఽప్యేవమేవ కామాత్మా పశ్యేత్తత్ర వృషధ్వజమ్ ।
SP0090282 గోసహస్రఫలం  సోఽపి మత్ప్రసాదాదవాప్స్యతి ।
SP0090283 నియమేన మృతశ్చాత్ర మయా సహ చరిష్యతి ॥
SP0090291 యావత్స్థాస్యన్తి   లోకాశ్చ మైనాకశ్చాప్యయం  గిరిః ।
SP0090292 తావత్సహ మయా దేవా మత్ప్రసాదాచ్చరిష్యథ ॥
SP0090301 ఏవం స తానృషీనుక్త్వా దృష్ట్వా  సౌమ్యేన చక్షుషా ।
SP0090302 పశ్యతామేవ సర్వేషాం తత్రైవాన్తరధీయత  ॥
SP0090310 సనత్కుమార ఉవాచ ।
SP0090311 య ఇమం శ‍ృణుయాన్మర్త్యో ద్విజాతీఞ్ఛ్రావయేత వా ।
SP0090312 సోఽపి తత్ఫలమాసాద్య చరేన్మృత్యువివర్జితః  ॥
SP0090321 జయతి జలదవాహః సర్వభూతాన్తకాలః శమదమనియతానాం
క్లేశహర్తా  యతీనామ్ ।
SP0090322 జననమరణహర్తా చేష్టతాం  ధార్మికాణాం వివిధకరణయుక్తః
ఖేచరః పాదచారీ ॥
SP0090331 మదనపురవిదారీ నేత్రదన్తావపాతీ  విగతభయవిషాదః
సర్వభూతప్రచేతాః  ।
SP0090332 సతతమభిదధానశ్చేకితానాత్మచిత్తః కరచరణలలామః
సర్వదృగ్దేవదేవః  ॥
SP0099999 ఇతి స్కన్దపురాణే  నవమోఽధ్యాయః ॥

స్కందపురాణ అధ్యాయ ౧౦
SP0100010 సనత్కుమార ఉవాచ ।
SP0100011 సా దేవీ త్ర్యమ్బకప్రోక్తా   తతాప సుచిరం తపః ।
SP0100012 నిరాహారా కదాచిచ్చ ఏకపర్ణాశనా  పునః ।
SP0100013 వాయ్వాహారా పునశ్చాపి అబ్భక్షా భూయ ఏవ చ ॥
SP0100021 తాం తపశ్చరణే యుక్తాం బ్రహ్మా  జ్ఞాత్వాతిభాస్వరామ్  ।
SP0100022 ఉవాచ బ్రూహి  తుష్టోఽస్మి  దేవి కిం కరవాణి తే ॥

SP0100031 సాబ్రవీత్  త్ర్యమ్బకం  దేవం పతిం ప్రాప్యేన్దువర్చసమ్   ।
SP0100032 విచరేయం సుఖం దేవ సర్వా/ల్లోకాన్నమస్తవ  ॥
SP0100040 బ్రహ్మోవాచ  ।
SP0100041 న హి యేన శరీరేణ క్రియతే  పరమం తపః ।
SP0100042 తేనైవ  పరమేశోఽసౌ పతిః శమ్భురవాప్యతే ॥
SP0100051 తస్మాద్ధి యోగాద్భవతీ దక్షస్యేహ ప్రజాపతేః  ।
SP0100052 జాయస్వ దుహితాభూత్వా పతిం రుద్రమవాప్స్యసి  ॥
SP0100061 తతః సా తద్వచః శ్రుత్వా  యోగాద్దేవీ  మనస్వినీ ।
SP0100062 దక్షస్య దుహితా జజ్ఞే సతీ నామాతియోగినీ ॥
SP0100071 తాం దక్షస్త్ర్యమ్బకాయైవ   దదౌ భార్యామనిన్దితామ్  ।
SP0100072 బ్రహ్మణో  వచనాద్యస్యాం మానసానసృజత్సుతాన్ ॥
SP0100081 ఆత్మతుల్యబలాన్దీప్తాఞ్జరామరణవర్జితాన్    ।
SP0100082 అనేకాని సహస్రాణి  రుద్రాణామమితౌజసామ్  ॥
SP0100091 తాన్దృష్ట్వా   సృజ్యమానాంశ్చ బ్రహ్మా  తం ప్రత్యషేధయత్  ।
SP0100092 మాస్రాక్షీర్దేవదేవేశ   ప్రజా  మృత్యువివర్జితాః  ॥
SP0100101 అన్యాః సృజస్వ భద్రం  తే ప్రజా  మృత్యుసమన్వితాః ।
SP0100102 తేన చోక్తం స్థితోఽస్మీతి  స్థాణుస్తేన  తతః స్మృతః ॥
SP0100110 దేవ ఉవాచ ।
SP0100111 న స్రక్ష్యే  మృత్యుసంయుక్తాః ప్రజా  బ్రహ్మన్కథంచన  ।
SP0100112 స్థితోఽస్మి  వచనాత్తేఽద్య వక్తవ్యో నాస్మి తే పునః ॥
SP0100121 యే త్విమే మానసాః సృష్టా మహాత్మానో మహాబలాః ।
SP0100122 చరిష్యన్తి మయా సార్ధం  సర్వ ఏతే హియాజ్ఞికాః  ॥
SP0100130 సనత్కుమార ఉవాచ ।
SP0100131 అథ కాలే గతే వ్యాస స దక్షః శాపకారణాత్ ।
SP0100132 అన్యానాహూయ జామాత్।ఱ్న్సదారానర్చయద్గృహే  ॥
SP0100141 సతీం సహ త్ర్యమ్బకేన  నాజుహావ రుషాన్వితః ।
SP0100142 సతీ జ్ఞాత్వా  తు తత్సర్వం గత్వా పితరమబ్రవీత్  ॥
SP0100151 అహం జ్యేష్ఠా వరిష్ఠా చ జామాత్రా సహ సువ్రత  ।

SP0100152 మాం హిత్వా నార్హసే  హ్యేతాః సహ భర్తృభిరర్చితుమ్ ॥
SP0100161 క్రోధేనాథ  సమావిష్టః  స క్రోధోపహతేన్ద్రియః   ।
SP0100162 నిరీక్ష్య ప్రాబ్రవీద్దక్షశ్చక్షుషా    నిర్దహన్నివ  ॥
SP0100171 మామేతాః సతి సస్నేహాః పూజయన్తి సభర్తృకాః ।
SP0100172 న త్వం తథా పూజయసే సహ భర్త్రా మహావ్రతే  ॥
SP0100181 గృహాంశ్చ మే సపత్నీకాః ప్రవిశన్తి   తపోధనాః ।
SP0100182 శ్రేష్ఠాంస్తస్మాత్సదా    మన్యే తతస్తానర్చయామ్యహమ్ ॥
SP0100191 తస్మాద్యత్తే కరోమ్యద్య శుభం వా యది వాశుభమ్ ।
SP0100192 పూజాం గృహాణ తాం పుత్రి గచ్ఛ వా యత్ర రోచతే ॥
SP0100200 సనత్కుమార ఉవాచ ।
SP0100201 తతః సా క్రోధదీప్తాస్యా  న జగ్రాహాతికోపితా  ।
SP0100202 పూజామసమ్మతాం హీనామిదం చోవాచ తం శుభా ॥
SP0100211 యస్మాదసమ్మతామేతాం పూజాం త్వం కురుషే మయి ।
SP0100212 శ్లాఘ్యాం  చైవాప్యదుష్టాం   చ శ్రేష్ఠాం   మాం గర్హసే  పితః ॥
SP0100221 తస్మాదిమం స్వకం దేహం త్యజామ్యేషా తవాత్మజా ।
SP0100222 అసత్కృతాయాః కిం మేఽద్య జీవితేనాశుభేన హ ॥
SP0100230 సనత్కుమార ఉవాచ ।
SP0100231 తతః కృత్వా నమస్కారం మనసా త్ర్యమ్బకాయ  హ ।
SP0100232 ఉవాచేదం సుసంరబ్ధా వచనం వచనారణిః ॥
SP0100241 యత్రాహముపపద్యేయం  పునర్దేహే  స్వయేచ్ఛయా ।
SP0100242 ఏవం తత్రాప్యసమ్మూఢా  సమ్భూతా ధార్మికా సతీ ।
SP0100243 గచ్ఛేయం ధర్మపత్నీత్వం త్ర్యమ్బకస్యైవ   ధీమతః ॥
SP0100251 తతః సా ధారణాం కృత్వా ఆగ్నేయీం సహసా సతీ ।
SP0100252 దదాహ వై స్వకం దేహం స్వసముత్థేన  వహ్నినా ॥
SP0100261 తాం జ్ఞాత్వా  త్ర్యమ్బకో  దేవీం తథాభూతాం మహాయశాః ।
SP0100262 ఉవాచ దక్షం సంగమ్య ఇదం వచనకోవిదః ॥
SP0100271 యస్మాత్తే నిన్దితశ్చాహం  ప్రశస్తాశ్చేతరే  పృథక్ ।
SP0100272 జామాతరః సపత్నీకాస్తస్మాద్వైవస్వతేఽన్తరే  ।

SP0100273 ఉత్పత్స్యన్తే  పునర్యజ్ఞే తవ జామాతరస్త్విమే ॥
SP0100281 త్వం చైవ  మమ శాపేన క్షత్రియో  భవితా నృపః ।
SP0100282 ప్రచేతసాం  సుతశ్చైవ  కన్యాయాం శాఖినాం పునః ।
SP0100283 ధర్మవిఘ్నం చ తే తత్ర కరిష్యే క్రూరకర్మణః  ॥
SP0100290 సనత్కుమార ఉవాచ ।
SP0100291 తమువాచ తదా దక్షో దూయతా హృదయేన వై ।
SP0100292 మయాయది సుతా స్వా వై ప్రోక్తా  త్యక్తాపి వా పునః ।
SP0100293 కిం తవాత్ర కృతం దేవ అహం తస్యాః ప్రభుః  సదా ॥
SP0100301 యస్మాత్త్వం మామభ్యశపస్తస్మాత్త్వమపి శంకర ।
SP0100302 భూర్లోకే  వత్స్యసే నిత్యం న స్వర్లోకే  కదాచన ॥
SP0100311 భాగం చ తవ యజ్ఞేషు  దత్త్వా సర్వే ద్విజాతయః ।
SP0100312 అపః స్ప్రక్ష్యన్తి  సర్వత్ర మహాదేవ మహాద్యుతే ॥
SP0100320 సనత్కుమార ఉవాచ ।
SP0100321 తతః స దేవః ప్రహసంస్తమువాచ  త్రిలోచనః  ।
SP0100322 సర్వేషామేవ లోకానాంమూలం భూర్లోక  ఉచ్యతే ॥
SP0100331 తమహం ధారయామ్యేకో లోకానాం హితకామ్యయా ।
SP0100332 భూర్లోకే  హి ధృతే లోకాః సర్వే తిష్ఠన్తి   శాశ్వతాః ।
SP0100333 తస్మాత్తిష్ఠామ్యహం  నిత్యమిహైవ  న తవాజ్ఞయా  ॥
SP0100341 భాగాన్దత్త్వా  తథాన్యేభ్యో దిత్సవో మే ద్విజాతయః ।
SP0100342 అపః స్పృశన్తి  శుద్ధ్యర్థం   భాగం యచ్ఛన్తి మే తతః ।
SP0100343 దత్త్వా స్పృశన్తి  భూయశ్చ ధర్మస్యైవాభివృద్ధయే   ॥
SP0100351 యథా హి దేవనిర్మాల్యం శుచయో ధారయన్త్యుత ।
SP0100352 అశుచిం స్ప్రష్టుకామాశ్చ  త్యక్త్వాపః సంస్పృశన్తి చ ॥
SP0100361 దేవానామేవమన్యేషాం దిత్సవో బ్రాహ్మణర్షభాః   ।
SP0100362 భాగానపః స్పృశన్తి  స్మ తత్ర కా పరిదేవనా ॥
SP0100371 త్వం తు మచ్ఛాపనిర్దగ్ధో  విపరీతో నరాధమః ।
SP0100372 స్వస్యాం సుతాయాంమూఢాత్మా పుత్రముత్పాదయిష్యసి  ॥
SP0100380 సనత్కుమార ఉవాచ ।

SP0100381 ఏవం స భగవాఞ్ఛప్త్వా దక్షం దేవో జగత్పతిః ।
SP0100382 విరరామ మహాతేజా జగామ చ యథాగతమ్ ॥
SP0100391 చన్ద్రదివాకరవహ్నిసమాక్షం  చన్ద్రనిభాననపద్మదలాక్షమ్  ।
SP0100392 గోవృషవాహమమేయగుణౌఘం సతతమిహేన్దువహం  ప్రణతాః  స్మః ॥
SP0100401 య ఇమం దక్షశాపాశ్ణ్కం  దేవ్యాశ్చైవాశరీరతామ్  ।
SP0100402 శ‍ృణుయాద్వాథ విప్రాన్వా  శ్రావయీత  యతవ్రతః  ।
SP0100403 సర్వపాపవినిర్ముక్తో రుద్రలోకమవాప్నుయాత్  ॥
SP0109999 ఇతి స్కన్దపురాణే  దశమోఽధ్యాయః ॥

స్కందపురాణ అధ్యాయ ౧౧
SP0110010 సనత్కుమార ఉవాచ ।
SP0110011 కదాచిత్స్వగృహం ప్రాప్తం   కశ్యపం ద్విపదాం వరమ్ ।
SP0110012 అపృచ్ఛద్ధిమవాన్ప్రశ్నం  లోకే ఖ్యాతికరం ను కిమ్ ॥
SP0110021 కేనాక్షయాశ్చ లోకాః స్యుః ఖ్యాతిశ్చ పరమా మునే ।
SP0110022 తథైవ  చార్చనీయత్వం సత్సు తం కథయస్వ మే ॥
SP0110030 కశ్యప ఉవాచ ।
SP0110031 అపత్యేన మహాబాహో సర్వమేతదవాప్యతే ।
SP0110032 మమ ఖ్యాతిరపత్యేన బ్రహ్మణో  ఋషిభిశ్చ హ ॥
SP0110041 కిం న పశ్యసి శైలేన్ద్ర   యతో మాం పరిపృచ్ఛసి ।
SP0110042 వర్తయిష్యామి తచ్చాపి యన్మే దృష్టం  పురాచల ॥
SP0110051 వారాణసీమహం గచ్ఛన్నపశ్యం సంస్థితం  దివి ।
SP0110052 విమానం స్వనవద్దివ్యమనౌపమ్యమనిన్దితమ్   ॥
SP0110061 తస్యాధస్తాదార్తనాదం గర్తాస్థానే  శ‍ృణోమ్యహమ్ ।
SP0110062 తానహం తపసా జ్ఞాత్వా  తత్రైవాన్తర్హితః   స్థితః  ॥
SP0110071 అథాగాత్తత్ర శైలేన్ద్ర   విప్రో నియమవాఞ్ఛుచిః ।
SP0110072 తీర్థాభిషేకపూతాత్మా  పరే తపసి సంస్థితః  ॥
SP0110081 అథ స వ్రజమానస్తు  వ్యాఘ్రేణాభీషితో  ద్విజః ।

SP0110082 వివేశ తం తదా దేశం సా గర్తా యత్ర భూధర ॥
SP0110091 గర్తాయాం వీరణస్తమ్బే లమ్బమానాంస్తదా మునీన్ ।
SP0110092 అపశ్యదార్తో దుఃఖార్తానపృచ్ఛత్తాంశ్చ స ద్విజః ॥
SP0110101 కేయూయం వీరణస్తమ్బే లమ్బమానా హ్యధోముఖాః ।
SP0110102 దుఃఖితాః కేన మోక్షశ్చ యుష్మాకం భవితానఘాః ॥
SP0110110 పితర ఊచుః ।
SP0110111 వయం తేఽకృతపుణ్యస్య పితరః సపితామహాః ।
SP0110112 ప్రపితామహాశ్చ  క్లిశ్యామస్తవ  దుష్టేన  కర్మణా ॥
SP0110121 నరకోఽయం మహాభాగ గర్తారూపం సమాస్థితః  ।
SP0110122 త్వం చాపి వీరణస్తమ్బస్త్వయి లమ్బామహే వయమ్ ॥
SP0110131 యావత్త్వం జీవసే విప్ర తావదేవ వయం స్థితాః  ।
SP0110132 మృతే త్వయి గమిష్యామో నరకం పాపచేతసః ॥
SP0110141 యది త్వం దారసంయోగం కృత్వాపత్యం గుణోత్తరమ్ ।
SP0110142 ఉత్పాదయసి తేనాస్మాన్ముచ్యేమ వయమేకశః ॥
SP0110151 నాన్యేన తపసా పుత్ర న తీర్థానాం  ఫలేన చ ।
SP0110152 తత్కురుష్వ మహాబుద్ధే తారయస్వ పిత్।ఱ్న్భయాత్ ॥
SP0110161 స తథేతి ప్రతిజ్ఞాయ   ఆరాధ్య చ వృషధ్వజమ్ ।
SP0110162 పిత్।ఱ్న్గర్తాత్సముద్ధృత్య   గణపాన్ప్రచకార హ ॥
SP0110171 స్వయం చ రుద్రదయితః  సుకేశో నామ నామతః ।
SP0110172 సమ్మతో బలవాంశ్చైవ  రుద్రస్య  గణపోఽభవత్ ॥
SP0110181 తస్మాత్కృత్వా తపో ఘోరమపత్యం గుణవత్తరమ్ ।
SP0110182 ఉత్పాదయస్వ శైలేన్ద్ర   తతః కీర్తిమవాప్స్యసి  ॥
SP0110190 సనత్కుమార ఉవాచ ।
SP0110191 స ఏవముక్తో ఋషిణా శైలేన్ద్రో   నియమే స్థితః  ।
SP0110192 తపశ్చకార విపులం యేన బ్రహ్మా  తుతోష హ ॥
SP0110201 తమాగత్య తదా బ్రహ్మా  వరదోఽస్మీత్యభాషత ।
SP0110202 బ్రూహి  తుష్టోఽస్మి  తే శైల  తపసానేన సువ్రత  ॥

SP0110210 హిమవానువాచ ।
SP0110211 భగవన్పుత్రమిచ్ఛామి  గుణైః  సర్వైరలంకృతమ్  ।
SP0110212 ఏతద్వరం ప్రయచ్ఛస్వ  యది తుష్టోఽసి  నః ప్రభో  ॥
SP0110220 బ్రహ్మోవాచ  ।
SP0110221 కన్యా భవిత్రీ శైలేన్ద్ర   సుతా తే వరవర్ణినీ  ।
SP0110222 యస్యాః ప్రభావాత్సర్వత్ర  కీర్తిమాప్స్యసి  పుష్కలామ్ ॥
SP0110231 అర్చితః సర్వదేవానాం తీర్థకోటీసమావృతః  ।
SP0110232 పావనశ్చైవ  పుణ్యశ్చ దేవానామపి సర్వతః ।
SP0110233 జ్యేష్ఠా చ సా భవిత్రీ తే అన్యే చాను తతః శుభే ॥
SP0110240 సనత్కుమార ఉవాచ ।
SP0110241 ఏవముక్త్వా తతో బ్రహ్మా  తత్రైవాన్తరధీయత  ।
SP0110242 సోఽపి కాలేన శైలేన్ద్రో   మేనాయాముపపాదయత్ ।
SP0110243 అపర్ణామేకపర్ణాం   చ తథా చాప్యేకపాటలామ్ ॥
SP0110251 న్యగ్రోధమేకపర్ణా  తు పాటలం చైకపాటలా  ।
SP0110252 ఆశ్రితే  ద్వే అపర్ణా తు అనికేతా తపోఽచరత్ ।
SP0110253 శతం వర్షసహస్రాణాం   దుశ్చరం దేవదానవైః  ॥
SP0110261 ఆహారమేకపర్ణేన  సైకపర్ణా  సమాచరత్ ।
SP0110262 పాటలేన తథైకేన  విదధాత్యేకపాటలా ॥
SP0110271 పూర్ణే పూర్ణే సహస్రే తు ఆహారం తేన చక్రతుః  ।
SP0110272 అపర్ణా తు నిరాహారా తాం మాతా ప్రత్యభాషత  ।
SP0110273 నిషేధయన్తీహ్యు మేతి మాతృస్నేహేన దుఃఖితా ॥
SP0110281 సా తథోక్తా తదా మాత్రా దేవీ దుశ్చరచారిణీ ।
SP0110282 తేనైవ  నామ్నా లోకేషు విఖ్యాతా సురపూజితా ॥
SP0110291 ఏతత్తత్త్రికుమారీణాం  జగత్స్థావరజశ్ణ్గమమ్   ।
SP0110292 ఏతాసాం తపసా లబ్ధం  యావద్భూమిర్ధరిష్యతి  ॥
SP0110301 తపఃశరీరాస్తాః సర్వాస్తిస్రో యోగబలాన్వితాః ।
SP0110302 సర్వాశ్చైవ  మహాభాగాః సర్వాశ్చ స్థిరయౌవనాః  ॥
SP0110311 తా లోకమాతరశ్చైవ  బ్రహ్మచారిణ్య  ఏవ చ ।
SP0110312 అనుగృహ్ణన్తి   లోకాంశ్చ తపసా స్వేన సర్వదా ॥

SP0110321 ఉమా తాసాం వరిష్ఠా చ శ్రేష్ఠా  చ వరవర్ణినీ  ।
SP0110322 మహాయోగబలోపేతా మహాదేవముపస్థితా  ॥
SP0110331 దత్తకశ్చోశనా తస్యాః పుత్రః  స భృగునన్దనః  ।
SP0110332 అసితస్యైకపర్ణా  తు దేవలం సుషువే సుతమ్ ॥
SP0110341 యాతుతాసాం కుమారీణాం తృతీయా హ్యేకపాటలా ।
SP0110342 పుత్రం  శతశలాకస్య జైగీషవ్యముపస్థితా   ।
SP0110343 తస్యాపి శశ్ణ్ఖలిఖితౌ  స్మృతౌ పుత్రావయోనిజౌ  ॥
SP0110351 ఉమా తుయా మయాతుభ్యం కీర్తితా వరవర్ణినీ  ।
SP0110352 అథ తస్యాస్తపోయోగాత్త్రైలోక్యమఖిలం  తదా ।
SP0110353 ప్రధూపితం  సమాలక్ష్య బ్రహ్మా  వచనమబ్రవీత్  ॥
SP0110360 బ్రహ్మోవాచ  ।
SP0110361 దేవి కిం తపసా లోకాంస్తాపయస్యతిశోభనే ।
SP0110362 త్వయా సృష్టమిదం  విశ్వం మా కృత్వా తద్వినాశయ ॥
SP0110371 త్వం హి ధారయసే లోకానిమాన్సర్వాన్స్వతేజసా ।
SP0110372 బ్రూహి  కిం తే జగన్మాతః ప్రార్థితం   సమ్ప్రసీద నః ॥
SP0110380 దేవ్యువాచ ।
SP0110381 యదర్థం  తపసో హ్యస్య చరణం మే పితామహ ।
SP0110382 జానీషే తత్త్వమేతన్మే తతః పృచ్ఛసి కిం పునః ॥
SP0110390 బ్రహ్మోవాచ  ।
SP0110391 యదర్థం  దేవి తపసా శ్రామ్యసే  లోకభావని ।
SP0110392 స త్వాం స్వయం సమాగమ్య ఇహైవ  వరయిష్యతి ॥
SP0110401 సర్వదేవపతిః శ్రేష్ఠః   సర్వలోకేశ్వరేశ్వరః ।
SP0110402 వయం సదేవా యస్యేశే వశ్యాః కింకరవాదినః ॥
SP0110411 స దేవదేవః పరమేశ్వరేశ్వరః స్వయం తవాయాస్యతి లోకపోఽన్తికమ్ ।
SP0110412 ఉదారరూపో వికృతాభిరూపవాన్సమానరూపో న హి యస్య కస్యచిత్ ॥
SP0110421 మహేశ్వరః పర్వతలోకవాసీ చరాచరేశః ప్రథమోఽప్రమేయః   ।
SP0110422 వినేన్దునా  ఇన్దుసమానవక్త్రో  విభీషణం రూపమిహాస్థితోఽగ్రమ్   ॥

SP0119999 ఇతి స్కన్దపురాణే  ఏకాదశోఽధ్యాయః ॥

స్కందపురాణ అధ్యాయ ౧౨
SP0120010 సనత్కుమార ఉవాచ ।
SP0120011 తతః స భగవాన్దేవో  బ్రహ్మా  తామాహ సుస్వరమ్ ।
SP0120012 దేవి యేనైవ  సృష్టాసి  మనసా యస్త్వయా వృతః ।
SP0120013 స భర్తా తవ దేవేశో భవితా మా తపః కృథాః ॥
SP0120021 తతః ప్రదక్షిణం  కృత్వా బ్రహ్మా  వ్యాస గిరేః సుతామ్ ।
SP0120022 జగామాదర్శనం తస్యాః సా చాపి విరరామ హ ॥
SP0120031 సా దేవీ యుక్తమిత్యేవముక్త్వా స్వస్యాశ్రమస్య  హ ।
SP0120032 ద్వారి జాతమశోకం వై సముపాశ్రిత్య  సంస్థితా  ॥
SP0120041 అథాగాచ్చన్ద్రతిలకస్త్రిదశార్తిహరో   హరః ।
SP0120042 వికృతం రూపమాస్థాయ  హ్రస్వో  బాహుక ఏవ చ ॥
SP0120051 విభుగ్ననాసికో భూత్వా కుబ్జః  కేశాన్తపిశ్ణ్గలః  ।
SP0120052 ఉవాచ వికృతాస్యశ్చ దేవి త్వాం వరయామ్యహమ్ ॥
SP0120061 అథోమాయోగసంసిద్ధా జ్ఞాత్వా  శంకరమాగతమ్ ।
SP0120062 అన్తర్భావవిశుద్ధా సా క్రియానుష్ఠానలిప్సయా   ॥
SP0120071 తమువాచార్ఘ్యమానాయ్య  మధుపర్కేణ చైవ  హి ।
SP0120072 సమ్పూజ్య ససుఖాసీనం బ్రాహ్మణం  బ్రాహ్మణప్రియా   ॥
SP0120080 దేవ్యువాచ ।
SP0120081 భగవన్నస్వతన్త్రాస్మి  పితా మేఽస్త్యరణీ తథా ।
SP0120082 తౌ ప్రభూ  మమ దానే వై కన్యాహం ద్విజపుంగవ ॥
SP0120091 గత్వాయాచస్వ పితరం మమ శైలేన్ద్రమవ్యయమ్   ।
SP0120092 స చేద్దదాతి  మాం విప్ర తుభ్యం తద్రుచితం  మమ ॥
SP0120100 సనత్కుమార ఉవాచ ।
SP0120101 తతః స భగవాన్దేవస్తథైవ    వికృతః ప్రభుః  ।
SP0120102 ఉవాచ శైలరాజం  తముమాం మే యచ్ఛ శైలరాట్  ॥

SP0120111 స తం వికృతరూపేణ జ్ఞాత్వా  రుద్రమథావ్యయమ్  ।
SP0120112 భీతః శాపాచ్చ విమనా ఇదం వచనమబ్రవీత్  ॥
SP0120121 భగవన్నావమన్యామి బ్రాహ్మణాన్భూమిదైవతాన్   ।
SP0120122 మనీషితం తు యత్పూర్వం తచ్ఛృణుష్వ మహాతపః ॥
SP0120131 స్వయంవరో మే దుహితుర్భవితా విప్రపూజితః  ।
SP0120132 వరయేద్యం స్వయం తత్ర స భర్తాస్యా భవేదితి ॥
SP0120140 సనత్కుమార ఉవాచ ।
SP0120141 తచ్ఛ్రుత్వా శైలవచనం  భగవాన్గోవృషధ్వజః  ।
SP0120142 దేవ్యాః సమీపమాగత్య ఇదమాహ మహామనాః ॥
SP0120151 దేవి పిత్రా తవాజ్ఞప్తః   స్వయంవర ఇతి శ్రుతమ్  ।
SP0120152 తత్ర త్వం వరయిత్రీ యం స తే భర్తా కిలానఘే ॥
SP0120161 తదాపృచ్ఛే గమిష్యామి దుర్లభా  త్వం వరాననే ।
SP0120162 రూపవన్తం సముత్సృజ్య వృణీథా మాదృశం కథమ్ ॥
SP0120170 సనత్కుమార ఉవాచ ।
SP0120171 తేనోక్తా సా తదా తత్ర భావయన్తీ తదీరితమ్ ।
SP0120172 భావం చ రుద్రనిహితం  ప్రసాదం  మనసస్తథా ॥
SP0120181 సమ్ప్రాప్యోవాచ దేవేశం మా తే భూద్బుద్ధిరన్యథా  ।
SP0120182 అహం త్వాం వరయిష్యామి నాన్యద్భూతం కథంచన ॥
SP0120191 అథ వా తేఽస్తి సందేహో మయి విప్ర కథంచన ।
SP0120192 ఇహైవ  త్వాం మహాభాగ వరయామి మనోరథమ్ ॥
SP0120200 సనత్కుమార ఉవాచ ।
SP0120201 గృహీత్వా స్తబకం సా తు హస్తాభ్యాం తత్ర సంస్థితమ్  ।
SP0120202 స్కన్ధే శమ్భోః సమాదాయ దేవీ ప్రాహ  వృతోఽసి మే ॥
SP0120211 తతః స భగవాన్దేవస్తథా   దేవ్యా వృతస్తదా ।
SP0120212 ఉవాచ తమశోకం వై వాచా సంజీవయన్నివ ॥
SP0120221 యస్మాత్తవ సుపుష్పేణ స్తబకేన వృతో హ్యహమ్ ।
SP0120222 తస్మాత్త్వం జరయా త్యక్తః అమరః సమ్భవిష్యసి ॥
SP0120231 కామరూపః కామపుష్పః కామగో దయితో మమ ।

SP0120232 సర్వాభరణపుష్పాఢ్యః సర్వవృక్షఫలోపగః ॥
SP0120241 సర్వాన్నభక్షదశ్చైవ  అమృతస్రవ  ఏవ చ ।
SP0120242 సర్వగన్ధశ్చ  దేవ్యాస్త్వం భవిష్యసి దృఢం ప్రియః  ।
SP0120243 నిర్భయః సర్వలోకేషు చరిష్యసి సునిర్వృతః ॥
SP0120251 ఆశ్రమం  చైవమత్యర్థం   చిత్రకూటేతి  విశ్రుతమ్  ।
SP0120252 యోఽభియాస్యతి పుణ్యార్థీ సోఽశ్వమేధమవాప్స్యతి ।
SP0120253 యత్ర తత్ర మృతశ్చాపి బ్రహ్మలోకం  గమిష్యతి ॥
SP0120261 యశ్చాత్ర నియమైర్యుక్తః  ప్రాణాన్సమ్యక్పరిత్యజేత్  ।
SP0120262 స దేవ్యాస్తపసా యుక్తో మహాగణపతిర్భవేత్ ॥
SP0120270 సనత్కుమార ఉవాచ ।
SP0120271 ఏవముక్త్వా తదా దేవ ఆపృచ్ఛ్య హిమవత్సుతామ్ ।
SP0120272 అన్తర్దధే  జగత్స్రష్టా సర్వభూతప ఈశ్వరః ॥
SP0120281 సాపి దేవీ గతే తస్మిన్భగవత్యమితాత్మని ।
SP0120282 తత ఏవోన్ముఖీ స్థిత్వా  శిలాయాం సంవివేశ హ ॥
SP0120291 ఉన్ముఖీ సా గతే తస్మిన్మహేష్వాసే ప్రజాపతౌ  ।
SP0120292 నిశేవ చన్ద్రరహితా  సా బభౌ విమనాస్తదా ॥
SP0120301 అథ శుశ్రావ  సా శబ్దం  బాలస్యార్తస్య శైలజా  ।
SP0120302 సరస్యుదకసమ్పూర్ణే సమీపే చాశ్రమస్య  హ ॥
SP0120311 స కృత్వా బాలరూపం తు దేవదేవః స్వయం శివః ।
SP0120312 క్రీడాహేతోః  సరోమధ్యే గ్రాహగ్రస్తోఽభవత్తదా   ॥
SP0120321 యోగమాయామథాస్థాయ  ప్రపఞ్చోద్భవకారణమ్  ।
SP0120322 తద్రూపం  సరసో మధ్యే కృత్వేదం సమభాషత ।
SP0120323 త్రాతు  మాం కశ్చిదేత్యేహ గ్రాహేణ  హృతచేతసమ్ ॥
SP0120331 ధిక్కష్టం  బాల ఏవాహమప్రాప్తార్థమనోరథః   ।
SP0120332 యాస్యామి నిధనం వక్త్రే గ్రాహస్యాస్య  దురాత్మనః ॥
SP0120341 శోచామి న స్వకం దేహం గ్రాహగ్రస్తోఽపి   దుఃఖితః ।
SP0120342 యథా శోచామి పితరం మాతరం చ తపస్వినీమ్ ॥
SP0120351 మాం శ్రుత్వా  గ్రాహవదనే  ప్రాప్తం   నిధనముత్సుకౌ ।

SP0120352 ప్రియపుత్రావేకపుత్రౌ   ప్రాణాన్నూనం  విహాస్యతః ॥
SP0120360 సనత్కుమార ఉవాచ ।
SP0120361 శ్రుత్వా  తు దేవీ తం నాదం విప్రస్యార్తస్య  శోభనా ।
SP0120362 ఉత్థాయ  ప్రద్రుతా   తత్ర యత్ర తిష్ఠత్యసౌ  ద్విజః ॥
SP0120371 సాపశ్యదిన్దువదనా  బాలకం చారురూపిణమ్ ।
SP0120372 గ్రాహేణ  గ్రస్యమానం  తం వేపమానమవస్థితమ్  ॥
SP0120381 సోఽపి గ్రాహవరః  శ్రీమాన్దృష్ట్వా    దేవీముపాగతామ్ ।
SP0120382 తం గృహీత్వా ద్రుతం  యాతో మధ్యం సరస ఏవ హ ॥
SP0120391 స కృష్యమాణస్తేజస్వీ నాదమార్తం తదాకరోత్ ।
SP0120392 అథాహ దేవీ దుఃఖార్తా బాలం దృష్ట్వా  మహావ్రతా  ॥
SP0120401 గ్రాహరాజ  మహాసత్త్వ బాలకం హ్యేకపుత్రకమ్  ।
SP0120402 విసృజైనం  మహాదంష్ట్ర  క్షిప్రం  భీమపరాక్రమ  ॥
SP0120410 గ్రాహ  ఉవాచ ।
SP0120411 యోదేవి దివసే షష్ఠే ప్రథమం  సముపైతి  మామ్ ।
SP0120412 స ఆహారో మమ పురా విహితో లోకకర్తృభిః ॥
SP0120421 సోఽయం మమ మహాభాగే షష్ఠేఽహని  గిరీన్ద్రజే  ।
SP0120422 బ్రహ్మణా  విహితో నూనం నైనం  మోక్ష్యే కథంచన ॥
SP0120430 దేవ్యువాచ ।
SP0120431 యన్మయా హిమవచ్ఛృశ్ణ్గే చరితం తప ఉత్తమమ్ ।
SP0120432 తేన బాలమిమం ముఞ్చ గ్రాహరాజ  నమోఽస్తు తే ॥
SP0120440 గ్రాహ  ఉవాచ ।
SP0120441 మా వ్యయం తపసో దేవి కార్షీః  శైలేన్ద్రనన్దనే    ।
SP0120442 నైనం  మోచయితుం శక్తో దేవరాజోఽపి స స్వయమ్ ॥
SP0120451 మహ్యమీశేన తుష్టేన  శర్వేణోగ్రేణ  శూలినా ।
SP0120452 అమరత్వమవధ్యత్వమక్షయం బలమేవ చ ॥
SP0120461 స్వయంగ్రహణమోక్షశ్చ  జ్ఞానం  చైవావ్యయం  పునః ।
SP0120462 దత్తం తతో బ్రవీమి  త్వాం నాయం మోక్షమవాప్స్యతి ॥
SP0120471 అథ వా తే కృపా దేవి భృశం బాలే శుభాననే ।

SP0120472 బ్రవీమి  యత్కురు తథా తతో మోక్షమవాప్స్యతి ॥
SP0120480 దేవ్యువాచ ।
SP0120481 గ్రాహాధిప  వదస్వాశు యత్సతామవిగర్హితమ్  ।
SP0120482 తత్కృతం నాత్ర సందేహోమాన్యా మే బ్రాహ్మణా  దృఢమ్ ॥
SP0120490 గ్రాహ  ఉవాచ ।
SP0120491 యత్కృతం వై తపః కించిద్భవత్యా స్వల్పమన్తశః ।
SP0120492 తత్సర్వం మే ప్రయచ్ఛస్వ  తతో మోక్షమవాప్స్యతి ॥
SP0120500 దేవ్యువాచ ।
SP0120501 జన్మప్రభృతి  యత్పుణ్యం మహాగ్రాహ  కృతం మయా ।
SP0120502 తత్తే సర్వం మయా దత్తం బాలం ముఞ్చ మమాగ్రతః  ॥
SP0120510 సనత్కుమార ఉవాచ ।
SP0120511 ప్రజజ్వాల  తతో గ్రాహస్తపసా  తేన బృంహితః ।
SP0120512 ఆదిత్య ఇవ మధ్యాహ్నే దుర్నిరీక్ష్యస్తదాభవత్ ॥
SP0120521 ఉవాచ చేదం తుష్టాత్మా  దేవీం లోకస్య ధారిణీమ్ ।
SP0120522 దేవి కిం కృతమేతత్తే అనిశ్చిత్య మహావ్రతే  ।
SP0120523 తపసో హ్యర్జనం  దుఃఖం తస్య త్యాగో న శస్యతే ॥
SP0120531 గృహాణ తప ఏతచ్చ బాలం చేమం శుచిస్మితే ।
SP0120532 తుష్టోఽస్మి  తే విప్రభక్త్యా  వరం తస్మాద్దదామి  తే ॥
SP0120541 సా త్వేవముక్తా గ్రాహేణ  ఉవాచేదం మహావ్రతా  ।
SP0120542 సునిశ్చిత్య మహాగ్రాహ  కృతం బాలస్య మోక్షణమ్ ।
SP0120543 న విప్రేభ్యస్తపః   శ్రేష్ఠం   శ్రేష్ఠా  మే బ్రాహ్మణా  మతాః ॥
SP0120551 దత్త్వా చాహం న గృహ్ణామి  గ్రాహేన్ద్ర   విదితం హి తే ।
SP0120552 న హి కశ్చిన్నరో గ్రాహ  ప్రదత్తం  పునరాహరేత్ ॥
SP0120561 దత్తమేతన్మయా తుభ్యం నాదదాని హి తత్పునః ।
SP0120562 త్వయ్యేవ రమతామేతద్బాలశ్చాయం విముచ్యతామ్ ॥
SP0120571 తథోక్తస్తాం ప్రశస్యాథ  ముక్త్వా బాలం నమస్య చ ।
SP0120572 దేవీమాదిత్యసద్భాసం తత్రైవాన్తరధీయత  ॥
SP0120581 బాలోఽపి సరసస్తీరే ముక్తో గ్రాహేణ  వై తదా ।

SP0120582 స్వప్నలబ్ధ ఇవార్థౌఘస్తత్రైవాన్తరధీయత   ॥
SP0120591 తపసోఽథ వ్యయం మత్వా దేవీ హిమగిరీన్ద్రజా  ।
SP0120592 భూయ ఏవ తపః కర్తుమారేభే యత్నమాస్థితా  ॥
SP0120601 కర్తుకామాం తపో భూయోజ్ఞాత్వా  తాం శంకరః స్వయమ్ ।
SP0120602 ప్రోవాచ  వచనం వ్యాస మా కృథాస్తప ఇత్యుత ॥
SP0120611 మహ్యమేతత్తపో దేవి త్వయా దత్తం మహావ్రతే  ।
SP0120612 తేనైవమక్షయం  తుభ్యం భవిష్యతి సహస్రధా  ॥
SP0120621 ఇతి లబ్ధ్వా  వరం దేవీ తపసోఽక్షయ్యముత్తమమ్ ।
SP0120622 స్వయంవరముదీక్షన్తీ తస్థౌ ప్రీతిముదాయుతా  ॥
SP0120631 ఇదం పఠేద్యో హి నరః సదైవ  బాలానుభావాచరణం హి శమ్భోః ।
SP0120632 స దేహభేదం సమవాప్య పూతో భవేద్గణస్తస్య  కుమారతుల్యః ॥
SP0129999 ఇతి స్కన్దపురాణే  ద్వాదశమోఽధ్యాయః ॥

స్కందపురాణ అధ్యాయ ౧౩
SP0130010 సనత్కుమార ఉవాచ ।
SP0130011 విస్తృతే హిమవత్పృష్ఠే విమానశతసంకులే ।
SP0130012 అభవత్స తు కాలేన శైలపుత్ర్యాః   స్వయంవరః ॥
SP0130021 అథ పర్వతరాజోఽసౌ హిమవాన్ధ్యానకోవిదః  ।
SP0130022 దుహితుర్దేవదేవేన  జ్ఞాత్వా  తదభిమన్త్రితమ్  ॥
SP0130031 జానన్నపి మహాశైలః  సమాచారక్రియేప్సయా  ।
SP0130032 స్వయంవరం తతో దేవ్యాః సర్వలోకేష్వఘోషయత్ ॥
SP0130041 దేవదానవసిద్ధానాం  సర్వలోకనివాసినామ్ ।
SP0130042 వృణుయాత్పరమేశానం సమక్షం యేన మే సుతా ॥
SP0130051 తదేవ సుకృతం శ్లాఘ్యం  మమాభ్యుదయసమ్మతమ్ ।
SP0130052 ఇతి సంచిన్త్య శైలేన్ద్రః   కృత్వా హృది మహేశ్వరమ్ ॥
SP0130061 ఆబ్రహ్మకేషు  లోకేషు దేవ్యాః శైలేన్ద్రసత్తమః    ।

SP0130062 కృత్వా రత్నాకులం దేశం స్వయంవరమచీకరత్ ॥
SP0130071 అథైవమాఘోషితమాత్ర  ఏవ స్వయంవరే వ్యాస మహీధ్రపుత్ర్యాః   ।
SP0130072 దేవాదయః సర్వజగన్నివాసాః సమాయయుర్దివ్యగృహీతవేషాః  ॥
SP0130081 ప్రఫుల్లపద్మాసనసంనివిష్టః    సిద్ధైర్వృతో యోగిభిరప్రమేయైః   ।
SP0130082 విజ్ఞాపితస్తేన  మహీధ్రరాజ్ఞా  పితామహస్తత్ర సమాజగామ ॥
SP0130091 అక్ష్ణాం  సహస్రం  సురరాట్ స బిభ్రద్దివ్యాశ్ణ్గహారస్రగుదాత్తరూపః     ।
SP0130092 ఐరావతం సర్వగజేన్ద్రముఖ్యం  స్రవన్మదాసారకృతప్రవాహమ్   ।
SP0130093 ఆరుహ్య సర్వామరరాట్ స వజ్రం  బిభ్రత్సమాగాత్పురతః  సురాణామ్ ॥
SP0130101 తేజఃప్రతాపాధికదివ్యరూపః  ప్రోద్భాసయన్సర్వదిశో  వివస్వాన్ ।
SP0130102 హైమం  విమానం సచలత్పతాకమారుహ్య ఆగాత్త్వరితం జవేన ॥
SP0130111 మణిప్రదీప్తోజ్జ్వలకుణ్డలశ్చ    వహ్న్యర్కతేజఃప్రతిమే  విమానే ।
SP0130112 సమభ్యగాత్కశ్యపవిప్రసూనురాదిత్య  ఆగాద్భగనామధారీ ॥
SP0130121 పీనాశ్ణ్గయష్టిః   సుకృతాశ్ణ్గహారస్తేజోబలాజ్ఞాసదృశప్రభావః    ।
SP0130122 దణ్డం  సమాదాయ కృతాన్త ఆగాదారుహ్య భీమం మహిషం జవేన ॥
SP0130131 మహామహీధ్రోచ్ఛ్రయపీనగాత్రః   స్వర్ణాదిరత్నాచితచారువేషః  ।
SP0130132 సమీరణః సర్వజగద్విభర్తా విమానమారుహ్య సమభ్యగాద్ధి ॥
SP0130141 సంతాపయన్సర్వసురాసురేశాంస్తేజోధికస్తేజసి సంనివిశ్య ।
SP0130142 వహ్నిః సమభ్యేత్య సురేన్ద్రమధ్యే  జ్వలన్ప్రతస్థౌ వరవేషధారీ ॥
SP0130151 నానామణిప్రజ్వలితాశ్ణ్గయష్టిర్జగచ్చరన్దివ్యవిమానమగ్ర్యమ్       ।
SP0130152 ఆరుహ్య సర్వద్రవిణాధిపేశః  స రాజరాజస్త్వరితోఽభ్యగాచ్చ ॥
SP0130161 ఆప్యాయయన్సర్వసురాసురేశాన్కాన్త్యా చ వేషేణ చ చారురూపః ।
SP0130162 జ్వలన్మహారత్నవిచిత్రరూపం  విమానమారుహ్య శశీ సమాగాత్ ॥
SP0130171 శ్యామాశ్ణ్గయష్టిః   సువిచిత్రవేషః  సర్వస్రగాబద్ధసుగన్ధమాలీ    ।
SP0130172 తార్క్ష్యం  సమారుహ్య మహీధ్రకల్పం  గదాధరోఽసౌ త్వరితం సమేతః ॥
SP0130181 తథాశ్వినౌ దేవభిషగ్వరౌ తు ఏకం విమానం త్వరయాభిరుహ్య ।
SP0130182 మనోహరావుజ్జ్వలచారువేషావాజగ్మతుర్దేవసదః   సువీరౌ ॥
SP0130191 శేషః సహస్రం  స్ఫురదగ్నివర్ణం  బిభ్రత్స్ఫటానాం  జ్వలనార్కతేజాః ।

SP0130192 సార్ధం  స నాగైరపరైర్మహాత్మా   విమానమారుహ్య సమభ్యగాచ్చ ॥
SP0130201 దితేః సుతానాం చ మహాసురాణాం వహ్న్యర్కశక్రానిలతుల్యభాసామ్  ।
SP0130202 వరానురూపం ప్రవిధాయ  వేషం వృన్దం  సమాగాత్పురతః సురాణామ్ ॥
SP0130211 గన్ధర్వరాజః  స చ చారురూపీ దివ్యశ్ణ్గమో  దివ్యవిమానచారీ ।
SP0130212 గన్ధర్వసంఘైః   సహితోఽప్సరోభిః శక్రాజ్ఞయా   తత్ర సమాజగామ ॥
SP0130221 అన్యే చ దేవాస్త్రిదివౌకసేశాః  పృథక్పృథక్చారుగృహీతవేషాః ।
SP0130222 ఆజగ్మురారుహ్య విమానపృష్ఠం  గన్ధర్వయక్షోరగకింనరాశ్చ  ॥
SP0130231 శచీపతిస్తత్ర సురేన్ద్రమధ్యే  రాజాధికారాధికలక్ష్యమూర్తిః ।
SP0130232 ఆజ్ఞాబలైశ్వర్యకృతప్రమోహో    వృథాధికం యత్నముపాచకార ॥
SP0130241 హేతుస్త్రిలోకస్య  జగత్ప్రసూతేర్మాతా చ తేషాం ససురాసురాణామ్ ।
SP0130242 పత్నీ చ శమ్భోః పురుషస్య ధామ్నో గీతా పురాణే ప్రకృతిః  పరార్థా ।
SP0130243 దక్షస్య కోపాద్ధిమవద్గృహం   సా కార్యార్థమాగాత్పరమేశపత్నీ  ॥
SP0130251 ఏవం యతస్తాం న విదుః సురేశా మోహస్తతస్తాన్పర ఆవివేశ ।
SP0130252 వరార్థమాజగ్మురతో  విమూఢా ఈశేన యస్మాద్వృడితాః కృతాస్తే ॥
SP0130261 తతః ప్రనృత్తాభిరథాప్సరోభిర్గన్ధర్వసంఘైశ్చ     సుగీతశబ్దైః  ।
SP0130262 స్థితైశ్చ   నానావిధరూపవేషైర్దేవాసురాదిత్రిదివౌకసంఘైః     ॥
SP0130271 విమానపృష్ఠే మణిహేమచిత్రే స్థితా  చలచ్చామరవీజితాశ్ణ్గీ ।
SP0130272 సర్వర్తుపుష్పాం సుసుగన్ధమాలాం  ప్రగృహ్య  దేవీ ప్రసభం  ప్రతస్థే  ॥
SP0130280 సనత్కుమార ఉవాచ ।
SP0130281 మాలాం ప్రగృహ్య  దేవ్యాం తు స్థితాయాం  దేవసంసది ।
SP0130282 శక్రాద్యైరాగతైర్దేవైః      స్వయంవరముపాగతైః  ॥
SP0130291 దేవ్యా జిజ్ఞాసయా  శమ్భుర్భూత్వా పఞ్చశిఖః శిశుః ।
SP0130292 ఉత్సశ్ణ్గతలసంసుప్తో  బభూవ సహసా విభుః ॥
SP0130301 అకస్మాదథ తం దేవీ శిశుం పఞ్చశిఖం స్థితమ్  ।
SP0130302 జ్ఞాత్వా యోగసమాధానాజ్జహృషే  ప్రీతిసంయుతా  ॥
SP0130311 అథ సా శుద్ధసంకల్పా  కాశ్ణ్క్షితప్రాప్తసత్ఫలా    ।
SP0130312 నిర్వృతేవ తదా తస్థౌ కృత్వా హృది తమేవ తు ॥

SP0130321 తతో దృష్ట్వా  శిశుం దేవా దేవ్యా ఉత్సశ్ణ్గవర్తినమ్   ।
SP0130322 కోఽయమత్రేతి  సమ్మన్త్ర్య  చుక్రుధుర్భృశమార్దితాః   ॥
SP0130331 వజ్రమాకారయత్తస్య  బాహుముత్క్షిప్య  వృత్రహా  ।
SP0130332 స బాహురుత్థితస్తస్య   తథైవ  సమతిష్ఠత  ॥
SP0130341 స్తమ్భితః శిశురూపేణ దేవదేవేన శమ్భునా ।
SP0130342 వజ్రం  క్షేప్తుం న శశాక బాహుం చాలయితుం న చ ॥
SP0130351 భగో నామ తతో దేవ ఆదిత్యః కాశ్యపో బలీ ।
SP0130352 ఉత్క్షిప్య  ముశలం దీప్తం క్షేప్తుమైచ్ఛద్విమోహితః  ।
SP0130353 తస్యాపి భగవాన్బాహుం తథైవాస్తమ్భయత్తదా  ॥
SP0130361 శిరః ప్రకమ్పయన్విష్ణుః   సక్రోధస్తమవైక్షత    ।
SP0130362 తస్యాపి శిరసో దేవః ఖాలిత్యం ప్రచకార  హ ॥
SP0130371 పూషా దన్తాన్దశన్దన్తైః    శర్వమైక్షత  మోహితః ।
SP0130372 తస్యాపి దశనాః పేతుర్దృష్టమాత్రస్య    శమ్భునా ॥
SP0130381 యమస్య స్తమ్భితో దణ్డస్తేజో   వహ్నేః శశేః ప్రభా  ।
SP0130382 బలం వాయోస్తథాన్యేషాం తస్మిన్సర్వదివౌకసామ్ ।
SP0130383 బలం తేజశ్చ యోగం చ తథైవాస్తమ్భయద్విభుః  ॥
SP0130391 అథ తేషు స్థితేష్వేవం  మన్యుమత్సు సురేషు తు ।
SP0130392 బ్రహ్మా  పరమసంవిగ్నో ధ్యానమాస్థాయ  సాదరమ్ ।
SP0130393 బుబుధే దేవదేవేశముమోత్సశ్ణ్గసమాస్థితమ్   ॥
SP0130401 స బుద్ధ్వా  పరమేశానం శీఘ్రముత్థాయ   సాదరమ్ ।
SP0130402 వవన్దే చరణౌ శమ్భోరస్తువచ్చ పితామహః ।
SP0130403 పౌరాణైః  సామసంగీతైః  పుణ్యాఖ్యైర్గుహ్యనామభిః   ॥
SP0130411 అజస్త్వమమరో దేవ స్రష్టా  హర్తా విభుః పరః ।
SP0130412 ప్రధానపురుషస్తత్త్వం   బ్రహ్మ  ధ్యేయం తదక్షయమ్ ॥
SP0130421 అమృతం పరమాత్మా చ ఈశ్వరః కారణం మహత్ ।
SP0130422 బ్రహ్మకృత్ప్రకృతేః  స్రష్టా  సర్వసృక్పరమేశ్వరః ॥
SP0130431 ఇయం చ ప్రకృతిర్దేవీ   సదా తే సృష్టికారణమ్  ।
SP0130432 పత్నీరూపం సమాస్థాయ  జగత్కారణమాగతా ॥

SP0130441 నమస్తుభ్యం సదేశాన దేవ్యాశ్చైవ  సదా నమః ।
SP0130442 ప్రసాదాత్తవ  దేవేశ నియోగాచ్చ మయా ప్రజాః  ॥
SP0130451 దేవాద్యాస్త ఇమే సృష్టా మూఢాస్త్వద్యోగమోహితాః ।
SP0130452 కురు ప్రసాదమేతేషాం  యథాపూర్వం భవన్త్విమే ॥
SP0130461 తత ఏవం తదా బ్రహ్మా  విజ్ఞాప్య  పరమేశ్వరమ్ ।
SP0130462 స్తమ్భితాన్సర్వదేవాంస్తానిదమాహ మహాద్యుతిః ॥
SP0130471 మూఢాః స్థ దేవతాః సర్వే నైనం  బుధ్యత శంకరమ్ ।
SP0130472 దేవదేవమిహాయాతం మమైవోత్పత్తికారణమ్  ॥
SP0130481 అయం రుద్రో మహాదేవః శర్వో భీమః కపర్దిమాన్  ।
SP0130482 ఉగ్ర ఈశాన ఆత్మా చ అజః శంకర ఏవ చ ॥
SP0130491 దేవదేవః పరం ధామ ఈశః పశుపతిః పతిః ।
SP0130492 జగత్స్రష్టా జగద్ధర్తా  జగత్సంస్థితికారణమ్  ॥
SP0130501 గచ్ఛధ్వం శరణం శీఘ్రమేవమేవామరేశ్వరాః  ।
SP0130502 సార్ధం  మయైవ  దేవేశం పరమాత్మానమవ్యయమ్ ॥
SP0130511 తతస్తే స్తమ్భితాః  సర్వే తథైవ  త్రిదివౌకసః  ।
SP0130512 ప్రణేముర్మనసా  శర్వం భావశుద్ధేన  చేతసా ॥
SP0130521 అథ తేషాం ప్రసన్నోఽభూద్దేవదేవో   మహేశ్వరః ।
SP0130522 యథాపూర్వం చకారాశు దేవతానాం తనూస్తదా ॥
SP0130531 తత ఏవం ప్రవృత్తే   తు సర్వదేవనివారణే ।
SP0130532 వపుశ్చకార దేవేశస్త్ర్యక్షం  పరమమద్భుతమ్ ।
SP0130533 తేజసా యస్య దేవాస్తే చక్షురప్రార్థయన్విభుమ్   ॥
SP0130541 తేభ్యః పరమకం చక్షుః స్వవపుర్దృష్టిశక్తిమత్    ।
SP0130542 ప్రాదాత్పరమదేవేశః  అపశ్యంస్తే  తదా ప్రభుమ్  ॥
SP0130551 తే దృష్ట్వా  పరమేశానం తృతీయేక్షణధారిణమ్ ।
SP0130552 బ్రహ్మాద్యా  నేమిరే తూర్ణం  సర్వ ఏవ సురేశ్వరాః ॥
SP0130561 తస్య దేవీ తదా హృష్టా సమక్షం త్రిదివౌకసామ్  ।
SP0130562 పాదయోః స్థాపయామాస  స్రగ్మాలామమితద్యుతేః  ॥
SP0130571 సాధు సాధ్వితి సమ్ప్రోచ్య దేవతాస్తే పునర్విభుమ్ ।

SP0130572 సహ దేవ్యా నమశ్చక్రుః  శిరోభిర్భూతలాశ్రితైః   ॥
SP0130581 అథాస్మిన్నన్తరే వ్యాస బ్రహ్మా  లోకపితామహః ।
SP0130582 హిమవన్తం మహాశైలమిదమాహ  మహాద్యుతిః ॥
SP0130591 శ్లాఘ్యః  పూజ్యశ్చ వన్ద్యశ్చ  సర్వేషాం నస్త్వమద్య హి ।
SP0130592 శర్వేణ సహ సమ్బన్ధో యస్య తేఽభూదయం మహాన్ ।
SP0130593 క్రియతాం  చాశు ఉద్వాహః కిమర్థం  స్థీయతే  పరమ్ ॥
SP0130601 తతః ప్రణమ్య  హిమవాంస్తం దేవం ప్రత్యభాషత  ।
SP0130602 త్వమేవ కారణం దేవ యేన శర్వాదయం మమ ॥
SP0130611 ప్రసాదః  సహసోత్పన్నో హేతుశ్చాపి త్వమేవ హి ।
SP0130612 ఉద్వాహం తు యథాయాదృక్తద్విధత్స్వ పితామహ ॥
SP0130621 తత ఏవం వచః శ్రుత్వా  గిరిరాజ్ఞః  పితామహః ।
SP0130622 ఉద్వాహః క్రియతాం  దేవ ఇతి దేవమువాచ హ ।
SP0130623 తమాహ శంకరో దేవం యథేష్టమితి  లోకపః ॥
SP0130631 తత్క్షణాచ్చ  తతో వ్యాస బ్రహ్మణా  కల్పితం పురమ్ ।
SP0130632 ఉద్వాహార్థం  మహేశస్య నానారత్నోపశోభితమ్ ॥
SP0130641 రత్నాని మణయశ్చిత్రా హేమ మౌక్తికమేవ చ ।
SP0130642 మూర్తిమన్త ఉపాగమ్య అలంచక్రుః  పురోత్తమమ్ ॥
SP0130651 చిత్రా మారకతీ భూమిః సౌవర్ణస్తమ్భశోభితా   ।
SP0130652 భాస్వత్స్ఫటికభిత్తీభిర్ముక్తాహారప్రలమ్బితా  ॥
SP0130661 తస్మిఞ్ఛివపురే రమ్యే ఉద్వాహార్థం  వినిర్మితే ।
SP0130662 శుశుభే దేవదేవస్య మహేశస్య మహాత్మనః ॥
SP0130671 సోమాదిత్యౌ సమం తత్ర భాసయన్తౌ మహామణీ ।
SP0130672 సౌరభేయం మనోరమ్యం గన్ధమాఘ్రాయ   మారుతః ।
SP0130673 ప్రవవౌ  సుఖసంస్పర్శ ఈశే భక్తిం ప్రసాదయన్  ॥
SP0130681 సముద్రాస్తత్ర   చత్వారః శక్రాద్యాశ్చ  సురోత్తమాః ।
SP0130682 దేవనద్యో మహానద్యః సిద్ధా మునయ ఏవ చ ॥
SP0130691 గన్ధర్వాప్సరసః  సర్వే నాగా యక్షాః సరాక్షసాః ।
SP0130692 గుహ్యకాః ఖేచరాశ్చాన్యే కింనరా దేవచారణాః ॥

SP0130701 తుమ్బురుర్నారదో హాహాహూహూ చైవ  తు సామగాః ।
SP0130702 రత్నాన్యాదాయ వాద్యాంశ్చ తత్రాజగ్ముస్తదా  పురమ్ ॥
SP0130711 ఋషయః కృత్స్నశస్తత్ర వేదగీతాంస్తపోధనాః ।
SP0130712 పుణ్యాన్వైవాహికాన్మన్త్రాఞ్జేపుః    సంహృష్టమానసాః  ॥
SP0130721 జగతో మాతరః సర్వా దేవకన్యాశ్చ కృత్స్నశః ।
SP0130722 గాయన్తి హృషితాః సర్వా ఉద్వాహే పరమేష్ఠినః  ॥
SP0130731 ఋతవః షట్ సమం తత్ర నానాగన్ధసుఖావహాః  ।
SP0130732 ఉద్వాహః శంకరస్యేతి మూర్తిమన్త ఉపస్థితాః  ॥
SP0130741 నీలజీమూతసంఘాతమన్ద్రధ్వానప్రహర్షితైః     ।
SP0130742 కేకాయమానైః  శిఖిభిర్నృత్యమానైశ్చ  సర్వశః ॥
SP0130751 విలోలపిశ్ణ్గలస్పష్టవిద్యుల్లేఖావభాసితా    ।
SP0130752 కుముదాపీతశుక్లాభిర్బలాకాభిశ్చ  శోభితా ॥
SP0130761 ప్రత్యగ్రసంజాతశిలీన్ధ్రకన్దలా     లతాద్రుమాభ్యుద్గతచారుపల్లవా    ।
SP0130762 శుభామ్బుధారాప్రణయప్రబోధితైర్మదాలసైర్భేకగణైశ్చ      నాదితా ॥
SP0130771 ప్రియేషు  మానోన్నతమానసానాం సునిశ్చితానామపి కామినీనామ్ ।
SP0130772 మయూరకేకాభిరుతైః  క్షణేన మనోహరైర్మానవిభశ్ణ్గకర్త్రీ   ॥
SP0130781 తథా త్రివర్ణోజ్జ్వలచారుమూర్తినా    శశాశ్ణ్కలేఖాకుటిలేన  సర్వతః ।
SP0130782 పయోదసంఘాతసమీపవర్తినా మహేన్ద్రచాపేన  భృశం విరాజితా ॥
SP0130791 విచిత్రపుష్పస్పర్శాత్సుగన్ధిభిర్ఘనామ్బుసమ్పర్కతయా    సుశీతలైః  ।
SP0130792 వికమ్పయన్తీ పవనైర్మనోహరైః   సురాశ్ణ్గనానామలకావలీః  శుభాః ॥
SP0130801 గర్జత్పయోదస్థగితేన్దుబిమ్బా    నవామ్బుసేకోద్గతచారుదూర్వా  ।
SP0130802 నిరీక్షితా సాదరముత్సుకాభిర్నిశ్వాసధూమ్రం  పథికాశ్ణ్గనాభిః  ॥
SP0130811 హంసనూపురశబ్దాఢ్యా  సమున్నతపయోధరా ।
SP0130812 చలద్విద్యుల్లతాకాఞ్చీ  స్పష్టపద్మవిలోచనా  ॥
SP0130821 అసితజలదవృన్దధ్వానవిత్రస్తహంసా  
విమలసలిలధారాపాతనమ్రోత్పలాగ్రా  ।
SP0130822 సురభికుసుమరేణుక్।ల్ప్తసర్వాశ్ణ్గశోభా   గిరిదుహితృవివాహే

ప్రావృడాగాద్విభూత్యై   ॥
SP0130831 మేఘకఞ్చుకనిర్ముక్తా పద్మకోశోద్గతస్తనీ   ।
SP0130832 హంసనూపురనిర్హ్రాదా  సర్వరమ్యదిగన్తరా ॥
SP0130841 విస్తీర్ణపులినశ్రోణీ   కూజత్సారసమేఖలా ।
SP0130842 ప్రఫుల్లేన్దీవరాభోగవిలోచనమనోహరా    ॥
SP0130851 పక్వబిమ్బాధరపుటా కున్దదన్తప్రహాసినీ    ।
SP0130852 నవశ్యామాలతాశ్యామరోమరాజీపరిష్కృతా ॥
SP0130861 చన్ద్రాంశుహారవర్యేణ  సౌధోరఃస్థలసర్పిణా  ।
SP0130862 ప్రహ్లాదయన్తీ   చేతాంసి సర్వేషాం త్రిదివౌకసామ్  ॥
SP0130871 సమదాలికులోద్గీతమధురస్వరభాషిణీ  ।
SP0130872 చలత్కుముదసంఘాతచారుకుణ్డలశోభినీ  ॥
SP0130881 రక్తాశోకాగ్రశాఖోత్థపల్లవాశ్ణ్గులిధారిణీ     ।
SP0130882 తత్పుష్పసంచయమయైర్వాసోభిః  సమలంకృతా ॥
SP0130891 రక్తోత్పలాగ్రచరణా  జాతీపుష్పనఖావలీ ।
SP0130892 కదలీస్తమ్భచారూరుః శశాశ్ణ్కవదనా  తథా ॥
SP0130901 పద్మకిఞ్జల్కసమ్పృక్తపవనాగ్రకరైః     సురాన్ ।
SP0130902 ప్రేమ్ణా  స్పృశన్తీ  కాన్తేవ శరదాగాన్మనోరమా ॥
SP0130911 నిర్ముక్తాసితమేఘకఞ్చుకపుటా పూర్ణేన్దుబిమ్బాననా 
SP0130912 నీలామ్భోజవిలోచనారవిన్దముకులప్రోద్భిన్నచారుస్తనీ   ।
SP0130913 నానాపుష్పరజఃసుగన్ధిపవనప్రహ్లాదనీ    చేతసాం
SP0130914 తత్రాగాత్కలహంసనూపురరవా  దేవ్యా వివాహే శరత్ ॥
SP0130921 అత్యర్థశీతలామ్భోభిః  ప్లావయన్తౌ  గిరేః శిలాః ।
SP0130922 ఋతూ శిశిరహేమన్తావాజగ్మతురతిద్యుతీ ॥
SP0130931 తాభ్యామృతుభ్యాం ప్రాప్తాభ్యాం  హిమవాన్స నగోత్తమః ।
SP0130932 ప్రాలేయచూర్ణవర్షిభ్యాం    క్షిప్రం  రౌప్య ఇవాబభౌ ॥
SP0130941 తేన ప్రాలేయవర్షేణ   ఘనేన స హిమాచలః ।
SP0130942 అగాధేన తదా రేజే క్షీరోద ఇవ సాగరః ॥

SP0130951 హిమస్థానేషు  హిమవాన్నాశయామాస పాదపాన్ ।
SP0130952 సాధూపచారాన్సహసా కృతార్థ ఇవ దుర్జనః  ॥
SP0130961 ప్రాలేయపటలచ్ఛన్నైః   శ‍ృశ్ణ్గైః   స శుశుభే నగః ।
SP0130962 ఛత్రైరివ  మహాభోగైః  పాణ్డరైః   పృథివీపతిః ॥
SP0130971 పాణ్డరాణి  విశాలాని శ్రీమన్తి  సుభగాని చ ।
SP0130972 తుశ్ణ్గాని  చాద్రిశ ‍ృశ్ణ్గాణి  సౌధానీవ చకాశిరే ॥
SP0130981 తస్యాచలేన్ద్రస్య  దరీష్వతీవ విచిత్రసారశ్ణ్గకులాకులాసు   ।
SP0130982 ప్రాలేయధారాః  శశిపాదగౌరా గోక్షీరధారా ఇవ సంనిపేతుః ॥
SP0130991 బహుకుసుమరజోభిరుత్కరాశ్ణ్గా హిమకణసశ్ణ్గసుశీతలాః  సమీరాః ।
SP0130992 వవురమరగణేశ్వరామ్బరాణి ప్రతనుతమాని  శనైర్వికమ్పయన్తః  ॥
SP0131001 నిర్ధూతరూక్షానిలశీతదోషః  ప్రోద్భిన్నచూతాశ్ణ్కురకర్ణపూరః    ।
SP0131002 వసన్తకాలశ్చ తమద్రిపుత్రీసేవార్థమాగాద్ధిమవన్తమాశు     ॥
SP0131011 తస్మిన్నృతావద్రిసుతావివాహసిషేవయా  తం గిరిమభ్యుపేతే ।
SP0131012 ప్రాదుర్బభూవుః  కుసుమావతంసాః సమన్తతః పాదపగుల్మషణ్డాః  ॥
SP0131021 వవుః సుగన్ధాః  సుభగాః సుశీతా విచిత్రపుష్పాగ్రరజోత్కరాశ్ణ్గాః    ।
SP0131022 మనోభవోద్రేకకరాః  సురాణాం సురాశ్ణ్గనానాం  చ ముహుః సమీరాః ॥
SP0131031 స్వచ్ఛామ్బుపూర్ణాశ్చ  తథా నలిన్యః పద్మోత్పలానాం ముకులైరుపేతాః  ।
SP0131032 ఈషత్సముద్భిన్నపయోధరాగ్రా నార్యో యథా రమ్యతమా బభూవుః ॥
SP0131041 ఋతోః స్వభావాచ్చ మదోద్భవాచ్చ ఫుల్లాసు  శాఖాసు నిలీనపక్షాః ।
SP0131042 చేతోభిరామం త్రిదశాశ్ణ్గనానాం   పుంస్కోకిలాశ్చాతికలం వినేదుః ॥
SP0131051 నాత్యుష్ణశీతాని  సరఃపయాంసి కిఞ్జల్కచూర్ణైః   కపిలీకృతాని ।
SP0131052 చక్రాహ్వయుగ్మైరుపనాదితాని   పపుః ప్రహృష్టాః   సురదన్తిముఖ్యాః ॥
SP0131061 ప్రియశ్ణ్గూశ్చూతతరవశ్చూతాంశ్చాపి   ప్రియశ్ణ్గవః   ।
SP0131062 తర్జయన్త  ఇవాన్యోన్యం మఞ్జరీభిశ్చకాశిరే  ॥
SP0131071 హిమశుక్లేషు  శ‍ృశ్ణ్గేషు  తిలకాః కుసుమోత్కరాః ।
SP0131072 శుశుభుః కార్యముద్దిశ్య  వృద్ధా ఇవ సమాగతాః ॥
SP0131081 ఫుల్లాశోకలతాస్తత్ర  రేజిరే శాలసంశ్రితాః  ।

SP0131082 కామిన్య ఇవ కాన్తానాం కణ్ఠాలమ్బితమూర్తయః  ॥
SP0131091 సమదాలికులోద్గీతలతాకుసుమసంచయాః  ।
SP0131092 పరస్పరం హి మాలత్యో భాషన్త్య ఇవ రేజిరే ॥
SP0131101 నీలాని నీలామ్బురుహైః  పయాంసి గౌరాణి గౌరైశ్చ  సనాలదణ్డైః  ।
SP0131102 రక్తైశ్చ  రక్తాని భృశం కృతాని
మత్తద్విరేఫార్ధవిదష్టపత్రైః    ॥
SP0131111 హైమాని  విస్తీర్ణజలేషు  కేషుచిన్నిరన్తరం మారకతాని కేషుచిత్ ।
SP0131112 వైదూర్యనాలాని  సరఃసు కేషుచిత్ప్రజజ్ఞిరే  పద్మవనాని సర్వతః ॥
SP0131121 వాప్యస్తత్రాభవన్రమ్యాః   కమలోత్పలభూషితాః ।
SP0131122 నానావిహగసంఘుష్టా హేమసోపానపశ్ణ్క్తయః   ॥
SP0131131 శ‍ృశ్ణ్గాణి  తస్య తు గిరేః కర్ణికారైః   సుపుష్పితైః  ।
SP0131132 సముచ్ఛ్రితాన్యవిరలైర్హైమానీవ   బభుర్మునే ॥
SP0131141 ఈషదుద్భిన్నకుసుమైః  పాటలైశ్చాపి  పాటలాః ।
SP0131142 సమ్బభూవుర్దిశః  సర్వాః పవనాకమ్పిమూర్తిభిః ॥
SP0131151 కృష్ణాఞ్జనాద్రిశ   ‍ృశ్ణ్గాభా  నీలాశోకమహీరుహాః ।
SP0131152 గిరౌ వవృధిరే ఫుల్లాః  స్పర్ధయేవ  పరస్పరమ్ ॥
SP0131161 చీరువాకవిఘుష్టాని  కింశుకానాం వనాని చ ।
SP0131162 పర్వతస్య నితమ్బేషు సర్వేష్వేవాభిజజ్ఞిరే  ॥
SP0131171 తమాలగుల్మైస్తస్యాసీచ్ఛోభా   హిమవతస్తదా ।
SP0131172 నీలజీమూతసంఘాతైర్నిలీనైరివ   సన్ధిషు  ॥
SP0131181 నికామపుష్పైః  సువిశాలశాఖైః  సముచ్ఛ్రితైశ్చమ్పకపాదపైశ్చ   ।
SP0131182 ప్రమత్తపుంస్కోకిలసమ్ప్రలాపైర్హిమాచలోఽతీవ    తదా రరాజ ॥
SP0131191 శ్రుత్వా  శబ్దం  ఋతుమదకలం సర్వతః కోకిలానాం
SP0131192 చఞ్చత్పక్షాః సుమధురరుతం నీలకణ్ఠా వినేదుః ।
SP0131193 తేషాం శబ్దైరుపచితబలః  పుష్పచాపేషుహస్తః
SP0131194 సజ్జీభూతస్త్రిదశవనితా   వేద్ధుమశ్ణ్గేష్వనశ్ణ్గః    ॥
SP0131201 పటుసూర్యాతపశ్చాపి ప్రాయః  సోష్ణజలాశయః  ।
SP0131202 దేవీవివాహసేవార్థం  గ్రీష్మ  ఆగాద్ధిమాచలమ్  ॥

SP0131211 స చాపి తరుభిస్తత్ర బహుభిః కుసుమోత్కరైః  ।
SP0131212 శోభయామాస శ‍ృశ్ణ్గాణి  ప్రాలేయాద్రేః   సమన్తతః ॥
SP0131221 తస్యాపి చ ఋతోస్తత్ర వాయవః సుమనోహరాః ।
SP0131222 వవుః పాటలవిస్తీర్ణకదమ్బార్జునగన్ధినః    ॥
SP0131231 వాప్యః ప్రఫుల్లపద్మౌఘాః   కేసరారుణమూర్తయః ।
SP0131232 అభవంస్తటసంఘుష్టకలహంసకదమ్బకాః  ॥
SP0131241 తథా కురవకాశ్చాపి కుసుమాపాణ్డుమూర్తయః  ।
SP0131242 సర్వేషు జజ్ఞుః  శ‍ృశ్ణ్గేషు  భ్రమరావలిసేవితాః  ॥
SP0131251 బకులాశ్చ నితమ్బేషు విశాలేషు మహీభృతః ।
SP0131252 ఉత్ససర్జుర్మనోజ్ఞాని   కుసుమాని సమన్తతః ॥
SP0131261 ఇతి కుసుమవిచిత్రసర్వవృక్షా  వివిధవిహంగమనాదరమ్యదేశాః ।
SP0131262 హిమగిరితనయావివాహభూత్యై  షడుపయయురృతవో మునిప్రవీర  ॥
SP0131271 తత ఏవం ప్రవృత్తే   తు సర్వభూతసమాగమే ।
SP0131272 నానావాద్యశతాకీర్ణే బ్రహ్మా  మమ పితా స్వయమ్ ॥
SP0131281 శైలపుత్రీమలంకృత్య   యోగ్యాభరణసమ్పదా ।
SP0131282 పురం ప్రవేశయామాస  స్వయమాదాయ లోకధృక్ ॥
SP0131291 తతస్తు పునరేవేశం బ్రహ్మా  వ్యజ్ఞాపయద్విభుమ్  ।
SP0131292 హవిర్జుహోమి  వహ్నౌ తు ఉపాధ్యాయపదే స్థితః  ।
SP0131293 దదాసి మహ్యం యద్యాజ్ఞాం  కర్తవ్యోఽయం  క్రియావిధిః  ॥
SP0131301 తమాహ శంకరో దేవం దేవదేవో జగత్పతిః ।
SP0131302 యద్యదిష్టం  సురేశాన తత్కురుష్వ యథేప్సితమ్ ।
SP0131303 కర్తాస్మి వచనం సర్వం బ్రహ్మంస్తవ  జగద్విభో ॥
SP0131311 తతః ప్రణమ్య  హృష్టాత్మా  బ్రహ్మా  లోకపితామహః ।
SP0131312 హస్తం దేవస్య దేవ్యాశ్చ యోగబన్ధే యుయోజ హ ॥
SP0131321 జ్వలనం చ స్వయం కృత్వా కృతాఞ్జలిముపస్థితమ్   ।
SP0131322 శ్రుతిగీతైర్మహామన్త్రైర్మూర్తిమద్భిరుపస్థితైః      ॥
SP0131331 యథోక్తవిధినా హుత్వా సర్పిస్తదమృతం చ హి ।

SP0131332 త్రిశ్చ  తం జ్వలనం దేవం కారయిత్వా ప్రదక్షిణమ్  ॥
SP0131341 ముక్త్వా హస్తసమాయోగం సహితః సర్వదేవతైః  ।
SP0131342 సుతైశ్చ  మానసైః  సర్వైః  ప్రహృష్టేనాన్తరాత్మనా   ।
SP0131343 వృత్తే ఉద్వాహకాలే తు ప్రణనామ  వృషధ్వజమ్ ॥
SP0131351 యోగేనైవ  తయోర్వ్యాస తదోమాపరమేశయోః ।
SP0131352 ఉద్వాహః స పరో వృత్తో యం దేవా న విదుః క్వచిత్ ॥
SP0131361 ఇతి తే సర్వమాఖ్యాతం స్వయంవరమిదం శుభమ్ ।
SP0131362 ఉద్వాహశ్చైవ  దేవస్య శ‍ృణ్వతః పరమాద్భుతమ్ ॥
SP0139999 ఇతి స్కన్దపురాణే  నామ త్రయోదశోఽధ్యాయః  ॥

స్కందపురాణ అధ్యాయ ౧౪
SP0140010 సనత్కుమార ఉవాచ ।
SP0140011 అథ వృత్తే వివాహే తు భవస్యామితతేజసః ।
SP0140012 ప్రహర్షమతులం   గత్వా దేవాః సహపితామహాః ।
SP0140013 తుష్టువుర్వాగ్భిరిష్టాభిః   ప్రణమన్తో  మహేశ్వరమ్ ॥
SP0140021 నమః పర్వతలిశ్ణ్గాయ  పర్వతేశాయ వై నమః ।
SP0140022 నమః పవనవేగాయ విరూపాయాజితాయ చ ॥
SP0140031 నమః క్లేశవినాశాయ  దాత్రే చ శుభసమ్పదామ్ ।
SP0140032 నమో నీలశిఖణ్డాయ  అమ్బికాపతయే నమః ॥
SP0140041 నమః పవనరూపాయ శతరూపాయ వై నమః ।
SP0140042 నమో భైరవరూపాయ  విరూపనయనాయ చ ॥
SP0140051 నమః సహస్రనేత్రాయ   సహస్రచరణాయ  చ ।
SP0140052 నమో వేదరహస్యాయ వేదాశ్ణ్గాయ  నమో నమః ॥
SP0140061 విష్టమ్భనాయ  శక్రస్య  బాహోర్వేదాశ్ణ్కురాయ  చ ।
SP0140062 చరాచరాధిపతయే శమనాయ నమో నమః ॥
SP0140071 సలిలేశయలిశ్ణ్గాయ  యుగాన్తాయతలిశ్ణ్గినే  ।
SP0140072 నమః కపాలమాలాయ కపాలస్రగ్మిణే  నమః ॥

SP0140081 నమః కపాలహస్తాయ దంష్ట్రిణే  గదినే నమః ।
SP0140082 నమస్త్రైలోక్యవాహాయ  సప్తలోకరథాయ చ ॥
SP0140091 నమః ఖట్వాశ్ణ్గహస్తాయ  ప్రమథార్తిహరాయ  చ ।
SP0140092 నమో యజ్ఞశిరోహర్త్రే  కృష్ణకేశాపహారిణే  ॥
SP0140101 భగనేత్రనిపాతాయ పూష్ణో దన్తహరాయ చ ।
SP0140102 నమః పినాకశూలాసిఖడ్గముద్గరధారిణే   ॥
SP0140111 నమోఽస్తు కాలకాలాయ తృతీయనయనాయ చ ।
SP0140112 అన్తకాన్తకృతే చైవ  నమః పర్వతవాసినే ॥
SP0140121 సువర్ణరేతసే  చైవ  సర్పకుణ్డలధారిణే  ।
SP0140122 వాడ్వలేర్యోగనాశాయయోగినాం గురవే నమః ॥
SP0140131 శశాశ్ణ్కాదిత్యనేత్రాయ   లలాటనయనాయ చ ।
SP0140132 నమః శ్మశానరతయే శ్మశానవరదాయ చ ॥
SP0140141 నమో దైవతనాథాయ  త్ర్యమ్బకాయ  నమో నమః ।
SP0140142 అశనీశతహాసాయ బ్రహ్మణ్యాయాజితాయ  చ ॥
SP0140151 గృహస్థసాధవే  నిత్యం జటినే బ్రహ్మచారిణే  ।
SP0140152 నమో ముణ్డార్ధముణ్డాయ    పశూనాం పతయే నమః ॥
SP0140161 సలిలే తప్యమానాయయోగైశ్వర్యప్రదాయ   చ ।
SP0140162 నమః శాన్తాయ దాన్తాయ ప్రలయోత్పత్తికారిణే  ॥
SP0140171 నమోఽనుగ్రహకర్త్రే  చ స్థితికర్త్రే  నమో నమః ।
SP0140172 నమో రుద్రాయ  వసవే ఆదిత్యాయాశ్వినే నమః ॥
SP0140181 నమః పిత్రేఽథ  సాధ్యాయ విశ్వేదేవాయ వై నమః ।
SP0140182 నమః శర్వాయ సర్వాయ ఉగ్రాయ  వరదాయ చ ॥
SP0140191 నమో భీమాయ సేనాన్యే పశూనాం పతయే నమః ।
SP0140192 శుచయే రేరిహాణాయ సద్యోజాతాయ వై నమః ॥
SP0140201 మహాదేవాయ చిత్రాయ  నమశ్చిత్రరథాయ  చ ।
SP0140202 ప్రధానాయ  ప్రమేయాయ  కార్యాయ కరణాయ చ ॥
SP0140211 పురుషాయ నమస్తేఽస్తు పురుషేచ్ఛాకరాయ చ ।

SP0140212 నమః పురుషసంయోగప్రధానగుణకారిణే  ॥
SP0140221 ప్రవర్తకాయ   ప్రకృతేః  పురుషస్య చ సర్వశః ।
SP0140222 కృతాకృతస్య సంవేత్త్రే ఫలసంయోగదాయ చ ॥
SP0140231 కాలజ్ఞాయ  చ సర్వత్ర నమో నియమకారిణే ।
SP0140232 నమో వైషమ్యకర్త్రే  చ గుణానాం వృత్తిదాయ చ ॥
SP0140241 నమస్తే దేవదేవేశ నమస్తేభూతభావన ।
SP0140242 శివః సౌమ్యః సుఖో ద్రష్టుం   భవ సోమో హి నః ప్రభో  ॥
SP0140250 సనత్కుమార ఉవాచ ।
SP0140251 ఏవం స భగవాన్దేవో  జగత్పతిరుమాపతిః ।
SP0140252 స్తూయమానః సురైః  సర్వైరమరానిదమబ్రవీత్   ॥
SP0140261 ద్రష్టుం   సుఖశ్చ సౌమ్యశ్చ దేవానామస్మి భో సురాః ।
SP0140262 వరం బ్రూత  యథేష్టం  చ దాతాస్మి వదతానఘాః ॥
SP0140271 తతస్తే ప్రణతాః  సర్వే ఊచుః సబ్రహ్మకాః  సురాః ।
SP0140272 తవైవ  భగవన్హస్తే   వర ఏషోఽవతిష్ఠతామ్  ।
SP0140273 యదా కార్యం తదా నస్త్వం దాస్యసే వరమీప్సితమ్ ॥
SP0140281 ఏవమస్త్వితి తానుక్త్వా విసృజ్య చ సురాన్హరః  ।
SP0140282 లోకాంశ్చ ప్రమథైః   సార్ధం  వివేశ భవనం తతః ॥
SP0140291 యస్తు హరోత్సవమద్భుతమేతం గాయతి దైవతవిప్రసమక్షమ్   ।
SP0140292 సోఽప్రతిరూపగణేశసమానో  దేహవిపర్యయమేత్య సుఖీ స్యాత్ ॥
SP0140300 సనత్కుమార ఉవాచ ।
SP0140301 పారాశర్య స్తవం హీదం శ‍ృణుయాద్యః పఠేత వా ।
SP0140302 స స్వర్గలోకగో  దేవైః  పూజ్యతేఽమరరాడివ ॥
SP0149999 ఇతి స్కన్దపురాణే  చతుర్దశమోఽధ్యాయః  ॥

స్కందపురాణ అధ్యాయ ౧౫
SP0150010 సనత్కుమార ఉవాచ ।
SP0150011 ప్రవిష్టే  భవనం దేవే సూపవిష్టే వరాసనే ।

SP0150012 స బహిర్మన్మథః క్రూరో  దేవం వేద్ధుమనాభవత్  ॥
SP0150021 తమనాచారసంయుక్తం దురాత్మానం కులాధమమ్ ।
SP0150022 లోకాన్సర్వాంస్తాపయానం సర్వేష్వకరుణాత్మకమ్ ॥
SP0150031 ఋషీణాం విఘ్నకర్తారం నియమానాం వ్రతైః   సహ ।
SP0150032 చక్రాహ్వయస్య  రూపేణ రత్యా సహ తమాగతమ్ ॥
SP0150041 అథాతతాయినం వ్యాస వేద్ధుకామం  సురేశ్వరమ్ ।
SP0150042 నయనేన తృతీయేన సావజ్ఞం  తమవైక్షత  ॥
SP0150051 తతోఽస్య నేత్రజో  వహ్నిర్జ్వాలామాలాసహస్రవాన్   ।
SP0150052 సంవృత్య రతిభర్తారమదహత్సపరిచ్ఛదమ్ ॥
SP0150061 స దహ్యమానః కరుణమార్తోఽక్రోశత  విస్వరమ్ ।
SP0150062 ప్రసాదయంశ్చ  తం దేవం పపాత స మహీతలే ॥
SP0150071 ఆశు సోఽగ్నిపరీతాశ్ణ్గో మన్మథో లోకతాపనః ।
SP0150072 పపాత భస్మసాచ్చైవ  క్షణేన సమపద్యత ॥
SP0150081 పత్నీ తు కరుణం తస్య విలలాప సుదుఃఖితా ।
SP0150082 దేవం దేవీం చ దుఃఖార్తా అయాచత్కరుణాయతీ ॥
SP0150091 తస్యాశ్చ కరుణాం శ్రుత్వా  దేవౌ తౌ కరుణాత్మకౌ ।
SP0150092 ఊచతుస్తాం సమాలోక్య సమాశ్వాస్య చ దుఃఖితామ్ ॥
SP0150101 దగ్ధ ఏష ధ్రువం  భద్రే నాస్యోత్పత్తిరిహేష్యతే ।
SP0150102 అశరీరోఽపి తే కాలే కార్యం సర్వం కరిష్యతి ॥
SP0150111 యదా తు విష్ణుర్భవితా  వసుదేవసుతః శుభే ।
SP0150112 తదా తస్య సుతోఽయం స్యాత్పతిస్తే స భవిష్యతి ॥
SP0150120 సనత్కుమార ఉవాచ ।
SP0150121 తతః సా తం వరం లబ్ధ్వా  కామపత్నీ శుభాననా ।
SP0150122 జగామేష్టం  తదా దేశం ప్రీతియుక్తా  గతక్లమా  ॥
SP0150130 సనత్కుమార ఉవాచ ।
SP0150131 ఏవం దగ్ధ్వా  స కామం తు శంకరోమూఢచేతసమ్ ।
SP0150132 ప్రోవాచ  హిమవత్పుత్రీం  భక్త్యా మునివరస్య హ ॥

skandapur.pdf 55



స్కన్దపురాణ  ౧

SP0150141 వసిష్ఠో నామ విప్రేన్ద్రో   మాం కృత్వా హృది తప్యతే ।
SP0150142 తస్యాహం వరదానాయ ప్రయాస్యామి  మహావ్రతే  ॥
SP0150151 ఏవముక్త్వా స దేవీం తు భక్తిప్రీత్యా  తదా విభుః ।
SP0150152 జగామ తప్యతోఽభ్యాశం వసిష్ఠస్య  మునేర్విభుః ॥
SP0150161 తతో మునివరశ్రేష్ఠం   వరిష్ఠం  తపతాం వరమ్ ।
SP0150162 వసిష్ఠమృషిశార్దూలం   తప్యమానం పరం తపః ॥
SP0150171 పూర్ణే వర్షసహస్రే  తు జ్వలమానమివానలమ్ ।
SP0150172 ఉవాచ భగవాన్గత్వా  బ్రూహి  కిం తే దదాని తే ।
SP0150173 దదామి దివ్యం చక్షుస్తే పశ్య మాం సగణం ద్విజ ॥
SP0150181 దృష్ట్వా  స తు తమీశానం ప్రణమ్య  శిరసా ప్రభుమ్  ।
SP0150182 శిరస్యఞ్జలిమాధాయ  తుష్టావ  హృషితాననః ॥
SP0150190 వసిష్ఠ ఉవాచ ।
SP0150191 నమః కనకలిశ్ణ్గాయ  వేదలిశ్ణ్గాయ  వై నమః ।
SP0150192 నమః సహస్రలిశ్ణ్గాయ   వహ్నిలిశ్ణ్గాయ  వై నమః ॥
SP0150201 నమః పురాణలిశ్ణ్గాయ  శ్రుతిలిశ్ణ్గాయ   వై నమః ।
SP0150202 నమః పవనలిశ్ణ్గాయ  బ్రహ్మలిశ్ణ్గాయ   వై నమః ॥
SP0150211 నమస్త్రైలోక్యలిశ్ణ్గాయ   దాహలిశ్ణ్గాయ  వై నమః ।
SP0150212 నమః పర్వతలిశ్ణ్గాయ  స్థితిలిశ్ణ్గాయ   వై నమః ॥
SP0150221 నమో రహస్యలిశ్ణ్గాయ  సప్తద్వీపోర్ధ్వలిశ్ణ్గినే   ।
SP0150222 నమః సర్వార్థలిశ్ణ్గాయ   సర్వలోకాశ్ణ్గలిశ్ణ్గినే   ॥
SP0150231 నమోఽస్త్వవ్యక్తలిశ్ణ్గాయ   బుద్ధిలిశ్ణ్గాయ   వై నమః ।
SP0150232 నమోఽహంకారలిశ్ణ్గాయ  భూతలిశ్ణ్గాయ  వై నమః ॥
SP0150241 నమ ఇన్ద్రియలిశ్ణ్గాయ   నమస్తన్మాత్రలిశ్ణ్గినే   ।
SP0150242 నమః పురుషలిశ్ణ్గాయ  భావలిశ్ణ్గాయ  వై నమః ॥
SP0150251 నమః సర్వార్థలిశ్ణ్గాయ   తమోలిశ్ణ్గాయ  వై నమః ।
SP0150252 నమో రజోర్ధ్వలిశ్ణ్గాయ   సత్త్వలిశ్ణ్గాయ  వై నమః ॥
SP0150261 నమో గగనలిశ్ణ్గాయ  తేజోలిశ్ణ్గాయ  వై నమః ।
SP0150262 నమో వాయూర్ధ్వలిశ్ణ్గాయ   శబ్దలిశ్ణ్గాయ   వై నమః ॥

SP0150271 నమో ఋక్స్తుతలిశ్ణ్గాయ   యజుర్లిశ్ణ్గాయ   వై నమః ।
SP0150272 నమస్తేఽథర్వలిశ్ణ్గాయ  సామలిశ్ణ్గాయ  వై నమః ॥
SP0150281 నమో యజ్ఞాశ్ణ్గలిశ్ణ్గాయ    యజ్ఞలిశ్ణ్గాయ   వై నమః ।
SP0150282 నమస్తేఽనన్తలిశ్ణ్గాయ  దేవానుగతలిశ్ణ్గినే  ॥
SP0150291 దిశ నః పరమంయోగమపత్యం మత్సమం తథా ।
SP0150292 బ్రహ్మ  చైవాక్షయం  దేవ శమం చైవ  పరం విభో ।
SP0150293 అక్షయత్వం చ వంశస్య ధర్మే చ మతిమక్షయామ్ ॥
SP0150300 సనత్కుమార ఉవాచ ।
SP0150301 ఏవం స భగవాన్వ్యాస వసిష్ఠేనామితాత్మనా  ।
SP0150302 స్తూయమానస్తుతోషాథ తుష్టశ్చేదం  తమబ్రవీత్  ॥
SP0150310 భగవానువాచ ।
SP0150311 తుష్టస్తేఽహం   దదాన్యేతత్తవ సర్వం మనోగతమ్ ।
SP0150312 యోగం చ పరమం సూక్ష్మమక్షయం సర్వకామికమ్ ॥
SP0150321 పౌత్రం  చ త్వత్సమం దివ్యం తపోయోగబలాన్వితమ్ ।
SP0150322 దదాని తే ఋషిశ్రేష్ఠ  ప్రతిభాస్యన్తి  చైవ  తే ॥
SP0150331 దమః శమస్తథా కీర్తిస్తుష్టిరక్రోధ   ఏవ చ ।
SP0150332 నిత్యం తవ భవిష్యన్తి అమరత్వం చ సర్వశః ॥
SP0150341 అవధ్యత్వమసహ్యత్వమక్షయత్వం చ సర్వదా ।
SP0150342 వంశస్య చాక్షతిర్విప్ర ధర్మే చ రతిరవ్యయా ।
SP0150343 బ్రూహి  చాన్యానపి వరాన్దదామి  ఋషిసత్తమ ॥
SP0150350 వసిష్ఠ ఉవాచ ।
SP0150351 భగవన్విదితం సర్వం భవిష్యం దేవసత్తమ ।
SP0150352 న స్యాద్ధి తత్తథా  దేవ యథా వా మన్యసే ప్రభో  ॥
SP0150360 దేవ ఉవాచ ।
SP0150361 భవిష్యం నాన్యథా కుర్యాదితి మే నిశ్చితా మతిః ।
SP0150362 అహం కర్తా భవిష్యస్య కథం కుర్యాత్తదన్యథా ॥
SP0150371 తథా తన్నాత్ర సందేహో విహితం యద్యథా మయా ।
SP0150372 తస్మాత్తేఽనుగ్రహం  కర్తా భూయః పుత్రస్తవావ్యయః   ॥

SP0150380 సనత్కుమార ఉవాచ ।
SP0150381 ఏవముక్త్వా తతో దేవః కపర్దీ నీలలోహితః ।
SP0150382 పశ్యతస్తస్య విప్రర్షేః   క్షణాదన్తరధీయత ॥
SP0159999 ఇతి స్కన్దపురాణే  పఞ్చదశమోఽధ్యాయః ॥

స్కందపురాణ అధ్యాయ ౧౬
SP0160010 వ్యాస ఉవాచ ।
SP0160011 వరాన్స లబ్ధ్వా  భగవాన్వసిష్ఠోఽస్మత్పితామహః  ।
SP0160012 కం పుత్రం  జనయామాస ఆత్మనః సదృశద్యుతిమ్ ॥
SP0160020 సనత్కుమార ఉవాచ ।
SP0160021 తేనాసౌ వరదానేన దేవదేవస్య శూలినః ।
SP0160022 అరున్ధత్యామజనయత్తపోయోగబలాన్వితమ్  ।
SP0160023 బ్రహ్మిష్ఠం   శక్తినామానం  పుత్రం  పుత్రశతాగ్రజమ్   ॥
SP0160031 తస్య బాల్యాత్ప్రభృత్యేవ వాసిష్ఠస్య  మహాత్మనః ।
SP0160032 పరేణ చేతసా భక్తిరభవద్గోవృషధ్వజే  ॥
SP0160041 స కదాచిదపత్యార్థమారాధయదుమాపతిమ్  ।
SP0160042 తస్య తుష్టో మహాదేవో వరదోఽస్మీత్యభాషత ॥
SP0160051 అథ దృష్ట్వా  తమీశానమిదమాహానతాననః ।
SP0160052 కేన స్తోష్యామి తే దేవ యస్త్వం సర్వజగత్పతిః ।
SP0160053 సర్వాన్ధారయసే  లోకానాత్మనా సమయాద్విభో ॥
SP0160061 త్వమేవ భోక్తా భోజ్యం చ కర్తా కార్యం తథా క్రియా  ।
SP0160062 ఉత్పాదకస్తథోత్పాద్య ఉత్పత్తిశ్చైవ  సర్వశః ॥
SP0160071 ఆత్మానం పుత్రనామానం  మమ తుల్యం గుణైర్విభో  ।
SP0160072 ఇచ్ఛామి దత్తం దేవేశ ఏష మే దీయతాం వరః ॥
SP0160080 సనత్కుమార ఉవాచ ।
SP0160081 తమేవంవాదినం దేవః ప్రహస్య  వదతాం వరః ।

SP0160082 ఉవాచ వచసా వ్యాస దిశః సర్వా వినాదయన్ ॥
SP0160091 త్వయాహంయాచితః శక్తే  స చ తే సమ్భవిష్యతి ।
SP0160092 త్వత్సమః సర్వవేదజ్ఞస్త్వదీయో  మునిపుంగవ ॥
SP0160101 బీజాత్మా చ తథోద్భూతః స్వయమేవాశ్ణ్కురాత్మనా  ।
SP0160102 బీజాత్మనా న భవతి పరిణామాన్తరం గతః ॥
SP0160111 ఏవం స ఆత్మనాత్మా వః సమ్భూతోఽపత్యసంజ్ఞితః  ।
SP0160112 స్వేనాత్మనా న భవితా పరిణామాన్తరం గతః ॥
SP0160120 సనత్కుమార ఉవాచ ।
SP0160121 ఏవముక్త్వా తు తం దేవః ప్రహస్య  చ నిరీక్ష్య చ ।
SP0160122 జగామ సహసాయోగీ అదృశ్యత్వమతిద్యుతిః ॥
SP0160131 తస్మిన్గతే  మహాదేవే శక్తిస్తవ  పితామహః ।
SP0160132 వచస్తత్పరినిశ్చిన్త్య ఏవమేవేత్యమన్యత ॥
SP0160141 అథ కాలేఽతిమహతి సమతీతే శుభవ్రతే  ।
SP0160142 తపసా భావితశ్చాపి మహతాగ్నిసమప్రభః  ।
SP0160143 అదృశ్యన్త్యాం మహాప్రజ్ఞ  ఆదధే గర్భముత్తమమ్ ॥
SP0160151 తస్యామాపన్నసత్త్వాయాం రాజా కల్మాషపాదృషిమ్ ।
SP0160152 భక్షయామాస సంరబ్ధో రక్షసా హృతచేతనః ॥
SP0169999 ఇతి స్కన్దపురాణే  షోడశోఽధ్యాయః ॥

స్కందపురాణ అధ్యాయ ౧౭
SP0170010 వ్యాస ఉవాచ ।
SP0170011 కస్మాత్స రాజా తమృషిం చఖాద తపసాన్వితమ్ ।
SP0170012 రక్షసా స కిమర్థం  చ హృతచేతాభవన్నృపః ॥
SP0170020 సనత్కుమార ఉవాచ ।
SP0170021 వసిష్ఠయాజ్యో  రాజాసీన్నామ్నా మిత్రసహః  ప్రభుః  ।
SP0170022 సుదాసపుత్రో బలవానిన్ద్రచన్ద్రసమద్యుతిః   ॥
SP0170031 తమాగమ్యోచివాఞ్ఛక్తిశ్చరిష్యే దీక్షితో వ్రతమ్  ।

skandapur.pdf 59



స్కన్దపురాణ  ౧

SP0170032 తత్ర మే నిశి రాజేన్ద్ర  సదైవ  పిశితాశనమ్ ॥
SP0170041 ఇహాగతస్య యచ్ఛస్వ శుచి సర్వగుణాన్వితమ్ ।
SP0170042 అప్రతీకారసంయుక్తమేకదైకాన్త   ఏవ చ ॥
SP0170051 ఏవమస్త్వితి తేనోక్తో జగామ స మహామనాః ।
SP0170052 అథాస్యాన్తర్హితం  రక్షో నృపతేరభవత్తదా ।
SP0170053 నాజ్ఞాపయత్తదా  సూదం తస్యార్థే మునిసత్తమ ॥
SP0170061 గతేఽథ దివసే తాత సంస్మృత్య ప్రయతాత్మవాన్  ।
SP0170062 సూదమాహూయచోవాచ ఆర్తవత్స నరాధిపః ॥
SP0170070 సౌదాస ఉవాచ ।
SP0170071 మయామృతవసో ప్రాతర్గురుపుత్రస్య    ధీమతః ।
SP0170072 పిశితం సమ్ప్రతిజ్ఞాతం  భోజనం నిశి సంస్కృతమ్ ।
SP0170073 తత్కురుష్వ తథా క్షిప్రం  కాలో నో నాత్యగాద్యథా ॥
SP0170081 స ఏవముక్తః ప్రోవాచ  సూదోఽమృతవసుస్తదా ।
SP0170082 రాజంస్త్వయా నో నాఖ్యాతం ప్రాగేవ  నరపుంగవ ।
SP0170083 సామ్ప్రతం నాస్తి పిశితం స్తోకమప్యభికాశ్ణ్క్షితమ్  ॥
SP0170091 పిశితస్యైవ  చాల్పత్వాద్బహూనాం చైవ  తద్భుజామ్ ।
SP0170092 అమితస్య ప్రదానాచ్చ  న కించిదవశిష్యతే ॥
SP0170100 రాజోవాచ ।
SP0170101 జానే సర్వోపయోగం చ జానే చాదుష్టతాం  తవ ।
SP0170102 జానే స్తోకం చ పిశితం కార్యం చేదం తథావిధమ్ ।
SP0170103 మృగ్యతాం పిశితం క్షిప్రం  లబ్ధవ్యం  యత్ర మన్యసే ॥
SP0170110 సనత్కుమార ఉవాచ ।
SP0170111 ఏవముక్తోఽమృతవసుః ప్రయత్నం  మహదాస్థితః  ।
SP0170112 పిశితం మృగయన్సమ్యశ్ణ్నాప్యవిన్దత   కర్హిచిత్  ॥
SP0170121 యదా న లబ్ధవాన్మాంసం  తదోవాచ నరాధిపమ్ ।
SP0170122 గత్వా నిశి మహారాజమిదం వచనమర్థవత్  ॥
SP0170131 రాజన్న పిశితం త్వస్తి పురేఽస్మిఞ్ఛుచి కర్హిచిత్  ।
SP0170132 మృగయన్పరిఖిన్నోఽస్మి శాధి కిం కరవాణి తే ॥

SP0170140 సనత్కుమార ఉవాచ ।
SP0170141 స ఏవముక్తః సూదేన తస్మిన్కాలే నరాధిపః ।
SP0170142 నోవాచ కించిత్తం సూదం తూష్ణీమేవ  బభూవ హ ॥
SP0170151 తదన్తరమభిప్రేక్ష్య  విశ్వామిత్రసమీరితః  ।
SP0170152 రాక్షసో రుధిరో నామ సంవివేశ నరాధిపమ్ ॥
SP0170161 రక్షసా స తదావిష్టో రుధిరేణ దురాత్మనా ।
SP0170162 ఉవాచ సూదం శనకైః  కర్ణమూలే  మహాద్యుతిః ॥
SP0170171 గచ్ఛ యత్కించిదానీయ మాంసం మానుషమన్తతః ।
SP0170172 గార్దభం  వాప్యథౌష్ట్రం  వా సర్వం సంస్కర్తుమర్హసి  ॥
SP0170181 కిమసౌ జ్ఞాస్యతే  రాత్రౌ త్వయాభూయశ్చ సంస్కృతమ్ ।
SP0170182 రసవద్గన్ధవచ్చైవ    క్షిప్రమేవ  సమాచర ॥
SP0170190 సనత్కుమార ఉవాచ ।
SP0170191 స ఏవముక్తస్తేనాథ  మానుషం మాంసమాదదే ।
SP0170192 రాజాపకారిణో వ్యాస మృతోత్సృష్టస్య  కస్యచిత్ ॥
SP0170201 అథార్ధరాత్రసమయే   భాస్కరాకారవర్చసమ్ ।
SP0170202 శతానలసమప్రఖ్యమపశ్యన్మునిసత్తమమ్  ॥
SP0170211 స తమర్ఘ్యేణ  పాద్యేన ఆసనాగ్ర్యవరేణ  చ ।
SP0170212 సమర్చయిత్వా విధివదన్నమస్యోపపాదయత్ ॥
SP0170221 స తదన్నం సమానీతం సమాలభ్య మహాతపాః ।
SP0170222 చుకోప కుపితశ్చాహ పార్థివం  ప్రదహన్నివ  ॥
SP0170230 శక్తిరువాచ  ।
SP0170231 పార్థివాధమ  విప్రాణాం  భోజనం రాక్షసోచితమ్ ।
SP0170232 న దీయతే విధిజ్ఞేన  త్వం తు మామవమన్యసే ॥
SP0170241 యస్మాత్త్వం రాక్షసమిదం మహ్యం దిత్ససి భోజనమ్ ।
SP0170242 తస్మాత్త్వం కర్మణా తేన పురుషాదో భవిష్యసి ॥
SP0170250 సనత్కుమార ఉవాచ ।
SP0170251 ఏవముక్తస్తు తేజస్వీ రాజా సంచిన్త్య తత్తదా ।
SP0170252 ఉవాచ క్రోధరక్తాక్షో  రాక్షసావిష్టచేతనః  ॥

SP0170261 పురుషాదో భవేత్యేవం మామవోచద్భవాన్యతః ।
SP0170262 తతస్త్వాం భక్షయిష్యామి భ్రాతృభిః  సహితం ద్విజ ॥
SP0170271 భక్షయిత్వా విశుద్ధ్యర్థం   ముక్తశాపస్తతః పరమ్ ।
SP0170272 చరిష్యామి తపః శుద్ధం  సంయమ్యేన్ద్రియసంహతిమ్  ।
SP0170273 పిత్రా తవాభ్యనుజ్ఞాతః  స్వర్గే వత్స్యే యథేప్సితమ్ ॥
SP0179999 ఇతి స్కన్దపురాణే  సప్తదశమోఽధ్యాయః ॥

స్కందపురాణ అధ్యాయ ౧౮
SP0180010 సనత్కుమార ఉవాచ ।
SP0180011 తతః స రాజా స్వం రాజ్యముత్సృజ్య సహ భార్యయా ।
SP0180012 వనం వివేశ తత్రాభూత్పురుషాదో  మహాబలః ॥
SP0180021 సోఽభక్షయత తత్రాగ్రే  శక్తిమేవ  మహామునిమ్ ।
SP0180022 తతో భ్రాతృశతం  తస్య వసిష్ఠస్యైవ   పశ్యతః ॥
SP0180031 తతః పుత్రవధం  ఘోరం దృష్ట్వా  బ్రహ్మసుతః  ప్రభుః  ।
SP0180032 నోత్ససర్జ తదా క్రోధం  వసిష్ఠః  కౌశికం ప్రతి  ।
SP0180033 పుత్రశోకేన  మహతా భృశమేవాన్వకీర్యత ॥
SP0180041 స బద్ధ్వా  మహతీం కణ్ఠే శిలాం బ్రహ్మసుతః  ప్రభుః  ।
SP0180042 నద్యామాత్మానముత్సృజ్య శతధా సాద్రవద్భయాత్  ।
SP0180043 శతద్రూరితి  తాం ప్రాహుర్మునయః  సంశితవ్రతాః  ॥
SP0180051 పునః పాశైర్దృఢైర్బద్ధ్వా     అన్యస్యామసృజద్వశీ ।
SP0180052 తస్యాం విపాశః సంవృత్తో విపాశా సాభవత్తతః ॥
SP0180061 తతోఽటవీం సమాసాద్య నిరాహారో జితేన్ద్రియః  ।
SP0180062 వాయుభక్షస్తదా తస్థౌ స్వం దేహం పరితాపయన్ ॥
SP0180071 అథ శుశ్రావ  వేదానాం ధ్వనిమేకస్య సుస్వరమ్ ।
SP0180072 అధీయానస్య తత్రాశు  ధ్యానమేవాన్వపద్యత ॥
SP0180081 అథైనం  చారుసర్వాశ్ణ్గీ పీనోన్నతపయోధరా ।
SP0180082 ఉపతస్థేఽగ్రతః   పత్నీ శక్తేర్దీనాననేక్షణా   ॥

SP0180091 తామువాచ కుతస్త్వం వై కస్యైష  శ్రూయతే  ధ్వనిః ।
SP0180092 సోవాచ దీనయా వాచా రుదతీ శ్వశురం తదా ॥
SP0180100 అదృశ్యన్త్యువాచ ।
SP0180101 యదైవ  సుతదుఃఖేన నిర్గతోఽస్యాశ్రమాద్గురో    ।
SP0180102 తదాప్రభృత్యేవాదృశ్యా  భగవన్తమనువ్రతా  ॥
SP0180111 అధీయానస్య చైవాయం  ధ్వనిః పుత్రస్య  తే విభో ।
SP0180112 ఉదరస్థస్య  తే సూనోర్మా దుఃఖే త్వం మనః కృథాః ॥
SP0180120 సనత్కుమార ఉవాచ ।
SP0180121 ఇదానీమస్తి మే వత్సే జీవితాశేతి సోఽబ్రవీత్  ।
SP0180122 క్షాన్తిం ధృతిం చ సంస్థిత్య  ప్రయయావాశ్రమం   మునిః ॥
SP0180131 తదాశ్రమపదం  గచ్ఛన్పథి రాజానమైక్షత  ।
SP0180132 వసారుధిరదిగ్ధాశ్ణ్గం   సౌదాసం రక్తలోచనమ్ ॥
SP0180141 అభిద్రవన్తం   వేగేన మన్త్రైరస్తమ్భయన్మునిః   ।
SP0180142 తతోఽస్య నిర్గతః  కాయాద్రక్షః  పరమదారుణః ॥
SP0180151 ఉవాచ చైనం  దుష్టాత్మన్దహేయం   త్వాం సబాన్ధవమ్  ।
SP0180152 దగ్ధేన  చ త్వయా కిం మే గచ్ఛ ముక్తోఽసి దుర్మతే ॥
SP0180161 తతః స ముక్తో దీనాత్మా రాక్షసః క్రూరకర్మకృత్  ।
SP0180162 ప్రణమ్య  శిరసా భీతో జగామ కుశికాన్తికమ్ ॥
SP0180171 గతే నిశాచరే రాజా ప్రణమ్య  శిరసా మునిమ్ ।
SP0180172 ప్రసాదయామాస  తదా స చోవాచేదమర్థవత్  ॥
SP0180181 న దోషస్తవ రాజేన్ద్ర  రక్షసాధిష్ఠితస్య  వై ।
SP0180182 కృతాన్తేన హతాః పుత్రా నిమిత్తం తత్ర రాక్షసః ॥
SP0180191 ప్రశాధి  రాజ్యం రాజేన్ద్ర  పితృపైతామహం  విభో ।
SP0180192 బ్రూహి  కిం వా ప్రియం  తేఽద్య కరోమి నరపుంగవ ॥
SP0180200 రాజోవాచ ।
SP0180201 ఇచ్ఛామి భగవన్పుత్రం  త్వయోత్పాదితమచ్యుత ।
SP0180202 దేవ్యామస్యాం మహాసత్త్వం తత్కురుష్వ మమ ప్రియమ్  ॥

SP0180210 సనత్కుమార ఉవాచ ।
SP0180211 ఏవమస్త్విత్యథోక్త్వాసౌ తస్యాం పత్న్యాం మహావ్రతః  ।
SP0180212 పుత్రం  చ శోణకం నామ జనయామాస నిర్వృతః ॥
SP0180221 తం శోణకం తతో రాజ్యే స్వం పుత్రమభిషిచ్య  సః ।
SP0180222 జగామ వనమేవాశు సభార్యస్తపసి స్థితః  ॥
SP0180231 వసిష్ఠస్యాపి  కాలేన శక్తేః పుత్రః  ప్రతాపవాన్  ।
SP0180232 అదృశ్యన్త్యాం సమభవత్పుత్రో నామ్నా పరాశరః ॥
SP0180241 వసిష్ఠం  తు తదా ధీమాంస్తాతమేవాభ్యమన్యత ।
SP0180242 తాత తాతేతి చ ముహుర్వ్యాజహార పితుర్గురుమ్  ॥
SP0180251 తతః కదాచిద్విజ్ఞాయ  భక్షితం రక్షసా శుచిమ్ ।
SP0180252 పితరం తపసా మన్త్రైరీజే  రక్షఃక్రతౌ  తదా ॥
SP0180261 తత్ర కోటీః స పఞ్చాశద్రక్షసాం  క్రూరకర్మణామ్  ।
SP0180262 జుహావాగ్నౌ మహాతేజాస్తతో బ్రహ్మాభ్యగాద్ద్రుతమ్   ॥
SP0180271 సుతమభ్యేత్య సమ్పూజ్య వసిష్ఠసహితః  ప్రభుః  ।
SP0180272 ఋషిభిర్దైవతైశ్చైవ    ఇదమాహ పరాశరమ్ ॥
SP0180280 బ్రహ్మోవాచ  ।
SP0180281 దేవతాస్తే పతన్తి స్మ యజ్ఞైర్మన్త్రపురస్కృతైః    ।
SP0180282 అష్టమం  స్థానమేతద్ధి  దేవానామాద్యమీదృశమ్ ॥
SP0180290 పరాశర ఉవాచ ।
SP0180291 సహ దేవైరహం  సర్వా/ల్లోకాన్ధక్ష్యామి   పావకైః  ।
SP0180292 దగ్ధ్వాన్యాన్ప్రథయిష్యామి  తత్ర లోకాన్న సంశయః ॥
SP0180300 సనత్కుమార ఉవాచ ।
SP0180301 తస్యైవం  గర్వితం వాక్యం శ్రుత్వా  దేవః పితామహః ।
SP0180302 ఉవాచ శ్లక్ష్ణయా   వాచా సాన్త్వయంస్తమిదం వచః ॥
SP0180310 పితామహ ఉవాచ ।
SP0180311 కృతమేతన్న సందేహో యథాబ్రూషే  మహామతే ।
SP0180312 క్షన్తవ్యం సర్వమేతత్తు అస్మత్ప్రియచికీర్షయా  ॥
SP0180321 యైస్తే  పితా మహాభాగ భక్షితః సహ సోదరైః  ।

SP0180322 త ఏవాగ్నౌ చ హోతవ్యా విశ్వామిత్రస్య  పశ్యతః ।
SP0180323 అన్యేషాం స్వస్తి సర్వత్ర దేవానాం సహ రాక్షసైః  ॥
SP0180331 తస్య సంకల్పసంతప్తో మన్యుమూలముదాహరత్ ।
SP0180332 వసిష్ఠస్య  మహాభాగ త్వం నివారయ పుత్రక  ॥
SP0180341 దేవాః ప్రాఞ్జలయః   సర్వే ప్రణేముస్తే  మహామునిమ్ ।
SP0180342 ఋషయశ్చైవ  తే సర్వే వాగ్భిస్తుష్టువిరే  తదా ॥
SP0180351 తతస్తేషాం మహాతేజా వచాంసి ప్రత్యపూజయత్  ।
SP0180352 విశ్వామిత్రస్య  మిషత ఇదం ప్రోవాచ  సుస్వరమ్ ॥
SP0180361 య ఏషాం బ్రాహ్మణో  వాపి క్షత్రియో  వా దురాత్మవాన్ ।
SP0180362 రక్షసాం పక్షమాస్థాయ  ప్రతీకారం  కరిష్యతి ॥
SP0180371 తమప్యత్రాపి  సంక్రుద్ధస్తపోయోగబలాన్వితః    ।
SP0180372 విహత్య తపసోయోగాద్ధోష్యే  దీప్తే విభావసౌ ॥
SP0180380 సనత్కుమార ఉవాచ ।
SP0180381 తతో దేవాః సగన్ధర్వాః  పితామహపురఃసరాః ।
SP0180382 ప్రభావం  తస్య తం జ్ఞాత్వా  పరాశరమపూజయన్ ॥
SP0180391 హుతేషు చ తతస్తేషు రాక్షసేషు దురాత్మసు ।
SP0180392 సంజహార తతః సత్త్రం  బ్రహ్మణోఽనుమతే  తదా ॥
SP0180400 సనత్కుమార ఉవాచ ।
SP0180401 య ఇమం శ్రాద్ధకాలే   వా దైవే  కర్మణి వా ద్విజాన్ ।
SP0180402 శ్రావయీత  శుచిర్భూత్వా న తం హింసన్తి రాక్షసాః ॥
SP0180411 పరాశరస్యేదమదీనసమ్భవం విశుద్ధవాక్కర్మవిధానసమ్భవమ్  ।
SP0180412 నిశామ్య విప్రః  కులసిద్ధిసమ్భవం  న రాక్షసం గచ్ఛతి
యోనిసమ్భవమ్ ॥
SP0189999 ఇతి స్కన్దపురాణేఽష్టాదశమోఽధ్యాయః   ॥

SP0190010 సనత్కుమార ఉవాచ ।
SP0190011 ఏవం తవ పితా వ్యాస రక్షఃసత్త్రం  సమాహరత్ ।
SP0190012 సమాపయిత్వా చ పునస్తపస్తేపే  చ భాస్వరమ్ ॥
SP0190021 తమాగత్య వసిష్ఠస్తు  తపసా భాస్కరద్యుతిమ్ ।
SP0190022 ఉవాచ ప్రీతిసమ్పన్నమిదమర్థవదవ్యయః   ॥
SP0190030 వసిష్ఠ ఉవాచ ।
SP0190031 పితరః పుత్రకామా  వై తపః కృత్వాతిదుశ్చరమ్ ।
SP0190032 పుత్రముత్పాదయన్తి  స్మ తపోజ్ఞానసమన్వితమ్  ॥
SP0190041 అయం నః సంతతిం చైవ  జ్ఞానవాంస్తపసాన్వితః  ।
SP0190042 కరిష్యతి గతిం చైవ  ఇతి వేదవిదో విదుః ॥
SP0190051 స త్వం తపోన్వితశ్చైవ  జ్ఞానవాన్యశసాన్వితః  ।
SP0190052 పుత్రః  పుత్రవతాం  శ్రేష్ఠో  విహీనః ప్రజయా  విభో ॥
SP0190061 తస్మాత్పిత్।ఱ్ణామానృణ్యం  గచ్ఛ వ్రతవతాం  వర ।
SP0190062 సుతముత్పాదయ క్షిప్రమధికం  సమమేవ వా ॥
SP0190070 సనత్కుమార ఉవాచ ।
SP0190071 స ఏవముక్తస్తేజస్వీ  వసిష్ఠేనామితాత్మనా  ।
SP0190072 మైనాకం  పర్వతం ప్రాప్య  తపస్తేపే సుదుశ్చరమ్ ॥
SP0190081 తస్య కాలేన మహతా తపసా భావితస్య తు ।
SP0190082 ఉమాపతిర్వరం ప్రాదాత్స  చ వవ్రే సుతం శుభమ్ ॥
SP0190091 స లబ్ధవర  ఆగమ్య యయాచే పుత్రకారణాత్  ।
SP0190092 క్షేత్రం  సుపరిశుద్ధం  చ స్వపుత్రో యత్ర సమ్భవేత్ ॥
SP0190101 సమ్భ్రమన్దాశరాజస్య  దుహితృత్వముపాగతామ్ ।
SP0190102 పితృకన్యాం తతః కాలీమపశ్యద్దివ్యరూపిణీమ్  ॥
SP0190111 మత్సీగర్భసముత్పన్నాం వసోర్బీజాశనాత్పురా ।
SP0190112 అద్రికామప్సరఃశ్రేష్ఠాం    బ్రహ్మతేజోమయీం  శుభామ్ ॥
SP0190121 తస్యాం స జనయామాస వరం దత్త్వా మహాతపాః ।
SP0190122 భవన్తం తపసాంయోనిం శ్రౌతస్మార్తప్రవర్తకమ్    ॥
SP0190131 తవ పుత్రోఽభవచ్చాపి  శుకోయోగవిదాం వరః ।

SP0190132 తస్య పుత్రాశ్చ  చత్వారః కన్యా చైకా  సుమధ్యమా ॥
SP0190140 వ్యాస ఉవాచ ।
SP0190141 కథం వైరం  సమభవద్విశ్వామిత్రవసిష్ఠయోః   ।
SP0190142 కథం చాపగతం భూయ ఏతదిచ్ఛామి వేదితుమ్ ॥
SP0190150 సనత్కుమార ఉవాచ ।
SP0190151 పరాశరే తు గర్భస్థే విప్రత్వం  గాధిజే గతే ।
SP0190152 సరస్వత్యాం కురుక్షేత్రే ద్వయోరప్యాశ్రమౌ  తయోః ॥
SP0190161 తత్ర వైరమనుస్మృత్య  విశ్వామిత్రేణ  ధీమతా ।
SP0190162 మిషతస్తు వసిష్ఠస్య  హతం పుత్రశతం  రుషా ॥
SP0190171 మునిరప్యాహ తత్రాసౌ  విశ్వామిత్రః  ప్రతాపవాన్  ।
SP0190172 సరస్వతీమథైకాన్తే  వసిష్ఠం  మే మహాపగే ।
SP0190173 స్రోతసా  మహతాక్షిప్య స్నాయమానమిహానయ ॥
SP0190181 సైవముక్తా  తు తం గత్వా వసిష్ఠం  ప్రాహ  దుఃఖితా ।
SP0190182 యదుక్తవాంస్తు గాధేయః స చోవాచ మహానదీమ్ ॥
SP0190191 ఏవం కురు మహాభాగే మాం నయస్వ యథేప్సితమ్ ।
SP0190192 మా తే క్రూరః  స గాధేయః శాపం దద్యాత్సుదుస్తరమ్ ॥
SP0190200 సనత్కుమార ఉవాచ ।
SP0190201 గాధేయస్య తతః సా తు జుహ్వతోఽగ్నిం దివాకరే ।
SP0190202 మధ్యం ప్రాప్తేఽనయద్వేగాద్వసిష్ఠం    స్రోతసా  శుభా ॥
SP0190211 తం దృష్ట్వాపహృతం  వ్యాస స్రోతసా  మునిసత్తమమ్ ।
SP0190212 ఉవాచ చ్ఛద్మనా యస్మాద్వేగేనాపహృతస్త్వయా ।
SP0190213 తస్మాత్త్వం కర్మణానేన సాసృక్తోయా భవిష్యసి ॥
SP0190221 విశ్వామిత్రేణ  సా శప్తా నదీ లోకసుఖప్రదా  ।
SP0190222 అవహద్రుధిరం  చైవ  మాంసమేదస్తథైవ  చ ॥
SP0190231 అథ తీర్థప్రసశ్ణ్గేన    మునిభిః సముపాగతైః  ।
SP0190232 అనుగ్రహః  కృతస్తస్యా యేన స్వచ్ఛజలాభవత్ ॥
SP0190241 మహతస్తపసః శక్త్యా కాలేన మహతా తదా ।
SP0190242 వసిష్ఠస్య  చ తాం క్షాన్తిం జ్ఞాత్వా  స ఋషిపుంగవః ॥

SP0190251 విశ్వామిత్రో మహాతేజా వసిష్ఠే వైరమత్యజత్  ।
SP0190252 ఏవం తౌ వైరమన్యోన్యం  జహతుర్మునిసత్తమౌ ॥
SP0190260 సనత్కుమార ఉవాచ ।
SP0190261 య ఇమం శ‍ృణుయాన్నిత్యం బ్రాహ్మణాఞ్ఛ్రావయీత  వా ।
SP0190262 స దుస్తరాణి దుర్గాణి  తరత్యశ్రాన్తపౌరుషః   ॥
SP0190271 హ్రీపౌరుషౌదార్యవిహారసత్త్వైః   సమన్వితః సోజ్జ్వలచారువేషః  ।
SP0190272 భవేచ్చ సర్వామరరాజతుల్యస్త్రిపిష్టపే   క్రీడతి  చేచ్ఛయా స్వయమ్ ॥
SP0190281 ఏవం తదభవద్వ్యాస విశ్వామిత్రవసిష్ఠయోః   ।
SP0190282 వైరం  సమాప్తం లోకానాం హితార్థం  పునరేవ చ ॥
SP0199999 ఇతి స్కన్దపురాణే  ఊనవింశతితమోఽధ్యాయః ॥

స్కందపురాణ అధ్యాయ ౨౦
SP0200010 వ్యాస ఉవాచ ।
SP0200011 ఉమాహరౌ తు దేవేశౌ చక్రతుర్యచ్చ  సంగతౌ ।
SP0200012 తన్మే సర్వమశేషేణ కథయస్వ మహామునే ॥
SP0200020 సనత్కుమార ఉవాచ ।
SP0200021 ఉమాహరౌ తు సంగమ్య పరస్పరమనిన్దితౌ  ।
SP0200022 శాలశ్ణ్కస్యాన్వయే  విప్రం  యుయుజాతే వరేణ హ ॥
SP0200031 స చాప్యయోనిజః పుత్ర ఆరాధ్య పరమేశ్వరమ్ ।
SP0200032 రుద్రేణ  సమతాం లబ్ధ్వా  మహాగణపతిర్బభౌ ॥
SP0200040 వ్యాస ఉవాచ ।
SP0200041 కథం నన్దీ సముత్పన్నః కథం చారాధ్య శంకరమ్ ।
SP0200042 సమానత్వమగాచ్ఛమ్భోః ప్రతీహారత్వమేవ  చ ॥
SP0200050 సనత్కుమార ఉవాచ ।
SP0200051 అభూదృషిః స ధర్మాత్మా శిలాదో నామ వీర్యవాన్ ।
SP0200052 తస్యాభూచ్ఛిలకైర్వృత్తిః   శిలాదస్తేన సోఽభవత్ ॥
SP0200061 అపశ్యల్లమ్బమానాంస్తు  గర్తాయాం స పిత్।ఱ్న్ద్విజః  ।

SP0200062 విచ్ఛిన్నసంతతీన్ఘోరం  నిరయం వై ప్రపేతుషః  ॥
SP0200071 తైరుక్తోఽపత్యకామైస్తు   దేవం లోకేశమవ్యయమ్ ।
SP0200072 ఆరాధయ మహాదేవం సుతార్థం  ద్విజసత్తమ ॥
SP0200081 తస్య వర్షసహస్రేణ   తప్యమానస్య శూలధృక్ ।
SP0200082 శర్వః సోమో గణవృతో వరదోఽస్మీత్యభాషత ॥
SP0200091 తం దృష్ట్వా  సోమమీశేశం ప్రణతః  పాదయోర్విభోః ।
SP0200092 హర్షగద్గదయా   వాచా తుష్టావ  విబుధేశ్వరమ్ ॥
SP0200101 నమః పరమదేవాయ మహేశాయ మహాత్మనే ।
SP0200102 స్రష్ట్రే   సర్వసురేశానాం బ్రహ్మణః  పతయే నమః ॥
SP0200111 నమః కామాశ్ణ్గనాశాయ యోగసమ్భవహేతవే ।
SP0200112 నమః పర్వతవాసాయ ధ్యానగమ్యాయ వేధసే ॥
SP0200121 ఋషీణాం పతయే నిత్యం దేవానాం పతయే నమః ।
SP0200122 వేదానాం పతయే చైవ  యోగినాం పతయే నమః ॥
SP0200131 ప్రధానాయ  నమో నిత్యం తత్త్వాయామరసంజ్ఞిణే  ।
SP0200132 వరదాయ చ భక్తానాం నమః సర్వగతాయ చ ॥
SP0200141 తన్మాత్రేన్ద్రియభూతానాం   వికారాణాం గుణైః  సహ ।
SP0200142 స్రష్ట్రే   చ పతయే చైవ  నమశ్చ ప్రభవిష్ణవే   ॥
SP0200151 జగతః పతయే చైవ  జగత్స్రష్ట్రే  నమః సదా ।
SP0200152 ప్రకృతేః  పతయే నిత్యం పురుషాత్పరగామినే ॥
SP0200161 ఈశ్వరాయ నమో నిత్యం యోగగమ్యాయ రంహసే ।
SP0200162 సంసారోత్పత్తినాశాయ సర్వకామప్రదాయ  చ ॥
SP0200171 శరణ్యాయ నమో నిత్యం నమో భస్మాశ్ణ్గరాగిణే  ।
SP0200172 నమస్తేఽయోగ్రహస్తాయ  తేజసాం పతయే నమః ॥
SP0200181 సూర్యానిలహుతాశామ్బుచన్ద్రాకాశధరాయ  చ ।
SP0200182 స్థితాయ  సర్వదా నిత్యం నమస్త్రైలోకవేధసే  ॥
SP0200191 స్తోతవ్యస్య కుతో దేవ విశ్రామస్తవ  విద్యతే ।
SP0200192 యదా హేతుస్త్వమేవాస్య జగతః స్థితినాశయోః  ॥

SP0200201 అశరణ్యస్య దేవేశ త్వత్తశ్చ శరణార్థినః  ।
SP0200202 ప్రసాదం  పరమాలమ్బ్య వరదో భవ విశ్వకృత్ ॥
SP0200210 సనత్కుమార ఉవాచ ।
SP0200211 యః స్తోత్రమేతదఖిలం  పఠతే ద్విజన్మా ప్రాతః
శుచిర్నియమవాన్పురతో ద్విజానామ్ ।
SP0200212 తం బ్రహ్మరాక్షసనిశాచరభూతయక్షా  హింసన్తి నో
ద్విపదపన్నగపూతనాశ్చ ॥
SP0200221 తతః స భగవాన్దేవః  స్తూయమానః సహోమయా ।
SP0200222 ఉవాచ వరదోఽస్మీతి బ్రూహి  యత్తే మనోగతమ్ ॥
SP0200231 తమేవంవాదినం దేవం శిలాదోఽభ్యర్చయత్తదా ।
SP0200232 ఉవాచ చేదం దేవేశం స వాచా సజ్జమానయా  ॥
SP0200241 భగవన్యది తుష్టోఽసి  యది దేయో వరశ్చ మే ।
SP0200242 ఇచ్ఛామ్యాత్మసమం పుత్రం  మృత్యుహీనమయోనిజమ్ ॥
SP0200251 ఏవముక్తస్తతో  దేవః ప్రీయమాణస్త్రిలోచనః   ।
SP0200252 ఏవమస్త్వితి తం ప్రోచ్య  తత్రైవాన్తరధీయత  ॥
SP0200261 గతే తస్మిన్మహేష్వాసే ఋషిః పరమపూజితః ।
SP0200262 స్వమాశ్రమముపాగమ్య  ఋషిభ్యోఽకథయత్తతః ॥
SP0200271 తైః  ప్రశస్తస్తతశ్చైవ     కాలేన మునిసత్తమ ।
SP0200272 యియక్షుర్యజ్ఞభూమిం  స్వాం లాశ్ణ్గలేన  చకర్ష తామ్ ॥
SP0200281 తస్యాం తు కృష్యమాణాయాం సీతాయాం తత్సముత్థితః  ।
SP0200282 సంవర్తకానలప్రఖ్యః  కుమారః ప్రత్యదృశ్యత  ॥
SP0200291 స తం దృష్ట్వా  తథోద్భూతం కుమారం దీప్తతేజసమ్ ।
SP0200292 రాక్షసోఽయమితి జ్ఞాత్వా  భయాన్నోపససార తమ్ ॥
SP0200301 కుమారోఽపి తథోద్భూతః పితరం దీప్తతేజసమ్ ।
SP0200302 ఉపాసర్పత దీనాత్మా తాత తాతేతి చాబ్రవీత్  ॥
SP0200311 స తాతేత్యుచ్యమానోఽపి యదా తం నాభ్యనన్దత  ।
SP0200312 తతో వాయుస్తమాకాశే శిలాదం ప్రాహ  సుస్వరమ్ ॥
SP0200320 వాయురువాచ ।

SP0200321 శాలశ్ణ్కాయన  పుత్రస్తే  యోఽసౌ దేవేన శమ్భునా ।
SP0200322 అయోనిజః పురా దత్తః స ఏష ప్రతినన్దయ   ॥
SP0200331 యస్మాన్నన్దీకరస్తేఽయం   సదైవ  ద్విజసత్తమ ।
SP0200332 తస్మాన్నన్దీతి  నామ్నాయం భవిష్యతి సుతస్తవ ॥
SP0200340 సనత్కుమార ఉవాచ ।
SP0200341 తతః స వాయువచనాన్నన్దినం  పరిషస్వజే ।
SP0200342 గృహీత్వా చాశ్రమం  స్వేన సోఽనయత్తుష్టివర్ధనమ్   ।
SP0200343 చూడోపనయనాదీని కర్మాణ్యస్య చకార సః ॥
SP0200351 కృత్వా చాధ్యాపయామాస వేదాన్సాశ్ణ్గానశేషతః  ।
SP0200352 ఆయుర్వేదం ధనుర్వేదం గాన్ధర్వం  శబ్దలక్షణమ్  ॥
SP0200361 హస్తినాం చరితం యచ్చ నరనార్యోశ్చ లక్షణమ్ ।
SP0200362 శిల్పాని చైవ  సర్వాణి నిమిత్తజ్ఞానమేవ  చ ॥
SP0200371 భూతగ్రామచికిత్సాం  చ మాత్।ఱ్ణాం  చరితం చ యత్ ।
SP0200372 భుజంగానాం చ సర్వేషాం యచ్చ కించిద్విచేష్టితమ్  ।
SP0200373 అబ్దైరధీతవాన్సర్వం  వ్యాస పఞ్చభిరేవ చ ॥
SP0200381 దక్షః శుచిరదీనాత్మా ప్రియవాగనసూయకః  ।
SP0200382 సర్వలోకప్రియో  నిత్యం మనోనయననన్దనః  ॥
SP0200391 తస్యాథ సప్తమే వర్షే ఋషీ దివ్యౌ తపోధనౌ ।
SP0200392 ఆశ్రమం  సమనుప్రాప్తౌ  శిలాదస్య మహౌజసౌ ॥
SP0200401 తావభ్యర్చ్య యథాన్యాయం శిలాదః సుమహాతపాః ।
SP0200402 సుఖాసీనౌ సమాలక్ష్య ఆసనే పరమార్చితౌ ॥
SP0200411 మిత్రావరుణనామానౌ  తపోయోగబలాన్వితౌ ।
SP0200412 అభిజ్ఞౌ సర్వభూతానాం త్రైలోక్యే  సచరాచరే ॥
SP0200421 తాభ్యామనుజ్ఞాతశ్చైవ   నిషసాద వరాసనే ।
SP0200422 ఉపవిష్టస్తతః   ప్రీత  ఇష్టాభిర్వాగ్భిరస్తువత్  ॥
SP0200431 తాభ్యాం పృష్టశ్చ  కచ్చిత్తే పుత్రస్తుష్టిప్రదః    శుభః ।
SP0200432 స్వాధ్యాయనియతః కచ్చిత్కచ్చిద్ధర్మస్య  సంతతిః ॥
SP0200441 కచ్చిన్న వృద్ధాన్బాలో  న గురూన్వాప్యవమన్యతే ।

SP0200442 కచ్చిన్నియమవాంశ్చైవ  కచ్చిత్తుష్టిప్రదః   సతామ్ ॥
SP0200451 స ఏవముక్తస్తేజస్వీ  శిలాదః పుత్రవత్సలః  ।
SP0200452 ఉవాచ గుణవాన్సమ్యక్కులవంశవివర్ధనః  ॥
SP0200461 తమాహూయ స తుష్ట్యా  తు పుత్రం  నన్దినమచ్యుతమ్  ।
SP0200462 తయోః పాదేషు శిరసా అపాతయత నన్దినమ్  ॥
SP0200471 తౌ తు తస్యాశిషం దేవౌ ప్రయుశ్ణ్క్తో   ధర్మనిత్యతామ్ ।
SP0200472 గురుశుశ్రూషణే  భావం లోకాంశ్చైవ  తథాక్షయాన్ ॥
SP0200480 సనత్కుమార ఉవాచ ।
SP0200481 శిలాదస్తామథాలక్ష్య ఆశిషం దేవయోస్తదా ।
SP0200482 విసృజ్య నన్దినం  భీతః సోఽపృచ్ఛదృషిసత్తమౌ ॥
SP0200490 శిలాద ఉవాచ ।
SP0200491 భగవన్తావృషీ సత్యౌ గతిజ్ఞౌ సర్వదేహినామ్ ।
SP0200492 కిమర్థం  మమ పుత్రస్య  దీర్ఘమాయురుభావపి  ।
SP0200493 ప్రయుక్తవన్తౌ  సమ్యక్తు నాశిషం మునిసత్తమౌ ॥
SP0200500 మిత్రావరుణావూచతుః  ।
SP0200501 తవైష  తనయస్తాత అల్పాయుః సర్వసమ్మతః ।
SP0200502 అతోఽన్యద్వర్షమేకం  వై జీవితం ధారయిష్యతి ॥
SP0200510 సనత్కుమార ఉవాచ ।
SP0200511 తతః స శోకసంతప్తో న్యపతద్భువి దుఃఖితః ।
SP0200512 విసృజ్య ఋషిశార్దూలావేకాకీ  విలలాప చ ॥
SP0200521 తస్య శోకాద్విలపతః స్వరం శ్రుత్వా  సుతః శుభః ।
SP0200522 నన్ద్యాగాత్తమథాపశ్యత్పితరం  దుఃఖితం భృశమ్ ॥
SP0200530 నన్ద్యువాచ  ।
SP0200531 కేన త్వం తాత దుఃఖేన దూయమానః ప్రరోదిషి  ।
SP0200532 దుఃఖం తే కుత ఉద్భూతం జ్ఞాతుమిచ్ఛామ్యహం  పితః ॥
SP0200540 శిలాద ఉవాచ ।
SP0200541 పుత్ర త్వం కిల వర్షేణ  జీవితం సమ్ప్రహాస్యసి ।
SP0200542 ఊచతుస్తావృషీత్యేవం తతో మాం కృచ్ఛ్రమావిశత్ ॥

SP0200550 నన్ద్యువాచ  ।
SP0200551 సత్యం దేవఋషీ తాత న తావనృతమూచతుః ।
SP0200552 తథాపి తు న మృత్యుర్మే ప్రభవిష్యతి  మా శుచః ॥
SP0200560 శిలాద ఉవాచ ।
SP0200561 కిం తపః కిం పరిజ్ఞానం  కోయోగః కః శ్రమశ్చ  తే ।
SP0200562 యేన త్వం మృత్యుముద్యుక్తం వఞ్చయిష్యసి కథ్యతామ్ ॥
SP0200570 నన్ద్యువాచ  ।
SP0200571 న తాత తపసా మృత్యుం వఞ్చయిష్యే న విద్యయా ।
SP0200572 మహాదేవప్రసాదేన  మృత్యుం జేష్యామి నాన్యథా ॥
SP0200581 ద్రక్ష్యామి  శంకరం దేవం తతో మృత్యుర్న మే భవేత్ ।
SP0200582 నష్టే మృత్యౌ త్వయా సార్ధం  చిరం వత్స్యామి నిర్వృతః ॥
SP0200590 శిలాద ఉవాచ ।
SP0200591 మయా వర్షసహస్రేణ   తపస్తప్త్వా సుదుశ్చరమ్ ।
SP0200592 మహాదేవః పురా దృష్టో లబ్ధస్త్వం   మే యతః సుతః ॥
SP0200601 భవాంస్తు వర్షేణైకేన   తపసా నాతిభావితః ।
SP0200602 కథం ద్రష్టా  మహాదేవమేతదిచ్ఛామి వేదితుమ్ ॥
SP0200610 నన్ద్యువాచ  ।
SP0200611 న తాత తపసా దేవో దృశ్యతే న చ విద్యయా ।
SP0200612 శుద్ధేన  మనసా భక్త్యా దృశ్యతే పరమేశ్వరః ॥
SP0200621 త్వయా విసృష్టో గత్వాహమచిరేణ త్రిలోచనమ్  ।
SP0200622 ద్రష్టా  తాత న సందేహో విసృజాశు తతస్తు మామ్ ॥
SP0200631 తిష్ఠన్తం   మాం యమోఽభ్యేత్య పశ్యతస్తేఽభిసమ్మతమ్ ।
SP0200632 న హింసతి తథా తస్మాదితస్తాత వ్రజామ్యహమ్  ॥
SP0200641 తిష్ఠన్తం   వా శయానం వా ధావన్తం పతితం తథా ।
SP0200642 న ప్రతీక్షతి  వై మృత్యురితి బుద్ధ్వా  శమం వ్రజ  ॥
SP0200651 అవతీర్య జలం దివ్యం భావం శుద్ధం  సమాస్థితః  ।
SP0200652 అభ్యస్య రౌద్రమధ్యాయం  తతో ద్రక్ష్యామి  శంకరమ్ ॥
SP0200661 జపతశ్చాపి యుక్తస్య రుద్రభావార్పితస్య  చ ।

SP0200662 న మృత్యుకాలా బహవః కరిష్యన్తి మమ వ్యథామ్ ॥
SP0200670 సనత్కుమార ఉవాచ ।
SP0200671 తమేవంవాదినం మత్వా బ్రువాణం  శుద్ధయా  గిరా ।
SP0200672 వ్యసర్జయదదీనాత్మా  కృచ్ఛ్రాత్పుత్రం  మహాతపాః ॥
SP0200681 అభివన్ద్య  పితుః పాదౌ శిరసా స మహాయశాః ।
SP0200682 ప్రదక్షిణం  సమావృత్య సమ్ప్రతస్థేఽతినిశ్చితః  ॥
SP0200691 అభివాద్య ఋషీన్సర్వాన్స దిదృక్షురుదారధీః ।
SP0200692 మునిః స దేవమగమత్ప్రణతార్తిహరం హరమ్ ॥
SP0209999 ఇతి స్కన్దపురాణే  వింశతితమోఽధ్యాయః ॥

స్కందపురాణ అధ్యాయ ౨౧
SP0210010 సనత్కుమార ఉవాచ ।
SP0210011 నిర్గతోఽథ  తతో నన్దీ జగామ సరితాం వరామ్ ।
SP0210012 భువనామితి విఖ్యాతాం సర్వలోకసుఖావహామ్ ॥
SP0210021 తాం ప్రవిశ్య  తతో ధీమానేకాగ్రో హ్రదమాస్థితః   ।
SP0210022 స జజాప తదా రుద్రాన్మృత్యోర్భీతః  సమాహితః ॥
SP0210031 జపతా తేన తత్రైవ  తత్పరేణ తదాశిషా ।
SP0210032 కోటిరేకా యదా జప్తా తదా దేవస్తుతోష హ ॥
SP0210041 తమాగత్యాహ భగవాఞ్ఛర్వ ఉగ్రః  కపర్దిమాన్  ।
SP0210042 నన్దింస్తుష్టోఽస్మి   భద్రం  తే వరం వృణు యథేప్సితమ్ ॥
SP0210051 ఉవాచ ప్రణతో  భూత్వా ప్రణతార్తిహరం  హరమ్ ।
SP0210052 ద్వితీయాం జప్తుమిచ్ఛామి కోటిం భగవతాం విభో ।
SP0210053 ఏవమస్త్వితి దేవోఽపి ప్రోచ్యాగచ్ఛద్యథాగతమ్  ॥
SP0210060 సనత్కుమార ఉవాచ ।
SP0210061 సోఽవతీర్య తతో భూయః ప్రయతాత్మా  తథైవ  హ ।
SP0210062 జజాప కోటిమన్యాం తు రుద్రమేవానుచిన్తయన్  ॥

SP0210071 ద్వితీయాయాం తతః కోట్యాం సమ్పూర్ణాయాం  వృషధ్వజః ।
SP0210072 అభ్యాజగామ తం చైవ  వరదోఽస్మీత్యభాషత ॥
SP0210081 స ప్రాహ  భగవన్కోటిం తృతీయామపి కాలహన్ ।
SP0210082 జప్తుమిచ్ఛామి దేవేశ త్వత్ప్రసాదాదహం విభో ॥
SP0210091 ఏవమస్త్వితి భూయోఽపి భగవాన్ప్రత్యువాచ హ ।
SP0210092 ఉక్త్వా జగామ స్వం వేశ్మ దేవ్యా సహ మహాద్యుతిః ॥
SP0210101 తతస్తృతీయాం రుద్రాణాం  కోటిమన్యాం జజాప హ ।
SP0210102 యుగాన్తాదిత్యసంకాశస్తతః సమభవద్ద్విజః  ॥
SP0210111 తస్య కోటీత్రయే  వ్యాస సమాప్తే జ్వలనత్విషః ।
SP0210112 సోమః సహ గణైర్దేవస్తం    దేశముపచక్రమే  ॥
SP0210121 స తం కరేణ సంగృహ్య ఉద్ధృత్య  సలిలాచ్చ హ ।
SP0210122 సమ్మృజానోఽగ్రహస్తేన  నన్దినం  కాలహాబ్రవీత్  ॥
SP0210130 దేవ ఉవాచ ।
SP0210131 శైలాదే  వరదోఽహం తే తపసానేన తోషితః ।
SP0210132 సాధు జప్తం త్వయా ధీమన్బ్రూహి యత్తే మనోగతమ్ ॥
SP0210140 శైలాదిరువాచ  ।
SP0210141 జపేయం కోటిమన్యాం తు భూయోఽపి తవ తేజసా ।
SP0210142 వరమేతం వృణే దేవ యది తుష్టోఽసి  మే విభో ॥
SP0210150 భగవానువాచ ।
SP0210151 కిం తే జప్తేన భూయోఽపి తుష్టోఽస్మి  తవ సర్వథా ।
SP0210152 యద్యత్త్వం వృణుషే కామం సర్వం తత్ప్రదదాని తే ॥
SP0210161 బ్రహ్మత్వమథ  విష్ణుత్వమిన్ద్రత్వమథ   వాయుతామ్ ।
SP0210162 ఆదిత్యో భవ రుద్రో వా బ్రూహి  కిం వా దదాని తే ॥
SP0210170 సనత్కుమార ఉవాచ ।
SP0210171 స ఏవముక్తో దేవేన శిరసా పాదయోర్నతః ।
SP0210172 తుష్టావ  పురకామాశ్ణ్గక్రతుపర్వతనాశనమ్   ॥
SP0210180 నన్ద్యువాచ  ।
SP0210181 నమో దేవాతిదేవాయ మహాదేవాయ వై నమః ।

SP0210182 నమః కామాశ్ణ్గనాశాయ  నీలకణ్ఠాయ  వై నమః ॥
SP0210191 నమస్తుషితనాశాయ త్రైలోక్యదహనాయ  చ ।
SP0210192 నమః కాలోగ్రదణ్డాయ   ఉగ్రదణ్డాయ   వై నమః ॥
SP0210201 నమో నీలశిఖణ్డాయ  సహస్రశిరసే  నమః ।
SP0210202 సహస్రపాణయే  చైవ  సహస్రచరణాయ  చ ॥
SP0210211 సర్వతఃపాణిపాదాయ సర్వతోక్షిముఖాయ చ ।
SP0210212 సర్వతఃశ్రుతయే  చైవ  సర్వమావృత్య తిష్ఠతే  ॥
SP0210221 నమస్తే రుక్మవర్ణాయ  తథైవాతీన్ద్రియాయ   చ ।
SP0210222 నమః కనకలిశ్ణ్గాయ  సర్వలిశ్ణ్గాయ  వై నమః ॥
SP0210231 నమశ్చన్ద్రార్కవర్ణాయ  యోగేశాయాజితాయ చ ।
SP0210232 పినాకపాణయే చైవ  శూలముద్గరపాణయే  ॥
SP0210241 గదినే ఖడ్గినే  చైవ  పరశ్వధధరాయ చ ।
SP0210242 రథినే వర్మిణే చైవ  మహేష్వాసాయ వై నమః ॥
SP0210251 నమస్త్రిశూలహస్తాయ  ఉగ్రదణ్డధరాయ   చ ।
SP0210252 నమో గణాధిపతయే రుద్రాణాం  పతయే నమః ॥
SP0210261 నమః సహస్రనేత్రాయ   శతనేత్రాయ  వై నమః ।
SP0210262 ఆదిత్యానాం చ పతయే వసూనాం పతయే నమః ॥
SP0210271 నమః పృథివ్యాః పతయే ఆకాశపతయే నమః ।
SP0210272 నమః స్వర్లోకపతయే  ఉమాయాః పతయే నమః ॥
SP0210281 నమోయోగాధిపతయే సర్వయోగప్రదాయ  చ ।
SP0210282 ధ్యానినే ధ్యాయమానాయ ధ్యానిభిః సంస్తుతాయ చ ॥
SP0210291 మృత్యవే కాలదణ్డాయ  యమాయ చ మహాత్మనే ।
SP0210292 దేవాధిపతయే చైవ  దివ్యసంహననాయ చ ॥
SP0210301 యజ్ఞాయ  వసుదానాయ స్వర్గాయాజన్మదాయ  చ ।
SP0210302 సవిత్రే సర్వదేవానాం ధర్మాయానేకరూపిణే ॥
SP0210311 అమృతాయ వరేణ్యాయ సర్వదేవస్తుతాయ చ ।
SP0210312 బ్రహ్మణశ్చ  శిరోహర్త్రే యజ్ఞస్య  చ మహాత్మనః ॥

SP0210321 త్రిపురఘ్నాయ  చోగ్రాయ  సర్వాశుభహరాయ చ ।
SP0210322 ఉమాదేహార్ధరూపాయ  లలాటనయనాయ చ ॥
SP0210331 మహిషాన్ధకభేత్తాయ  స్రష్ట్రే   వై పరమేష్ఠినే  ।
SP0210332 బ్రహ్మణో  గురవే చైవ  బ్రహ్మణో  జనకాయ చ ॥
SP0210341 కుమారగురవే చైవ  కుమారవరదాయ చ ।
SP0210342 హలినే ముషలఘ్నాయ మహాహాసాయ వై నమః ॥
SP0210351 మృత్యుపాశోగ్రహస్తాయ  తక్షకబ్రహ్మసూత్రిణే   ।
SP0210352 సవిద్యుద్ఘనవాహాయ  తథైవ  వృషయాయినే ॥
SP0210361 హిమవద్విన్ధ్యవాసాయ  మేరుపర్వతవాసినే ।
SP0210362 కైలాసవాసినే  చైవ  ధనేశ్వరసఖాయ చ ॥
SP0210371 విష్ణోర్దేహార్ధదత్తాయ    తస్యైవ  వరదాయ చ ।
SP0210372 సర్వభూతాసమజ్ఞాయ  సర్వభూతానుకమ్పినే ॥
SP0210381 అన్తర్భూతాధిభూతాయ ప్రాణినాం  జీవదాయ చ ।
SP0210382 మనసే మన్యమానాయ అతిమానాయ చైవ  హి ॥
SP0210391 బుధ్యమానాయ బుద్ధాయ  ద్రష్ట్రే   వై చక్షుషే నమః ।
SP0210392 నమస్తే స్పర్శయిత్రే చ తథైవ  స్పర్శనాయ చ ॥
SP0210401 నమస్తే రసయిత్రే చ తథైవ  రసనాయ చ ।
SP0210402 నమోఘ్రాణాయ ఘ్రాత్రే  చ శ్రోత్రే  శ్రోత్రాయ   చైవ  హి ।
SP0210403 హస్తినే చైవ  హస్తాయ తథా పాదాయ పాదినే ॥
SP0210411 నమోఽస్త్వానన్దకర్త్రే  చ ఆనన్దాయ  చ వై నమః ।
SP0210412 వాచేఽథ వాగ్మినే చైవ  తన్మాత్రాయ  మహాత్మనే ॥
SP0210421 సూక్ష్మాయ చైవ  స్థూలాయ  సత్త్వాయ రజసే నమః ।
SP0210422 నమశ్చ తమసే నిత్యం క్షేత్రజ్ఞాయాజితాయ   చ ॥
SP0210431 విష్ణవే  లోకతన్త్రాయ  ప్రజానాం  పతయే నమః ।
SP0210432 మనవే సప్తఋషయే తప్యమానాయ తాపినే ॥
SP0210441 బ్రహ్మణ్యాయాథ  శుద్ధాయ  తథా దుర్వాససే నమః ।
SP0210442 శిల్పినే శిల్పనాథాయ విదుషే విశ్వకర్మణే ॥

SP0210451 అత్రయే  భృగవే చైవ  తథైవాశ్ణ్గిరసే   నమః ।
SP0210452 పులహాయ పులస్త్యాయ క్రతుదక్షానలాయ  చ ॥
SP0210461 ధర్మాయ రుచయే చైవ  వసిష్ఠాయ  నమోఽస్తు తే ।
SP0210462 భూతాయభూతనాథాయ కుష్మాణ్డపతయే  నమః ॥
SP0210471 తిష్ఠతే  ద్రవతే  చైవ  గాయతే నృత్యతేఽపి చ ।
SP0210472 అవశ్యాయాప్యవధ్యాయ అజరాయామరాయ చ ॥
SP0210481 అక్షయాయావ్యయాయైవ  తథాప్రతిహతాయ  చ ।
SP0210482 అనావేశ్యాయ సర్వేషాం దృశ్యాయాదృశ్యరూపిణే ॥
SP0210491 సూక్ష్మేభ్యశ్చాపి సూక్ష్మాయ సర్వగాయ మహాత్మనే ।
SP0210492 నమస్తే భగవంస్త్ర్యక్ష  నమస్తే భగవఞ్ఛివ ।
SP0210493 నమస్తే సర్వలోకేశ నమస్తే లోకభావన ॥
SP0210501 న మే దేవాధిపత్యేన బ్రహ్మత్వేనాథవా  పునః ।
SP0210502 న విష్ణుత్వేన  దేవేశ నాపీన్ద్రత్వేన  భూతప ।
SP0210503 ఇచ్ఛామ్యహం తవేశాన గణత్వం నిత్యమవ్యయమ్ ॥
SP0210511 నిత్యం త్వాం సగణం సామ్బం ప్రసన్నం  సపరిచ్ఛదమ్ ।
SP0210512 ద్రష్టుమిచ్ఛామి   దేవేశ ఏష మే దీయతాం వరః ॥
SP0210521 త్వం నో గతిః పురా దేవ త్వం చైవార్తాయనం  ప్రభుః  ।
SP0210522 శరణం చ త్వమేవాథ నాన్యం పశ్యామి కర్హిచిత్  ॥
SP0210531 త్వయా త్యక్తస్య చైవాశు  వినాశో నాత్ర సంశయః ।
SP0210532 అన్యాం గతిం న పశ్యామి యస్యా ఆత్యన్తికం శుభమ్ ॥
SP0210541 అనురక్తం చ భక్తం చ త్వత్పరం త్వదపాశ్రయమ్  ।
SP0210542 ప్రతీచ్ఛ  మాం సదా దేవ ఏష మే దీయతాం వరః ॥
SP0210550 సనత్కుమార ఉవాచ ।
SP0210551 య ఇమం ప్రాతరుత్థాయ   పఠేదవిమనా నరః ।
SP0210552 స దేహభేదమాసాద్య నన్దీశ్వరసమో  భవేత్ ॥
SP0210561 యశ్చేమం శ‍ృణుయాన్నిత్యం శ్రావయేద్వా  ద్విజాతిషు ।
SP0210562 సోఽశ్వమేధఫలం ప్రాప్య  రుద్రలోకే  మహీయతే ॥
SP0210571 శ్రుత్వా  సకృదపి హ్యేతం స్తవం పాపప్రణాశనమ్  ।

SP0210572 యత్ర తత్ర మృతో వ్యాస న దుర్గతిమవాప్నుయాత్  ॥
SP0210581 యోఽధీత్య నిత్యం స్తవమేతమగ్ర్యం   దేవం సదాభ్యర్చయతే యతాత్మా ।
SP0210582 కిం తస్య యజ్ఞైర్వివిధైశ్చ   దానైస్తీర్థైః    సుతప్తైశ్చ
తథా తపోభిః ॥
SP0219999 ఇతి స్కన్దపురాణ  ఏకవింశతిమోఽధ్యాయః ॥

స్కందపురాణ అధ్యాయ ౨౨
SP0220010 సనత్కుమార ఉవాచ ।
SP0220011 తతస్తు దేవదేవేశో భక్త్యా పరమయాయుతమ్ ।
SP0220012 అశ్రుపూర్ణేక్షణం   దీనం పాదయోః శిరసా నతమ్ ॥
SP0220021 కరాభ్యాం సుసుఖాభ్యాం తు సంగృహ్య పరమార్తిహా ।
SP0220022 ఉత్థాప్య  నయనే సోమః అశ్రుపూర్ణే  మమార్జ హ ॥
SP0220031 ఉవాచ చైనం  తుష్టాత్మా  వచసాప్యాయయన్నివ ।
SP0220032 నిరీక్ష్య గణపాన్సర్వాన్దేవ్యా  సహ తదా ప్రభుః  ॥
SP0220040 దేవ ఉవాచ ।
SP0220041 జానే భక్తిం తవ మయి జానే చార్తిం తవానఘ ।
SP0220042 తస్య సర్వస్య శైలాదే  ఉదర్కం సంనిశామయ ॥
SP0220051 అమరో జరయా త్యక్తో నిత్యం దుఃఖవివర్జితః  ।
SP0220052 అక్షయశ్చావ్యయశ్చైవ  సపితా ససుహృజ్జనః  ॥
SP0220061 మమేష్టో గణపశ్చైవ  మద్వీర్యో మత్పరాక్రమః  ।
SP0220062 ఇష్టో మమ సదా చైవ  మమ పార్శ్వగతః సదా ।
SP0220063 మద్రూపశ్చైవ   భవితా మహాయోగబలాన్వితః ॥
SP0220071 ఋద్ధిమచ్చైవ   తే ద్వీపం క్షీరోదమమృతాకరమ్ ।
SP0220072 సంవాసం సమ్ప్రయచ్ఛామి తత్ర రంస్యసి సర్వదా ॥
SP0220081 కుశేశయమయీం మాలామవముచ్యాత్మనస్తతః ।
SP0220082 ఆబబన్ధ మహాతేజా నన్దినే  దివ్యరూపిణీమ్ ॥

SP0220091 స తయామాలయా నన్దీ బభౌ కణ్ఠావసక్తయా   ।
SP0220092 త్ర్యక్షో  దశభుజః శ్రీమాన్ద్వితీయ   ఇవ శంకరః ॥
SP0220101 తతస్తం వై సమాదాయ హస్తేన భగవాన్హరః  ।
SP0220102 ఉవాచ బ్రూహి  కిం తేఽద్య దదాని వరముత్తమమ్ ॥
SP0220111 ఆశ్రమశ్చాయమత్యర్థం   తపసా తవ భావితః ।
SP0220112 జప్యేశ్వర ఇతి ఖ్యాతో మమ గుహ్యో భవిష్యతి ॥
SP0220121 సమన్తాద్యోజనం క్షేత్రం  దివ్యం దేవగణైర్వృతమ్  ।
SP0220122 సిద్ధచారణసంకీర్ణమప్సరోగణసేవితమ్   ।
SP0220123 సిద్ధిక్షేత్రం   పరం గుహ్యం భవిష్యతి న సంశయః ॥
SP0220131 కర్మణా మనసా వాచా యత్కించిత్కురుతే నరః ।
SP0220132 శుభం వాప్యశుభం వాత్ర సర్వం భవితృ తచ్ఛుభమ్ ॥
SP0220141 జాప్యం మానసం తుల్యం వై రుద్రాణాం  తద్భవిష్యతి ।
SP0220142 యత్ర తత్ర మృతా మర్త్యా యాస్యన్తి తవ లోకతామ్ ॥
SP0220151 తతో జటాస్రుతం  వారి గృహీత్వా హారనిర్మలమ్ ।
SP0220152 ఉక్త్వా నదీ భవస్వేతి విససర్జ మహాతపాః ॥
SP0220161 సా తతో దివ్యతోయా చ పుణ్యా మణిజలా శుభా ।
SP0220162 హంసకారణ్డవాకీర్ణా  చక్రవాకోపశోభితా  ।
SP0220163 పద్మోత్పలవనోపేతా ప్రావర్తత  మహానదీ ॥
SP0220171 స్త్రీరూపధారిణీ  చైవ  ప్రాఞ్జలిః   శిరసా నతా ।
SP0220172 పద్మోత్పలదలాభాక్షీ మహాదేవముపస్థితా  ॥
SP0220181 తామువాచ తతో దేవో నదీం స్వయముపస్థితామ్  ।
SP0220182 యస్మాజ్జటోదకాద్దేవి   ప్రవృత్తా  త్వం శుభాననే ।
SP0220183 తస్మాజ్జటోదా  నామ్నా త్వం భవిష్యసి సరిద్వరా ॥
SP0220191 త్వయి స్నానం తు యః కుర్యాచ్ఛుచిః ప్రయతమానసః  ।
SP0220192 సోఽశ్వమేధఫలం ప్రాప్య  రుద్రలోకే  మహీయతే ॥
SP0220200 సనత్కుమార ఉవాచ ।
SP0220201 తతో దేవ్యా మహాదేవో నన్దీశ్వరమతిప్రభమ్   ।
SP0220202 పుత్రస్తేఽయమితి   ప్రోచ్య  పాదయోస్తం వ్యనామయత్ ॥

SP0220211 సా తమాఘ్రాయ  శిరసి పాణిభ్యాం పరిమార్జతీ  ।
SP0220212 పుత్రప్రేమ్ణాభ్యషిఞ్చత్తం    స్రోతోభిః  స్తనజైస్త్రిభిః    ।
SP0220213 పయసా శశ్ణ్ఖగౌరేణ  దేవీ దేవం నిరీక్షతీ ॥
SP0220221 తాని స్రోతాంసి  త్రీణ్యస్యాః  స్రుతాన్యోఘవతీ  నదీ ।
SP0220222 నదీం త్రిస్రోతసీం   పుణ్యాం తతస్తామవదద్ధరః  ॥
SP0220231 త్రిస్రోతసం   నదీం దృష్ట్వా  వృషః పరమహర్షితః  ।
SP0220232 ననర్ద నాదాత్తస్మాచ్చ సరిదన్యా తతోఽభవత్ ॥
SP0220241 యస్మాద్వృషభనాదేన ప్రవృత్తా  సా మహానదీ ।
SP0220242 తస్మాడ్ఢిత్కిరికాం  తాం వై ఉవాచ వృషభధ్వజః ॥
SP0220251 జామ్బూనదమయం చిత్రం  స్వం దేవః పరమాద్భుతమ్ ।
SP0220252 ముకుటం చాబబన్ధాస్మై   కుణ్డలే  చామృతోద్భవే ॥
SP0220261 తం తథాభ్యర్చితం వ్యోమ్ని దృష్ట్వా  మేఘః ప్రభాకరః  ।
SP0220262 దేవోపవాహ్యః సిషిచే సనాదః సతడిద్గుణః  ॥
SP0220271 తస్యాభిషిక్తస్య తదా ప్రవృత్తే   స్రోతసీ  భృశమ్ ।
SP0220272 యస్మాత్సువర్ణాన్నిఃసృత్య  నద్యేకా సమ్ప్రవర్తత ।
SP0220273 స్వర్ణోదకేతి  నామ్నా తాం మహాదేవోఽభ్యభాషత ॥
SP0220281 జామ్బూనదమయాద్యస్మాద్ద్వితీయా ముకుటాచ్ఛుభాత్ ।
SP0220282 ప్రావర్తత  నదీ పుణ్యా ఊచుర్జమ్బూనదీతి  తామ్ ॥
SP0220291 ఏతత్పఞ్చనదం నామ జప్యేశ్వరసమీపగమ్ ।
SP0220292 వ్యాఖ్యాతం ఫలమేతాసాం జటోదాయాం మహాత్మనా ॥
SP0220301 తచ్చ పఞ్చనదం దివ్యం దేవం జప్యేశ్వరం చ తమ్ ।
SP0220302 త్రిరాత్రోపోషితో   గత్వా స్నాత్వాభ్యర్చ్య చ శూలినమ్ ॥
SP0220311 నన్దీశ్వరస్యానుచరః  క్షీరోదనిలయో భవేత్ ॥
SP0220321 యస్తు జప్యేశ్వరే ప్రాణాన్పరిత్యజతి  దుస్త్యజాన్ ।
SP0220322 నియమేనాన్యథా వాపి స మే గణపతిర్భవేత్ ॥
SP0220331 నన్దీశ్వరసమో  నిత్యః శాశ్వతః అక్షయోఽవ్యయః ।
SP0220332 మమ పార్శ్వాదనపగః ప్రియః  సమ్మత ఏవ చ ॥
SP0220341 జప్యేశ్వరం పఞ్చనదం చ తద్వై  యోమానవోఽభ్యేత్య జహాతి దేహమ్ ।

SP0220342 స మే సదా స్యాద్గణపో  వరిష్ఠస్త్వయా   సమః కాన్తివపుశ్చ నిత్యమ్ ॥
SP0229999 ఇతి స్కన్దపురాణే  ద్వావింశతిమోఽధ్యాయః ॥

స్కందపురాణ అధ్యాయ ౨౩
SP0240010 సనత్కుమార ఉవాచ ।
SP0240011 తే గణేశా మహాసత్త్వాః సర్వే దేవేశ్వరేశ్వరాః ।
SP0240012 ప్రణమ్య  దేవం దేవీం చ ఇదం వచనమబ్రువన్  ॥
SP0240021 భగవన్దేవతారిఘ్న  దేవదేవామ్బికాపతే ।
SP0240022 కిమర్థం  వయమాహూతా ఆజ్ఞాపయ  కృతం హి తత్ ॥
SP0240031 కిం సాగరాఞ్ఛోషయామోయమం వా సహ కింకరైః  ।
SP0240032 హన్మో మృత్యుముతామృత్యుర్న భవత్వద్య పద్మజః ॥
SP0240041 బద్ధ్వేన్ద్రం   సహ దేవైశ్చ  సవిష్ణుం  సహ వాయునా ।
SP0240042 ఆనయామః సుసంక్రుద్ధా  దైత్యాన్వా  సహ దానవైః  ॥
SP0240051 కస్యాద్య వ్యసనం ఘోరం కరిష్యామస్తవాజ్ఞయా  ।
SP0240052 కస్య వాద్యోత్సవం దేవ సర్వకామసమృద్ధిమత్  ॥
SP0240061 తాంస్తథావాదినః సర్వాన్నమతో భక్తవత్సలః ।
SP0240062 ఉవాచ దేవః సమ్పూజ్య గణాన్గణపతిర్భవః  ॥
SP0240070 దేవ ఉవాచ ।
SP0240071 శ‍ృణుధ్వం యత్కృతేయూయమిహాహూతా జగద్ధితాః  ।
SP0240072 శ్రుత్వా  చ ప్రయతాత్మానః  కురుధ్వం తదశశ్ణ్కితాః  ॥
SP0240081 నన్దీశ్వరోఽయం  పుత్రో నః సర్వేషామీశ్వరేశ్వరః ।
SP0240082 ప్రియోఽగ్రనాయకశ్చైవ    సేనానీర్వః సమాహితః ॥
SP0240091 తమిమం మమ సందేశాద్యూయం సర్వేఽభిసమ్మతాః ।
SP0240092 సేనాన్యమభిషిఞ్చధ్వం మహాయోగపతిం పతిమ్ ॥
SP0240101 అద్యప్రభృతి  యుష్మాకమయం నన్దీశ్వరః  శుభః ।
SP0240102 ప్రియో  గౌరవయుక్తశ్చ సేనానీరమరః ప్రభుః  ॥

SP0240110 సనత్కుమార ఉవాచ ।
SP0240111 ఏవముక్తే భగవతా గణపాః సర్వ ఏవ తే ।
SP0240112 ఏవమస్త్వితి సమ్మన్త్ర్య  సమ్భారానాహరంస్తతః ॥
SP0240121 తస్య రూపాశ్రయం  దివ్యం జామ్బూనదమయం శుభమ్ ।
SP0240122 ఆసనం మేరుసంకాశం మనోరమమథాహరన్ ॥
SP0240131 శాతకుమ్భమయం చాపి చారుచామీకరప్రభమ్  ।
SP0240132 ముక్తాదామావలమ్బం చ మణిరత్నావభాసితమ్ ॥
SP0240141 స్తమ్భైశ్చ  వైడూర్యమయైః   కిశ్ణ్కిణీజాలసంవృతమ్  ।
SP0240142 చారురత్నకసంయుక్తం మణ్డపం  విశ్వతోముఖమ్ ।
SP0240143 కృత్వా చక్రుశ్చ  తన్మధ్యే తదాసనవరం శుభమ్ ॥
SP0240151 తస్యాగ్రతః  పాదపీఠం నీలం వజ్రావభాసితమ్  ।
SP0240152 చక్రుః  పాదప్రతిష్ఠార్థం    కలశౌ చాస్య పార్శ్వగౌ ।
SP0240153 సమ్పూర్ణౌ పరమామ్భోభిరరవిన్దావృతాననౌ  ॥
SP0240161 అగ్రతోఽగ్నిం  సమాధాయ వృషభం చాపి పార్శ్వతః ।
SP0240162 సవత్సాం సురభిం చాపి తస్య పార్శ్వేఽథ దక్షిణే ॥
SP0240171 ఛత్త్రం  శతశలాకం చ జామ్బూనదమయం శుభమ్ ।
SP0240172 శశ్ణ్ఖహారామ్బుగౌరేణ  పృష్ఠేనాభివిరాజితమ్  ॥
SP0240181 వ్యజనం చన్ద్రశుభ్రం   చ హేమదణ్డం  సుచారుమత్ ।
SP0240182 మాలాం కుశేశయానాం చ భ్రమరావలిసేవితామ్  ॥
SP0240191 ఆనిన్యుస్తత్ర గణపా నన్ద్యావర్తాంశ్చ  కాఞ్చనాన్ ।
SP0240192 పునర్వసుం చ పుష్యం చ ద్వౌ మత్స్యౌ వరుణాలయౌ ॥
SP0240201 స్వస్తికం వర్ధమానం  చ శ్రీవత్సం  చైవ  కాఞ్చనమ్ ।
SP0240202 కీచకా వేణవశ్చైవ  కన్యా చైవాభిపూజితా  ॥
SP0240211 ఐరావతం సుప్రతీకం  గజావేతౌ చ పూజితౌ ।
SP0240212 ధ్వజం చ పూజితం దివ్యం శశ్ణ్ఖం  చైవేన్దువర్చసమ్   ॥
SP0240221 కలశానాం సహస్రం  చ కాఞ్చనానాం సువర్చసామ్ ।
SP0240222 రాజతానాం సహస్రం  చ పార్థివానాం  తథైవ  చ ॥
SP0240231 తామ్రాణామథ  దివ్యానాం సహస్రమనలత్విషామ్  ।

SP0240232 వాసోయుగం వృక్షజం చ విరజః సూక్ష్మమేవ చ ॥
SP0240241 ముకుటం కాఞ్చనం చైవ  సుకృతం విశ్వకర్మణా ।
SP0240242 కుణ్డలే  చామలే దివ్యే వజ్రం  చైవ  వరాయుధమ్ ॥
SP0240251 పట్టిసం  చ మహద్దివ్యం  శూలం చాశనిమేవ చ ।
SP0240252 జామ్బూనదమయం సూత్రం  కేయూరద్వయమేవ చ ॥
SP0240261 హారం చ మణిచిత్రాశ్ణ్గం   రోచనారుచకం తథా ।
SP0240262 ‍నలభాం పారియాత్రం  చ వర్షం  కశ్ణ్కణిమేవ  చ‍॥
SP0240271 దర్భాంశ్చ దివ్యాం సమిధమాజ్యం ధూపమథాపి చ ।
SP0240272 సమన్తాన్నిన్యురవ్యగ్రా గణపా దేవసమ్మతాః ॥
SP0240281 తతో దిశః సముద్రాశ్చ  వరుణః సధనేశ్వరః ।
SP0240282 యమోఽగ్నిర్వసవశ్చైవ  చన్ద్రాదిత్యౌ  గ్రహైః   సహ ॥
SP0240291 తారారూపాణి సర్వాణి నక్షత్రాణి  ధ్రువస్తథా   ।
SP0240292 రుద్రా రక్షాంసి యక్షాశ్చ అశ్వినౌ దైత్యదానవాః  ॥
SP0240301 గన్ధర్వాప్సరసశ్చైవ   నారదః పర్వతస్తథా ।
SP0240302 పృథివీ చ సముద్రాశ్చ  వర్షాణి  గిరయస్తథా ॥
SP0240311 వృక్షాశ్చ వీరుధశ్చైవ  ఓషధ్యశ్చ మహాబలాః ।
SP0240312 నద్యః సర్వాః సమాజగ్ముః పశవశ్చైవ  సర్వశః ॥
SP0240321 లోకస్య మాతరశ్చైవ  పృథివీ స్వర్గ ఏవ చ ।
SP0240322 భూతాని ప్రకృతిశ్చైవ   ఇన్ద్రియాణి  చ సర్వశః ॥
SP0240331 తీర్థాని  చైవ  సర్వాణి దానాని వివిధాని చ ।
SP0240332 ఋచోయజూంషి సామాని అథర్వాశ్ణ్గిరసావపి  ॥
SP0240341 యజ్ఞాశ్చ  క్రతవశ్చైవ   ఇష్టయో  నియమాస్తథా ।
SP0240342 ఛన్దాంసి  చైవ  సర్వాణి పిశాచా దేవయోనయః ।
SP0240343 బ్రహ్మా  చ ఋషయశ్చైవ  విష్ణుః  సానుచరస్తథా ॥
SP0240351 తేష్వాగతేషు సర్వేషు భగవాన్గోవృషధ్వజః  ।
SP0240352 సర్వకార్యవిధిం కర్తుమాదిదేశ పితామహమ్ ॥
SP0240361 ఏకైకం  కలశం తత్ర సర్వౌషధిసమన్వితమ్ ।
SP0240362 కృత్వాద్భిః పూరయిత్వా చ కుశేశయముఖావృతమ్ ॥

SP0240371 జయాం చ విజయాం చైవ  సింహీం వ్యాఘ్రీం  తథైవ  చ ।
SP0240372 సువర్చలాం శశ్ణ్ఖపుష్పీం  విష్ణుక్రాన్తాం   పునర్నవామ్ ॥
SP0240381 కుమారీం చన్ద్రకాన్తాం  చ మృతసంజీవనీమపి ।
SP0240382 ఆదిత్యవర్చసం చైవ  అమృతాం శ్రీనికేతనామ్  ॥
SP0240391 తథా కుముద్వతీం చైవ  ప్రాక్షిపంస్తేష్వథౌషధీః  ।
SP0240392 పార్థివేషు  తదా వ్యాస సర్వేష్వేవ గణేశ్వరాః ॥
SP0240401 సౌవర్ణేషు  తు సర్వేషు తీర్థాని  వివిధాని చ ।
SP0240402 దానాని చైవ  సర్వాణి భగవాన్సంన్యవేశయత్ ॥
SP0240411 రాజతేషు చ కుమ్భేషు మన్త్రాంశ్ఛన్దాంసి   చైవ  హ ।
SP0240412 క్రతూనన్యాంశ్చ  వివిధా ఇష్టీః  కామ్యాంస్తథేతరాన్ ॥
SP0240421 ఔదుమ్బరేషు సర్వేషు సరితః సాగరాంస్తథా ।
SP0240422 తపాంసి నియమాంశ్చైవ  భగవానభ్యవిన్యసత్ ॥
SP0240431 ఏకైకం  కలశం తత్ర అభిపూర్యాభిమన్త్ర్య  చ ।
SP0240432 వేష్టయిత్వా  చ సూత్రేణ  దేవేభ్యః ప్రదదౌ  విభుః ॥
SP0240441 స జగ్రాహ  తదా బ్రహ్మా  ఏకం కలశమాత్మనా ।
SP0240442 విష్ణవే  చ దదావేకమేకమిన్ద్రాయ  ధీమతే ।
SP0240443 గణపేభ్యస్తథా చాన్యానృషిభ్యశ్చ పితామహః ॥
SP0240451 తతస్తమాసనే తస్మిన్నుపవేశ్య మహామనాః ।
SP0240452 అర్చయిత్వా తతో బ్రహ్మా  స్వయమేవాభ్యషిఞ్చత ॥
SP0240461 తతో విష్ణుస్తతః   శక్రో ఋషయశ్చ సహామరైః  ।
SP0240462 గణాధిపాశ్చ సర్వే తే అభ్యషిఞ్చన్త నన్దినమ్  ॥
SP0240471 వాసోయుగం చ తద్దివ్యం  గన్ధాన్దివ్యాంస్తథైవ     చ ।
SP0240472 కేయూరే కుణ్డలే  చైవ  ముకుటం హారమేవ చ ।
SP0240473 పట్టిసం  శూలవజ్రే చ అశనీం చ దదౌ స్వయమ్ ॥
SP0240481 ఛత్త్రం  జగ్రాహ  దేవేన్ద్రో  వాయుర్వ్యజనమేవ చ ।
SP0240482 ఋషయస్తుష్టువుశ్చైవ   పితామహపురోగమాః ॥
SP0240490 విష్ణురువాచ  ।

SP0240491 నమః కుష్మాణ్డరాజాయ  వజ్రోద్యతకరాయ  చ ।
SP0240492 శాలశ్ణ్కాయనపౌత్రాయ   హలమార్గోత్థితాయ   చ ॥
SP0240501 శిలాదస్య చ పుత్రాయ  రుద్రజప్యకరాయ  చ ।
SP0240502 రుద్రభక్తాయ  దేవాయ నమోఽన్తర్జలశాయినే  ॥
SP0240511 గణానాం పతయే చైవ  భూతానాం పతయే నమః ।
SP0240512 ఉమాపుత్రాయ  దేవాయ పట్టిసాయుధధారిణే  ॥
SP0240521 నమో దంష్ట్రాకరాలాయ  లలాటనయనాయ చ ।
SP0240522 ప్రమథాయ  వరేణ్యాయ ఈశానాయార్పితాయ చ ॥
SP0240531 ద్వారాధ్యక్షాయ శూరాయ సుయశాపతయే నమః ।
SP0240532 నమః ప్రవరమాలాయ  క్షీరోదనిలయాయ చ ॥
SP0240541 మహాగణాధిపతయే మహాయోగేశ్వరాయ చ ।
SP0240542 దిణ్డిముణ్డాయ   చణ్డాయ  ఏకాక్షరరతాయ చ ॥
SP0240551 అక్షయాయామృతాయైవ  అజరాయామరాయ చ ।
SP0240552 పశూనాం పతయే చైవ  జేత్రే మృత్యోస్తథైవ  చ ॥
SP0240561 నమః పవనవేగాయ సర్వజ్ఞాయాజితాయ  చ ।
SP0240562 అనేకశిరసే చైవ  అనేకచరణాయ చ ॥
SP0240571 కిరీటినే కుణ్డలినే  మహాపరిఘబాహవే ।
SP0240572 సర్వాన్దేవాన్గణాంశ్చైవ    పాహి దేవ నమోఽస్తు తే ॥
SP0240580 సనత్కుమార ఉవాచ ।
SP0240581 ఏవం స్తుత్వా తతో దేవస్తస్మై  వ్యాస మహాత్మనే ।
SP0240582 ప్రాఞ్జలిః   ప్రయతో  భూత్వా జయశబ్దం  చకార హ ॥
SP0240591 తతో గణా జయేత్యూచుస్తతో దేవాస్తతోఽసురాః ।
SP0240592 తతః సర్వాణి భూతాని బ్రహ్మా  శక్రస్తథైవ    చ ॥
SP0240601 తతః శశ్ణ్ఖాంశ్చ  భేరీంశ్చ పటహాడమ్బరాంస్తథా ।
SP0240602 వంశాంశ్చ పణవాంశ్చైవ  కృకవాన్గోవిషాణికాన్  ॥
SP0240611 దిణ్డిమాన్వేణుకాంశ్చైవ   మర్దలాంశ్చైవ   సర్వశః ।
SP0240612 అవాదయన్త గణపా హర్షయన్తో  ముదాయుతాః ॥
SP0240620 సనత్కుమార ఉవాచ ।

SP0240621 నన్దీశ్వరస్య  య ఇమం స్తవం దేవాభినిర్మితమ్ ।
SP0240622 పఠేత సతతం మర్త్యః స గచ్ఛేన్మమ లోకతామ్ ॥
SP0240631 నమో నన్దీశ్వరాయేతి  కృత్వా యః స్వప్నమాచరేత్ ।
SP0240632 తస్య కుష్మాణ్డరాజేభ్యో  న భయం విద్యతే క్వచిత్ ॥
SP0240641 యత్రాయం  స్థాప్యతే  నిత్యం స్తవః  పరమపూజితః ।
SP0240642 న భయం తత్ర భవతి గ్రహేభ్యో  వ్యాస సర్వదా ॥
SP0240651 నన్దీశ్వరం  యే ప్రణమన్తి  మర్త్యా నిత్యం ప్రసన్నేన్ద్రియశుద్ధసత్త్వాః    ।
SP0240652 తే దేవదేవస్య సహాద్రిపుత్ర్యా   ఇష్టా వరిష్ఠాశ్చ  గణా భవన్తి ॥
SP0249999 ఇతి స్కన్దపురాణే  చతుర్వింశతిమోఽధ్యాయః ॥

స్కందపురాణ అధ్యాయ ౨౪
SP0240010 సనత్కుమార ఉవాచ ।
SP0240011 తే గణేశా మహాసత్త్వాః సర్వే దేవేశ్వరేశ్వరాః ।
SP0240012 ప్రణమ్య  దేవం దేవీం చ ఇదం వచనమబ్రువన్  ॥
SP0240021 భగవన్దేవతారిఘ్న  దేవదేవామ్బికాపతే ।
SP0240022 కిమర్థం  వయమాహూతా ఆజ్ఞాపయ  కృతం హి తత్ ॥
SP0240031 కిం సాగరాఞ్ఛోషయామోయమం వా సహ కింకరైః  ।
SP0240032 హన్మో మృత్యుముతామృత్యుర్న భవత్వద్య పద్మజః ॥
SP0240041 బద్ధ్వేన్ద్రం   సహ దేవైశ్చ  సవిష్ణుం  సహ వాయునా ।
SP0240042 ఆనయామః సుసంక్రుద్ధా  దైత్యాన్వా  సహ దానవైః  ॥
SP0240051 కస్యాద్య వ్యసనం ఘోరం కరిష్యామస్తవాజ్ఞయా  ।
SP0240052 కస్య వాద్యోత్సవం దేవ సర్వకామసమృద్ధిమత్  ॥
SP0240061 తాంస్తథావాదినః సర్వాన్నమతో భక్తవత్సలః ।
SP0240062 ఉవాచ దేవః సమ్పూజ్య గణాన్గణపతిర్భవః  ॥
SP0240070 దేవ ఉవాచ ।
SP0240071 శ‍ృణుధ్వం యత్కృతేయూయమిహాహూతా జగద్ధితాః  ।

SP0240072 శ్రుత్వా  చ ప్రయతాత్మానః  కురుధ్వం తదశశ్ణ్కితాః  ॥
SP0240081 నన్దీశ్వరోఽయం  పుత్రో నః సర్వేషామీశ్వరేశ్వరః ।
SP0240082 ప్రియోఽగ్రనాయకశ్చైవ    సేనానీర్వః సమాహితః ॥
SP0240091 తమిమం మమ సందేశాద్యూయం సర్వేఽభిసమ్మతాః ।
SP0240092 సేనాన్యమభిషిఞ్చధ్వం మహాయోగపతిం పతిమ్ ॥
SP0240101 అద్యప్రభృతి  యుష్మాకమయం నన్దీశ్వరః  శుభః ।
SP0240102 ప్రియో  గౌరవయుక్తశ్చ సేనానీరమరః ప్రభుః  ॥
SP0240110 సనత్కుమార ఉవాచ ।
SP0240111 ఏవముక్తే భగవతా గణపాః సర్వ ఏవ తే ।
SP0240112 ఏవమస్త్వితి సమ్మన్త్ర్య  సమ్భారానాహరంస్తతః ॥
SP0240121 తస్య రూపాశ్రయం  దివ్యం జామ్బూనదమయం శుభమ్ ।
SP0240122 ఆసనం మేరుసంకాశం మనోరమమథాహరన్ ॥
SP0240131 శాతకుమ్భమయం చాపి చారుచామీకరప్రభమ్  ।
SP0240132 ముక్తాదామావలమ్బం చ మణిరత్నావభాసితమ్ ॥
SP0240141 స్తమ్భైశ్చ  వైడూర్యమయైః   కిశ్ణ్కిణీజాలసంవృతమ్  ।
SP0240142 చారురత్నకసంయుక్తం మణ్డపం  విశ్వతోముఖమ్ ।
SP0240143 కృత్వా చక్రుశ్చ  తన్మధ్యే తదాసనవరం శుభమ్ ॥
SP0240151 తస్యాగ్రతః  పాదపీఠం నీలం వజ్రావభాసితమ్  ।
SP0240152 చక్రుః  పాదప్రతిష్ఠార్థం    కలశౌ చాస్య పార్శ్వగౌ ।
SP0240153 సమ్పూర్ణౌ పరమామ్భోభిరరవిన్దావృతాననౌ  ॥
SP0240161 అగ్రతోఽగ్నిం  సమాధాయ వృషభం చాపి పార్శ్వతః ।
SP0240162 సవత్సాం సురభిం చాపి తస్య పార్శ్వేఽథ దక్షిణే ॥
SP0240171 ఛత్త్రం  శతశలాకం చ జామ్బూనదమయం శుభమ్ ।
SP0240172 శశ్ణ్ఖహారామ్బుగౌరేణ  పృష్ఠేనాభివిరాజితమ్  ॥
SP0240181 వ్యజనం చన్ద్రశుభ్రం   చ హేమదణ్డం  సుచారుమత్ ।
SP0240182 మాలాం కుశేశయానాం చ భ్రమరావలిసేవితామ్  ॥
SP0240191 ఆనిన్యుస్తత్ర గణపా నన్ద్యావర్తాంశ్చ  కాఞ్చనాన్ ।
SP0240192 పునర్వసుం చ పుష్యం చ ద్వౌ మత్స్యౌ వరుణాలయౌ ॥

SP0240201 స్వస్తికం వర్ధమానం  చ శ్రీవత్సం  చైవ  కాఞ్చనమ్ ।
SP0240202 కీచకా వేణవశ్చైవ  కన్యా చైవాభిపూజితా  ॥
SP0240211 ఐరావతం సుప్రతీకం  గజావేతౌ చ పూజితౌ ।
SP0240212 ధ్వజం చ పూజితం దివ్యం శశ్ణ్ఖం  చైవేన్దువర్చసమ్   ॥
SP0240221 కలశానాం సహస్రం  చ కాఞ్చనానాం సువర్చసామ్ ।
SP0240222 రాజతానాం సహస్రం  చ పార్థివానాం  తథైవ  చ ॥
SP0240231 తామ్రాణామథ  దివ్యానాం సహస్రమనలత్విషామ్  ।
SP0240232 వాసోయుగం వృక్షజం చ విరజః సూక్ష్మమేవ చ ॥
SP0240241 ముకుటం కాఞ్చనం చైవ  సుకృతం విశ్వకర్మణా ।
SP0240242 కుణ్డలే  చామలే దివ్యే వజ్రం  చైవ  వరాయుధమ్ ॥
SP0240251 పట్టిసం  చ మహద్దివ్యం  శూలం చాశనిమేవ చ ।
SP0240252 జామ్బూనదమయం సూత్రం  కేయూరద్వయమేవ చ ॥
SP0240261 హారం చ మణిచిత్రాశ్ణ్గం   రోచనారుచకం తథా ।
SP0240262 ‍నలభాం పారియాత్రం  చ వర్షం  కశ్ణ్కణిమేవ  చ‍॥
SP0240271 దర్భాంశ్చ దివ్యాం సమిధమాజ్యం ధూపమథాపి చ ।
SP0240272 సమన్తాన్నిన్యురవ్యగ్రా గణపా దేవసమ్మతాః ॥
SP0240281 తతో దిశః సముద్రాశ్చ  వరుణః సధనేశ్వరః ।
SP0240282 యమోఽగ్నిర్వసవశ్చైవ  చన్ద్రాదిత్యౌ  గ్రహైః   సహ ॥
SP0240291 తారారూపాణి సర్వాణి నక్షత్రాణి  ధ్రువస్తథా   ।
SP0240292 రుద్రా రక్షాంసి యక్షాశ్చ అశ్వినౌ దైత్యదానవాః  ॥
SP0240301 గన్ధర్వాప్సరసశ్చైవ   నారదః పర్వతస్తథా ।
SP0240302 పృథివీ చ సముద్రాశ్చ  వర్షాణి  గిరయస్తథా ॥
SP0240311 వృక్షాశ్చ వీరుధశ్చైవ  ఓషధ్యశ్చ మహాబలాః ।
SP0240312 నద్యః సర్వాః సమాజగ్ముః పశవశ్చైవ  సర్వశః ॥
SP0240321 లోకస్య మాతరశ్చైవ  పృథివీ స్వర్గ ఏవ చ ।
SP0240322 భూతాని ప్రకృతిశ్చైవ   ఇన్ద్రియాణి  చ సర్వశః ॥
SP0240331 తీర్థాని  చైవ  సర్వాణి దానాని వివిధాని చ ।
SP0240332 ఋచోయజూంషి సామాని అథర్వాశ్ణ్గిరసావపి  ॥

SP0240341 యజ్ఞాశ్చ  క్రతవశ్చైవ   ఇష్టయో  నియమాస్తథా ।
SP0240342 ఛన్దాంసి  చైవ  సర్వాణి పిశాచా దేవయోనయః ।
SP0240343 బ్రహ్మా  చ ఋషయశ్చైవ  విష్ణుః  సానుచరస్తథా ॥
SP0240351 తేష్వాగతేషు సర్వేషు భగవాన్గోవృషధ్వజః  ।
SP0240352 సర్వకార్యవిధిం కర్తుమాదిదేశ పితామహమ్ ॥
SP0240361 ఏకైకం  కలశం తత్ర సర్వౌషధిసమన్వితమ్ ।
SP0240362 కృత్వాద్భిః పూరయిత్వా చ కుశేశయముఖావృతమ్ ॥
SP0240371 జయాం చ విజయాం చైవ  సింహీం వ్యాఘ్రీం  తథైవ  చ ।
SP0240372 సువర్చలాం శశ్ణ్ఖపుష్పీం  విష్ణుక్రాన్తాం   పునర్నవామ్ ॥
SP0240381 కుమారీం చన్ద్రకాన్తాం  చ మృతసంజీవనీమపి ।
SP0240382 ఆదిత్యవర్చసం చైవ  అమృతాం శ్రీనికేతనామ్  ॥
SP0240391 తథా కుముద్వతీం చైవ  ప్రాక్షిపంస్తేష్వథౌషధీః  ।
SP0240392 పార్థివేషు  తదా వ్యాస సర్వేష్వేవ గణేశ్వరాః ॥
SP0240401 సౌవర్ణేషు  తు సర్వేషు తీర్థాని  వివిధాని చ ।
SP0240402 దానాని చైవ  సర్వాణి భగవాన్సంన్యవేశయత్ ॥
SP0240411 రాజతేషు చ కుమ్భేషు మన్త్రాంశ్ఛన్దాంసి   చైవ  హ ।
SP0240412 క్రతూనన్యాంశ్చ  వివిధా ఇష్టీః  కామ్యాంస్తథేతరాన్ ॥
SP0240421 ఔదుమ్బరేషు సర్వేషు సరితః సాగరాంస్తథా ।
SP0240422 తపాంసి నియమాంశ్చైవ  భగవానభ్యవిన్యసత్ ॥
SP0240431 ఏకైకం  కలశం తత్ర అభిపూర్యాభిమన్త్ర్య  చ ।
SP0240432 వేష్టయిత్వా  చ సూత్రేణ  దేవేభ్యః ప్రదదౌ  విభుః ॥
SP0240441 స జగ్రాహ  తదా బ్రహ్మా  ఏకం కలశమాత్మనా ।
SP0240442 విష్ణవే  చ దదావేకమేకమిన్ద్రాయ  ధీమతే ।
SP0240443 గణపేభ్యస్తథా చాన్యానృషిభ్యశ్చ పితామహః ॥
SP0240451 తతస్తమాసనే తస్మిన్నుపవేశ్య మహామనాః ।
SP0240452 అర్చయిత్వా తతో బ్రహ్మా  స్వయమేవాభ్యషిఞ్చత ॥
SP0240461 తతో విష్ణుస్తతః   శక్రో ఋషయశ్చ సహామరైః  ।

SP0240462 గణాధిపాశ్చ సర్వే తే అభ్యషిఞ్చన్త నన్దినమ్  ॥
SP0240471 వాసోయుగం చ తద్దివ్యం  గన్ధాన్దివ్యాంస్తథైవ     చ ।
SP0240472 కేయూరే కుణ్డలే  చైవ  ముకుటం హారమేవ చ ।
SP0240473 పట్టిసం  శూలవజ్రే చ అశనీం చ దదౌ స్వయమ్ ॥
SP0240481 ఛత్త్రం  జగ్రాహ  దేవేన్ద్రో  వాయుర్వ్యజనమేవ చ ।
SP0240482 ఋషయస్తుష్టువుశ్చైవ   పితామహపురోగమాః ॥
SP0240490 విష్ణురువాచ  ।
SP0240491 నమః కుష్మాణ్డరాజాయ  వజ్రోద్యతకరాయ  చ ।
SP0240492 శాలశ్ణ్కాయనపౌత్రాయ   హలమార్గోత్థితాయ   చ ॥
SP0240501 శిలాదస్య చ పుత్రాయ  రుద్రజప్యకరాయ  చ ।
SP0240502 రుద్రభక్తాయ  దేవాయ నమోఽన్తర్జలశాయినే  ॥
SP0240511 గణానాం పతయే చైవ  భూతానాం పతయే నమః ।
SP0240512 ఉమాపుత్రాయ  దేవాయ పట్టిసాయుధధారిణే  ॥
SP0240521 నమో దంష్ట్రాకరాలాయ  లలాటనయనాయ చ ।
SP0240522 ప్రమథాయ  వరేణ్యాయ ఈశానాయార్పితాయ చ ॥
SP0240531 ద్వారాధ్యక్షాయ శూరాయ సుయశాపతయే నమః ।
SP0240532 నమః ప్రవరమాలాయ  క్షీరోదనిలయాయ చ ॥
SP0240541 మహాగణాధిపతయే మహాయోగేశ్వరాయ చ ।
SP0240542 దిణ్డిముణ్డాయ   చణ్డాయ  ఏకాక్షరరతాయ చ ॥
SP0240551 అక్షయాయామృతాయైవ  అజరాయామరాయ చ ।
SP0240552 పశూనాం పతయే చైవ  జేత్రే మృత్యోస్తథైవ  చ ॥
SP0240561 నమః పవనవేగాయ సర్వజ్ఞాయాజితాయ  చ ।
SP0240562 అనేకశిరసే చైవ  అనేకచరణాయ చ ॥
SP0240571 కిరీటినే కుణ్డలినే  మహాపరిఘబాహవే ।
SP0240572 సర్వాన్దేవాన్గణాంశ్చైవ    పాహి దేవ నమోఽస్తు తే ॥
SP0240580 సనత్కుమార ఉవాచ ।
SP0240581 ఏవం స్తుత్వా తతో దేవస్తస్మై  వ్యాస మహాత్మనే ।
SP0240582 ప్రాఞ్జలిః   ప్రయతో  భూత్వా జయశబ్దం  చకార హ ॥

SP0240591 తతో గణా జయేత్యూచుస్తతో దేవాస్తతోఽసురాః ।
SP0240592 తతః సర్వాణి భూతాని బ్రహ్మా  శక్రస్తథైవ    చ ॥
SP0240601 తతః శశ్ణ్ఖాంశ్చ  భేరీంశ్చ పటహాడమ్బరాంస్తథా ।
SP0240602 వంశాంశ్చ పణవాంశ్చైవ  కృకవాన్గోవిషాణికాన్  ॥
SP0240611 దిణ్డిమాన్వేణుకాంశ్చైవ   మర్దలాంశ్చైవ   సర్వశః ।
SP0240612 అవాదయన్త గణపా హర్షయన్తో  ముదాయుతాః ॥
SP0240620 సనత్కుమార ఉవాచ ।
SP0240621 నన్దీశ్వరస్య  య ఇమం స్తవం దేవాభినిర్మితమ్ ।
SP0240622 పఠేత సతతం మర్త్యః స గచ్ఛేన్మమ లోకతామ్ ॥
SP0240631 నమో నన్దీశ్వరాయేతి  కృత్వా యః స్వప్నమాచరేత్ ।
SP0240632 తస్య కుష్మాణ్డరాజేభ్యో  న భయం విద్యతే క్వచిత్ ॥
SP0240641 యత్రాయం  స్థాప్యతే  నిత్యం స్తవః  పరమపూజితః ।
SP0240642 న భయం తత్ర భవతి గ్రహేభ్యో  వ్యాస సర్వదా ॥
SP0240651 నన్దీశ్వరం  యే ప్రణమన్తి  మర్త్యా నిత్యం ప్రసన్నేన్ద్రియశుద్ధసత్త్వాః    ।
SP0240652 తే దేవదేవస్య సహాద్రిపుత్ర్యా   ఇష్టా వరిష్ఠాశ్చ  గణా భవన్తి ॥
SP0249999 ఇతి స్కన్దపురాణే  చతుర్వింశతిమోఽధ్యాయః ॥

స్కందపురాణ అధ్యాయ ౨౫
SP0250010 సనత్కుమార ఉవాచ ।
SP0250011 తతస్తత్రాగతాన్దేవాన్దేవతాధిపతిర్భవః    ।
SP0250012 మరుతః ప్రాహ  సమ్పూజ్య కన్యార్థం  సదసత్పతిః ॥
SP0250021 మరుతో యే మహావేగా మహాసత్త్వా మహౌజసః ।
SP0250022 ఆమన్త్ర్య  నామ్నా తానీశః సశక్రః  సపితామహః ॥
SP0250031 యుష్మాకం సుయశా కన్యా సుభగా దివ్యరూపిణీ ।
SP0250032 దాతుమర్హథ  తాం సుభ్రూం  స్నుషాం మహ్యం మహాబలాః ॥
SP0250040 మరుత ఊచుః ।

SP0250041 త్వమస్మాకం చ తస్యాశ్చ సర్వస్య జగతస్తథా ।
SP0250042 ప్రభవిష్ణుస్త్రిలోకేశ    న తుయాచితుమర్హసి  ॥
SP0250051 త్వయైవ  దేయా గ్రాహ్యా  చ త్వం నో గతిరనుత్తమా ।
SP0250052 మా నః పరానివేశానయాచనేన విభావయ ॥
SP0250061 పితా నః కశ్యపః శ్రీమాన్మరీచిశ్చ  పితామహః ।
SP0250062 పితామహపితా బ్రహ్మా  తస్యాపి త్వం పితామహః ।
SP0250063 స త్వం పితామహోఽస్మాకం న పరాన్కర్తుమర్హసి  ॥
SP0250071 స ఏవముక్తో దేవేశో మరుద్భిర్దేవసత్తమైః   ।
SP0250072 సుయశాం మరుతాం కన్యామానయామాస తత్క్షణాత్  ॥
SP0250081 స్వయం హోతాస్య తత్రాసీద్బ్రహ్మా  లోకపితామహః ।
SP0250082 కశ్యపశ్చ తథోద్గాతా  అత్రిః  సామ స్వయం జగౌ ।
SP0250083 అథర్వాశ్ణ్గిరసౌ  దేవౌ బ్రహ్మత్వమపి  చక్రతుః  ॥
SP0250091 నారదః పర్వతశ్చైవ  చిత్రసేనశ్చ  గాయనః ।
SP0250092 విశ్వావసూ రుచిశ్చైవ  హాహాహూహూ తథైవ  చ ॥
SP0250101 తథా శాలిశిరా యశ్చ విశ్రుతో  గణ్డమణ్డకః   ।
SP0250102 ఈతిశ్చైవేన్ద్రవాహశ్చ   యజ్ఞవాహోఽథ  దక్షిణః ।
SP0250103 ఏతే చాన్యే చ గన్ధర్వా  జగుర్మధురకణ్ఠినః  ॥
SP0250111 ఉర్వశీ చైవ  రమ్భా చ ఘృతాచీ పూర్వచిత్త్యపి ।
SP0250112 తిలోత్తమా చ విశ్వాచీ అన్యాశ్చాప్సరసః శుభాః ।
SP0250113 అనృత్యన్త మహాభాగా నృత్తం సురమనోహరమ్ ॥
SP0250120 సనత్కుమార ఉవాచ ।
SP0250121 స ఏవమభవద్వ్యాస వివాహస్తస్య ధీమతః ।
SP0250122 నన్దినో  గణముఖ్యస్య అనౌపమ్యో హ్యనిన్దితః  ॥
SP0250131 తతః స తు కృతోద్వాహో నన్దీ గత్వా మహామనాః ।
SP0250132 పాదాన్వవన్దే దేవస్య దేవ్యా బ్రహ్మణ  ఏవ చ ।
SP0250133 శిలాదస్య చ లోకేశః శ్రియా  పరమయాయుతః ॥
SP0250140 దేవ ఉవాచ ।
SP0250141 వరం వృణీష్వ పుత్ర త్వం స్నుషా చేయం తవ ప్రియా  ।
SP0250142 వరం దదామి తే వత్స అనయా సహమీప్సితమ్ ॥

SP0250150 నన్ద్యువాచ  ।
SP0250151 భగవన్యది తుష్టోఽసి  త్వయి భక్తిర్దృఢాస్తు  మే ।
SP0250152 సదా చ తుష్టో భవ మే సామ్బః సహ గణేశ్వరైః  ॥
SP0250161 పితరం చైవ  మే దేవ ఉత్పాదకమిమం ప్రభో  ।
SP0250162 అనుగ్రహేణ  యుక్తేన యోక్తుమర్హసి  కామద ॥
SP0250170 దేవ ఉవాచ ।
SP0250171 సదాహం తవ నన్దీశ  సుతుష్టః  సగణేశ్వరః ।
SP0250172 పార్వత్యా సహితో ధీమన్నిదం చ శ‍ృణు మే వచః ॥
SP0250181 సదేష్టశ్చ  వరిష్ఠశ్చ  పరమైశ్వర్యసంయుతః  ।
SP0250182 మహాయోగీ మహేష్వాసో మహాబలపరాక్రమః  ॥
SP0250191 అజయ్యశ్చైవ  జేతా చ పూజ్యేజ్యశ్చ సదా భవ ।
SP0250192 అహం యత్ర భవాంస్తత్ర యత్ర త్వం తత్ర చాప్యహమ్ ॥
SP0250201 అయం చ తే పితా విప్రః  పరమైశ్వర్యసంయుతః  ।
SP0250202 భవిష్యతి గణాధ్యక్షో మహాగణపతిర్మమ ॥
SP0250211 పర్వతం చాస్య వైభ్రాజం   కామగం సర్వకాఞ్చనమ్ ।
SP0250212 ఉపేతం భవనైర్దివ్యైః    ప్రయచ్ఛామి  జనావృతమ్ ।
SP0250213 తేనాయం సర్వలోకేషు చరిష్యతి యథేప్సితమ్ ॥
SP0250221 స్థానం  శ్రీపర్వతే  చాస్య భవిష్యతి సుపూజితమ్ ।
SP0250222 భృగౌ తస్మింశ్చ యః ప్రాణాంస్త్యక్ష్యతే  వై సుధార్మికః ।
SP0250223 స కామచారీ వైభ్రాజే   గణపోఽస్య భవిష్యతి ॥
SP0250230 సనత్కుమార ఉవాచ ।
SP0250231 తతో దేవీ మహాభాగా శైలాదేరదదద్వరమ్  ।
SP0250232 సోఽబ్రవీత్త్వయి   భక్తిర్మే సదైవానపగా  భవేత్ ॥
SP0250241 తతో మరుత్సుతా చైవ  ఉభాభ్యామపి చోదితా ।
SP0250242 వరం వృణు యథేష్టం  వై తావిదం ప్రత్యువాచ  హ ॥
SP0250251 యువయోరస్తు భక్తిర్మే  తథా భర్తరి చైవ  హి ।
SP0250252 నిత్యం చానపగా స్యాన్మే ధర్మే చ మతిరుత్తమా ।
SP0250253 ఏతదిచ్ఛామి దేవేశౌ వరం వరసహస్రదౌ  ॥

SP0250260 సనత్కుమార ఉవాచ ।
SP0250261 తతస్తావేవమేతత్తే భవితేతి శుచిస్మితే ।
SP0250262 ఊచతుర్ముదితౌ దేవౌ స్నుషాం తాం వరవర్ణినీమ్  ॥
SP0250271 గణాశ్చాస్య తతోఽభ్యేత్య సర్వే దేవప్రియేప్సయా  ।
SP0250272 వరం దదుర్మహాసత్త్వాః స వవ్రే కాఞ్చనప్రభః  ॥
SP0250281 యుష్మాసు మమ భక్తిశ్చ ఐశ్వర్యం చాపి సమ్మతమ్ ।
SP0250282 వశ్యాశ్చయూయం సర్వే మే ప్రియో యుష్మాకమేవ చ ॥
SP0250290 గణా ఊచుః ।
SP0250291 భవాన్మన్తానుమన్తా చ గతిరాగతిరేవ చ ।
SP0250292 అస్మాకమీశః సర్వేషాం దేవానామపి చేశ్వరః ॥
SP0250301 కుష్మాణ్డానాం  వరిష్ఠశ్చ  రుద్రాణాం  త్వం మహాబలః ।
SP0250302 ఈతీనాం ద్వారపాలశ్చ ప్రమథానాం  తథైవ  చ ॥
SP0250311 మహాబలో మహాయోగీ సేనానీస్త్వం హి నో మతః ।
SP0250312 త్వం భూతోభూతనేతా చ నాయకోఽథ వినాయకః ॥
SP0250321 గ్రహాణామధిపశ్చైవ   ఉగ్రదణ్డధరస్తథా   ।
SP0250322 త్వమగ్రయోధీ  శత్రుఘ్నస్త్వం  వీరస్త్వం దివస్పతిః ॥
SP0250331 మహానుభావస్త్వం చైవ  క్షీరోదనిలయశ్చ హ ।
SP0250332 జప్యేశ్వరనికేతశ్చ జప్యేశ్వరవిభావితః ॥
SP0250341 భావనః సర్వభూతానాం వరదో వరదార్చితః ।
SP0250342 అస్మాకం వరదశ్చైవ  భవ భూతేశ్వర ప్రభో  ॥
SP0250350 సనత్కుమార ఉవాచ ।
SP0250351 స ఏవం గణపైః  సర్వైః  స్తుతో నన్దీశ్వరో  విభుః ।
SP0250352 ఉవాచ ప్రణతః  సర్వాన్బ్రూత కిం కరవాణి వః ॥
SP0250361 త ఏవముక్తా గణపాః సర్వ ఏవ మహాబలాః ।
SP0250362 ఊచుస్తం దివ్యభావజ్ఞా దేవదేవస్య సంనిధౌ ॥
SP0250371 త్వమస్మాకం గణాధ్యక్షః కృతో దేవేన శమ్భునా ।
SP0250372 అస్మాభిశ్చాభిషిక్తస్త్వం  నాయకో ధర్మదాయకః ॥

SP0250381 స త్వం శివశ్చ సౌమ్యశ్చ గుణవానగుణేష్వపి ।
SP0250382 క్షమాశౌచదమోపేతో భవ నః ప్రియకృత్సదా  ॥
SP0250390 సనత్కుమార ఉవాచ ।
SP0250391 ఏవముక్తస్తదా  సర్వాన్ప్రణమ్య బహుమానతః ।
SP0250392 శిరస్యఞ్జలిమాధాయ  గణపానస్తువత్తదా ॥
SP0250400 నన్ద్యువాచ  ।
SP0250401 నమో వః సర్వభూతేభ్యో నమోయోగిభ్య ఏవ చ ।
SP0250402 నమశ్చాప్యనికేతేభ్యోయోగీశేభ్యో నమస్తథా ॥
SP0250411 నమః కామచరేభ్యశ్చ నమ ఉగ్రేభ్య  ఏవ చ ।
SP0250412 మృత్యుభ్యశ్చ యమేభ్యశ్చ కాలేభ్యశ్చ నమో నమః ॥
SP0250421 నమః కాఞ్చనమాలేభ్యః సర్వధర్మిభ్య ఏవ చ ।
SP0250422 నమో వో వధకేభ్యశ్చ అవధ్యేభ్యస్తథైవ  చ ॥
SP0250431 నమః పరమయోగిభ్యో జటిభ్యశ్చ నమో నమః ।
SP0250432 నమో వోఽదృశ్యరూపేభ్యో వికృతేభ్యస్తథైవ  చ ॥
SP0250441 నమో వల్కలవాసేభ్యః కృత్తివాసేభ్య  ఏవ చ ।
SP0250442 నమః శ్వేతామ్బరస్రగ్భ్యశ్చిత్రస్రగ్భ్యో    నమో నమః ॥
SP0250451 ధావద్భ్యశ్చ ద్రవద్భ్యశ్చ  ప్రస్థితేభ్యో   నమో నమః ।
SP0250452 నమో మునిభ్యో గాయద్భ్యో జపద్భ్యశ్చ నమో నమః ॥
SP0250461 నమః శరభరూపేభ్యః శతరూపేభ్య ఏవ చ ।
SP0250462 నమః పర్వతవాసేభ్యో వ్యాఘ్రరూపేభ్య  ఏవ చ ॥
SP0250471 నమో మార్జారరూపేభ్యః  కాకకోకేభ్య ఏవ చ ।
SP0250472 నమో దైవతరూపేభ్యః  పవనేభ్యస్తథైవ  చ ॥
SP0250481 నమోఽగ్నిభ్యస్తథాద్భ్యశ్చ వరుణేభ్యస్తథైవ  చ ।
SP0250482 నమో ధనేశరూపేభ్యః సర్వరూపిభ్య ఏవ చ ॥
SP0250491 నమశ్చోదరవక్త్రేభ్యః  సర్వవక్త్రేభ్య  ఏవ చ ।
SP0250492 నమో వామనరూపేభ్యో వామరూపేభ్య ఏవ చ ॥
SP0250501 దేవాసురమనుష్యాణామాప్యాయిభ్యో నమో నమః ।
SP0250502 నమో వః సర్వభూతానాం నమో వః సర్వతః శుభాః ॥

SP0250511 గ్రహేభ్యశ్చ  నమో వోఽస్తు మోక్షేభ్యశ్చ నమస్తథా ।
SP0250512 శుభేభ్యశ్చ నమో వోఽస్తు అశుభేభ్యస్తథైవ  చ ।
SP0250513 మమ సౌమ్యాః శివాశ్చైవ  భవన్తు గణనాయకాః ॥
SP0250521 ఇతి స్తుతా గణపతయో మహాబలాః శుభైర్వచోభిః  సురశత్రునాశనాః  ।
SP0250522 దిశన్తు మే సుఖమతులం సుఖప్రదా  బలం చ వీర్యం స్థిరతాం
చ సంయుగే ॥
SP0250531 తపోఽక్షయం స్థానమథాతులాం  గతిం యశస్తథాగ్ర్యం  బహు
ధర్మనిత్యతామ్ ।
SP0250532 దిశన్తు సర్వం మనసేప్సితం చ మే సురేశ్వరాః పుష్టిమనుత్తమాం
తథా ॥
SP0250540 సనత్కుమార ఉవాచ ।
SP0250541 ఇమౌ నన్దిగణేన్ద్రాణాం   స్తవౌయోఽధ్యేతి నిత్యశః ।
SP0250542 సోఽశ్వమేధావభృథవత్సర్వపాపైః  ప్రముచ్యతే  ॥
SP0250551 సన్ధ్యాయామపరస్యాం  తు జపన్పాపం దివాకృతమ్ ।
SP0250552 పూర్వస్యాం సంత్యజేద్వాపి సర్వరాత్రికృతం  జపన్ ॥
SP0250560 సనత్కుమార ఉవాచ ।
SP0250561 తతస్తే గణపాః సర్వే సంస్తుతాస్తేన ధీమతా ।
SP0250562 నిసృష్టాశ్చ  తదా జగ్ముః ప్రణిపత్య  వృషధ్వజమ్ ॥
SP0250571 దేవాశ్చ సర్వలోకాశ్చ తతో దేవః స్వయం ప్రభుః  ।
SP0250572 సృష్ట్వా  నన్దీశ్వరగృహం  ప్రదాయ  చ మహామనాః ।
SP0250573 ఈప్సితం సహ దేవ్యా వై జగామ స్థానమవ్యయమ్  ॥
SP0250581 య ఇమం నన్దినో  జన్మ వరదానం తథైవ  చ ।
SP0250582 అభిషేకం వివాహం చ పఠేద్వా శ్రావయీత  వా ।
SP0250583 బ్రాహ్మణః  స మృతోయాతి నన్దీశ్వరసలోకతామ్  ॥
SP0250591 యోనియతస్తు పఠేత్ప్రయతాత్మా సర్వమిమం ప్రణతో  భవభక్త్యా ।
SP0250592 సోఽపి గతః పరలోకవిచారీ నన్దిసమోఽనుచరో  హి మమ స్యాత్ ॥
SP0259999 ఇతి స్కన్దపురాణే  పఞ్చవింశతిమోఽధ్యాయః ॥

Text available at Institute of Indian Studies of the University of Groningen

http://www.theol.rug.nl/ bakker/sptm

AdhyAya 26-52 are in preparation.

Skandapurana Chapters 1-25

